
BAB 1 

KEPERLUAN KEPADA AGAMA 

 

1. PENGENALAN 

 

Manusia perlu kepada satu agama yang menyeluruh mencakupi kehidupan di dunia 

dan di akhirat. Konsep ibadat dalam Islam amat luas mencakupi persoalan 

kehidupan manusia di dunia dan akhirat. 

 

 Islam bukan sahaja agama peribadatan, tetapi ianya meliputi satu cara hidup 

bagi manusia. Semua persoalan dari yang sekecil-kecilnya hingga kepada yang 

sebesar-besarnya ada diberi panduan oleh Islam. Contoh perkara kecil seperti 

bagaimana untuk membersihkan kekotoran pada diri dan adab meraikan tetamu. 

Begitu juga perkara-perkara yang besar seperti persoalan mentadbir negara, 

perkahwinan, kematian dan sebagainya. 

 

 Keperluan manusia kepada agama Islam adalah kerana Islam agama yang 

diturunkan terus oleh Allah yang menciptakan manusia, melalui bimbingan para 

rasul yang dipilih dari kalangan yang terbaik antara manusia. 

 

2. KENAPA MANUSIA PERLU KEPADA PEGANGAN AGAMA 

 

Memang menjadi lumrah manusia ingin memuja dan mengagungkan sesuatu 

sebagai tempat pergantungan. Manusia akan menyembah apa sahaja yang 

dirasakan hebat dan tinggi. Ada yang memuja matahari, bintang, pokok dan 

sebagainya apabila mereka merasakan benda-benda tersebut akan memberi 

perlindungan kepada mereka.  

 

 Oleh itu, manusia sangat perlu kepada satu bentuk pegangan agama yang 

boleh menjadi panduan hidup di dunia ini. Pegangan agama ini diharap dapat 

menjelaskan kepada manusia siapa mereka sebenarnya, dari mana mereka datang, 

dan ke mana mereka akan kembali. 

 Apakah hubungan mereka dengan alam sekeliling? Semua itu tidak akan 

terjawab oleh akal manusia yang singkat dan terbatas. 

 

 Manusia perlu kepada pegangan agama untuk menjadi penyuluh kepada 

mereka dalam hidup ini. Pendekatan yang dibawa oleh Islam tentunya amat 

berkesan, kerana sebagai yang Maha Pencipta manusia, Allah lebih mengetahui 

apakah yang menjadi keperluan manusia. Sebagai contoh, seorang yang mencipta 

sebuah kereta, tentu lebih mahir dengan masalah dan keperluan bagi kereta 

tersebut. Firman Allah dalam Surah al-Mulk 67: 14: 

 

Maksud: “Tidakkah Allah yang menciptakan sekalian makhluk itu mengetahui 
(segala-galanya)? Sedang Ia Maha Halus Urusan Pentadbiran-Nya, lagi Maha 
Mendalam Pengetahuan-Nya!” 
 

3. ISLAM AGAMA YANG BENAR 

 

Islam adalah agama yang lengkap dan sempurna mencakupi semua bidang 

kehidupan. Tuntutan mengamalkan ajaran-ajaran Islam supaya kita mematuhi dan 

merendah diri kepada Allah. Islam merupakan cara hidup yang paling layak dan 

sesuai untuk manusia. Ianya serasi dengan hukum-hukum alam dan tidak 

merosakkan alam sekeliling kita kerana dasar-dasar dan pengajarannya sesuai 

dengan kejadian alam. Antara keistimewaan Islam sebagai agama atau sistem hidup 

yang benar ialah: 

 

a) Islam adalah agama yang datang dari Allah 

 

Islam adalah cara hidup yang didatangkan dari Allah Yang Maha Mengetahui. Allah 

sahaja yang mengetahui kemampuan dan tabiat semula jadi manusia, kerana Dialah 

yang menciptakan manusia. Allah juga mengetahui semua yang telah lalu, pada 

masa kini dan yang akan datang. Allah mengatur sistem kehidupan yang sempurna 

dan serasi dengan tabiat semula jadi manusia, sedangkan manusia tidak 

mengetahui hakikat kerohanian dan rahsia alam. Justeru itu, manusia cenderung 

melakukan kesilapan yang bertentangan dengan tabiat semula jadi manusia. 

b) Islam adalah agama yang syumul 

 

Islam ialah satu cara hidup menyeluruh yang meliputi segenap aspek kehidupan 

manusia termasuklah sosial, muamalat, ekonomi, politik dan sebagainya. Tiada 

sistem kehidupan di dunia ini yang dapat menandingi peraturan kehidupan 

selengkap Islam. 

 

c) Nilai hidup Islam yang tetap dan tidak dapat dipertikaikan 

 

Islam adalah agama yang teguh dan mempunyai ukuran nilai yang tetap. Apa yang 

baik pada masa lalu, adalah baik pada masa sekarang dan akan datang. Contohnya, 

keadilan itu adalah baik, ia tetap diiktiraf sebagai baik sepanjang zaman. Rasuah itu 

jahat dan ia tetap jahat sepanjang masa. 

 

 Oleh kerana Islam mempunyai nilai yang tetap dan teguh, maka tidak ada 

kuasa yang boleh mempermain-mainkannya untuk kepentingan sendiri atau 

golongan yang berkuasa. Tidak ada kuasa di dalam dunia ini yang dapat 

menghalalkan apa yang telah diharamkan oleh Allah dan rasul-Nya. Keteguhan nilai 

dalam Islam bertitik tolak daripada ketetapan Allah. Dia yang mengetahui segala-

galanya, apa yang baik dan tidak baik untuk manusia. Nilai yang baik diperintah 

melakukannya, manakala yang buruk diperintah manusia menjauhinya. Akal 

manusia amat terbatas untuk menilai hakikat kebaikan dan keburukan. Oleh itu apa 

yang baik hari ini, mungkin buruk pada hari esok. Justeru itu berlakulah krisis nilai 

kepada manusia. 

 

d) Islam sesuai untuk semua bangsa atau keturunan 

 

Islam adalah cara hidup untuk semua manusia di dunia ini. Ia menyediakan 

peraturan hidup dengan melihat Islam itu dari sudut kemanusiaannya, kerana itu ia 

tidak memberi keistimewaan kepada sesuatu bangsa tertentu. Bahkan kebaikan 

seseorang itu dilihat dari amal baiknya serta kesempurnaan ibadahnya kepada 

Allah. Islam bukanlah sistem untuk satu-satu zaman, malahan ia sesuai bagi semua 

masa, keadaan dan tempat. Peraturannya sesuai untuk dilaksanakan dalam 

masyarakat manusia di seluruh dunia.  

e) Islam agama yang sederhana (wasatiyyah) 

 

Islam sangat menggalakkan umatnya menuju kepada kesempurnaan dalam setiap 

kelakukan, perbuatan, perkataan dan pemikiran. Bagi mencapai tujuan tersebut, 

Islam menyediakan peraturan-peraturan yang dapat dicapai oleh batas kemanusian, 

sebab itu peraturan yang ditetapkan oleh Islam bersifat sederhana dan tidak 

berlawanan dengan fitrah atau sifat semula jadi manusia. 

 

Antara contoh kesederhanaan dalam Islam ialah bersederhana dalam 

berbelanja. Islam melarang berbelanja dengan boros namun menegah bersifat 

bakhil dan kedekut. Di dalam ibadat, Islam menentukan suruhan mengerjakan puasa 

tetapi tidak diwajibkan sekiranya boleh mendatangkan mudarat ke atas tubuh badan. 

 

Islam menyarankan supaya dalam menunaikan kewajipan terhadap Allah, 

jangan pula lupa hak-hak memelihara badan, memberi nafkah kepada anak isteri 

dan tugas-tugas lain yang bertujuan menjaga kehidupan fitrah manusia. 

 

4. ISLAM AGAMA FITRAH  

 

Allah mengetahui perkara yang baik dan perkara yang buruk untuk manusia dan 

alam kerana Dialah yang mencipta semuanya. Oleh itu, Allah menetapkan peraturan 

tertentu sebagai batasan dan panduan yang perlu diikuti agar kehidupan manusia 

tidak melanggar fitrah. Walaupun begitu, Allah tetap memberikan jalan keluar untuk 

membenarkan kehendak fitrah manusia disalurkan dengan cara yang baik seperti 

contoh berikut: 

Batasan dan Panduan Jalan Keluar 

Zina dilarang kerana ia mencemar nasab 
keturunan 

Perkahwinan dibenarkan 

Riba dilarang kerana ia merupakan satu 
kezaliman 

Jual beli, gadaian dan pinjaman 
dibenarkan  

Minum arak, menyalahgunakan dadah 
dan pengambilan apa-apa bahan yang 
memabukkan dilarang kerana ia 
merosakkan akal 

Minum pelbagai minuman berkhasiat 
yang lain seperti jus dibenarkan 

Berjudi, mencuri dan rasuah dilarang 
kerana ia merampas hak orang lain 

Bekerja dan berniaga serta 
mengeluarkan zakat 

Firman Allah Surah al-Rum 30: 30: 

 

Maksud: “(Setelah jelas kesesatan syirik itu) maka hadapkanlah dirimu (engkau dan 
pengikut-pengikutmu, wahai Muhammad) ke arah agama yang jauh dari kesesatan; 
(turutlah terus) agama Allah, iaitu agama yang Allah menciptakan manusia (dengan 
keadaan bersedia dari semulajadinya) untuk menerimanya; tidaklah patut ada 
sebarang perubahan pada ciptaan Allah itu; itulah agama yang betul lurus, tetapi 
kebanyakan manusia tidak mengetahui.” 

 

Islam adalah agama fitrah bagi manusia berdasarkan ciri-ciri berikut: 

Ciri Huraian 

Rabbaniyyah (Ketuhanan) Agama yang bersumberkan wahyu Allah SWT, iaitu 
daripada al-Quran dan hadis nabi. 

Syumuliyyah (Lengkap) Agama yang lengkap dan memenuhi semua 
keperluan hidup manusia. 

Waqi’iyyah (Realistik) Agama yang realistik dan sesuai diamalkan di 
semua tempat dan di sepanjang zaman. 

Alamiyyah (Sejagat) Agama universal yang sesuai dianuti oleh semua 
bangsa dan budaya. 

Ukhrawiyyah (Akhirat) Agama yang mementingkan kesejahteraan rohani 
untuk kebahagiaan hidup di dunia dan akhirat. 

BAB 2 

ASAS ISLAM 

 

1. PENGERTIAN ISLAM 

 

Perkataan Islam berasal dari bahasa Arab yang terbit daripada kata dasar ‘Salam’ 

yang bermaksud sejahtera, aman dan damai. Dari segi istilah syarak, Islam 

bermaksud agama yang mentauhidkan Allah, patuh, tunduk dan berserah diri 

kepada-Nya dan beriman dengan apa disampaikan oleh Nabi Muhammad SAW. 

Firman Allah dalam Surah al-Maidah 5: 3: 

 

Maksud: “…Dan Aku telah redakan Islam itu menjadi agama untuk kamu.” 

  

 Islam ialah satu agama mengenal diri dan meyakini bahawa tiada Tuhan 

selain Allah, Dialah yang menciptakan alam ini dan segala isinya seperti bumi, 

bulan, bintang, matahari, jin, malaikat, haiwan, tumbuh-tumbuhan dan sebagainya. 

Islam mengajar umatnya supaya bertanggungjawab sebagai khalifah di dunia ini, 

dengan melaksanakan segala suruhan Allah dan meninggalkan larangan-Nya. 

Orang yang melakukan kebaikan akan dibalas dengan syurga, manakala orang yang 

ingkar dan membuat maksiat akan diazabkan di dalam neraka di akhirat kelak. 

Firman Allah dalam Surah Ali-‘Imran 3: 19: 

 

Maksud: “Sesungguhnya agama di sisi Allah ialah Islam…” 

 

2. RUKUN ISLAM 

 

 Rukun Islam diibaratkan seperti tiang-tiang yang saling memerlukan dan 

melengkapi untuk menegakkan Islam dengan sempurna. Rukun Islam itu ada 5 

perkara: 

 

 

 



Modul Kefahaman Islam PDRM 

 

10 
 

a) Mengucap Dua Kalimah Syahadah 

 

Lafaz dua Kalimah Syahadah seperti berikut: 

 

Maksud: “Aku bersaksi bahawa tiada Tuhan yang disembah melainkan Allah dan 
aku bersaksi bahawa Nabi Muhammad itu pesuruh Allah”. 
 

 Syahadah (Penyaksian tiada Tuhan melainkan Allah dan Muhammad itu 

pesuruh Allah) adalah pengucapan dua kalimah syahadah yang merupakan 

penyataan atau ikrar misi dan visi hidup seorang Muslim. Syahadah adalah 

pengucapan lidah yang melahirkan pengakuan hati dan keinginan jiwa terhadap 

ketuhanan dan keesaan Allah serta kebenaran Rasul-Nya Muhammad SAW sebagai 

utusan terakhir yang membawa rahmat kepada keseluruhan alam. 

 

 Syahadah memainkan peranan penting dalam kehidupan seorang Muslim 

kerana ia merupakan penentuan kepada Islam. Selain itu, kalimah Syahadah ini 

dapat membezakan antara umat Islam dan kaum kafir yang lain. Kalimah Syahadah 

juga adalah syarat mutlak untuk umat Islam memasuki syurga. 

 

 Lafaz kalimah Syahadah ini juga merupakan kunci atau syarat utama sesuatu 

amalan atau ibadat itu diterima oleh Allah. Di samping itu, lafaz kalimah Syahadah 

merupakan syarat untuk mendapatkan syafaat daripada Rasulullah SAW pada hari 

kiamat. Kalimah syahadah ini juga merupakan syarat perlindungan harta, jiwa dan 

kehormatan manusia. 

 

b) Mendirikan Solat Fardu 5 Waktu Sehari Semalam 

 

Mendirikan solat adalah satu perintah yang diwajibkan setiap hari ke atas umat Islam 

yang akil dan baligh. Solat ialah wahyu yang disampaikan secara terus oleh Allah 

kepada Rasulullah SAW melalui peristiwa Israk dan Mikraj yang berlaku pada bulan 

Ramadan. 

 Solat juga merupakan hubungan secara langsung antara kita dengan Maha 

Pencipta. Kita berkomunikasi dengan Allah, melahirkan apa yang dirasa dan 

difikirkan sama ada rasa gembira atau sebaliknya. Sebagai hamba-Nya, kita boleh 

meluahkan apa sahaja yang kita rasai tanpa rasa bimbang atau khuatir rahsia itu 

akan diketahui oleh orang lain. Allah Maha Pendengar dan Maha Penyayang. Oleh 

itu, jika kita dalam kesusahan, berdoalah nescaya Allah akan tenangkan hati dan 

fikiran kita. 

 

c) Menunaikan Zakat 

 

Zakat ialah kata dasar dalam bahasa Arab daripada perkataan Zaka yang membawa 

pengertian berkat, tumbuh, suci, bersih dan baik atau dapat memberi maksud 

membersihkan atau mensucikan. 

 

 Menurut hukum Islam (istilah syarak) zakat bererti sejumlah harta tertentu 

yang diwajibkan oleh Allah diserahkan kepada orang yang berhak. Menurut al-

Mawardi dalam Kitab al-Hawiy, zakat ialah nama bagi sesuatu pengambilan tertentu 

daripada harta yang tertentu menurut sifat-sifat tertentu dan untuk diberikan kepada 

golongan tertentu. 

 

d) Puasa Pada Bulan Ramadan 

 

Setiap umat Islam yang sudah mencapai umur akil baligh wajib berpuasa pada bulan 

Ramadan. Berpuasa menurut bahasa ialah menahan diri daripada sesuatu dan 

menurut istilah bererti menahan diri daripada melakukan sesuatu yang membatalkan 

puasa bermula dari terbitnya fajar sehingga terbenam matahari. Puasa juga 

menuntut kita mencegah nafsu lahir dan batin daripada segala yang dilarang serta 

mengawasi gerak-geri badan daripada melakukan suatu yang ditegah oleh hukum. 

Puasa wajib ditunaikan menurut ketentuan syariah. 

 

e) Mengerjakan Haji Bagi Yang Berkemampuan 

 

Setiap umat Islam yang cukup syaratnya (berkemampuan) wajib mengerjakan haji di 

Mekah. Haji ialah ibadat yang diperintahkan oleh Allah. Orang yang menunaikan haji 

bukanlah kerana hendakkan keduniaan (gelaran atau menunjuknunjuk) tetapi kerana 

ibadat haji itu tuntutan agama. 

 

 Ibadat haji tidak sebagaimana ibadat lain yang boleh dilakukan sewaktu 

berada di tempat kediaman di negeri sendiri. Sebaliknya, ibadat haji hanya boleh 

dikerjakan di kota suci Mekah dan dilakukan dalam musim haji sahaja iaitu pada 

bulan Zulhijjah. Ia juga memerlukan perbelanjaan dan kesihatan badan yang baik. 

Namum begitu, Allah akan mempermudahkan semua itu kepada hamba-hamba-Nya 

yang bercita-cita untuk menunaikan haji sebagai tanggungjawab mereka sebagai 

seorang Islam. Oleh itu, kita sebagai hambanya perlu memasang niat untuk 

mengerjakan haji di samping berusaha untuk memenuhi keperluan yang diperlukan. 

 

 

 

 

 

 

 

 

 

 

 

 

 

 

 

 

 

 

 

 

 

 

 



Modul Kefahaman Islam PDRM 

 

13 
 

BAB 3 

AKIDAH ISLAM 

 

1. KONSEP AKIDAH ISLAM 

 

Maksud akidah dari segi bahasa ialah ikatan atau simpulan. Manakala dari segi 

istilah ialah keyakinan dan keimanan yang mantap terhadap Rukun Iman dan 

perkara-perkara ghaib. Inilah akidah yang benar di sisi Allah. Oleh yang demikian, 

akidah yang salah ialah kepercayaan dan amalan yang bercanggah dengan al-

Quran dan hadis. 

 

 Sumber utama akidah Islam ialah al-Quran dan hadis. Terdapat banyak ayat 

al-Quran yang menjelaskan mengenai akidah. Antaranya firman Allah dalam Surah 

al-Ikhlas 112: 1 – 4: 

 

Maksud: “Katakanlah (wahai Muhammad): (Tuhanku) ialah Allah Yang Maha Esa. 
Allah Yang menjadi tumpuan sekalian makhluk untuk memohon sebarang hajat. Ia 
tiada beranak, dan Ia pula tidak diperanakkan. Dan tidak ada sesiapapun yang 
serupa denganNya.” 

 

2. AKIDAH YANG BENAR DAN SALAH 

 

Setiap Muslim perlu memelihara akidah dengan memahami ciri-ciri akidah yang 

benar dan yang salah seperti berikut: 

Ciri Akidah Benar Salah 

Kepercayaan 
 

Percaya kepada kewujudan, 
keesaan dan kekuasaan Allah. 

Menafikan keesaan dan 
kekuasaan Allah. 

Sumber Mengamalkan kepercayaan 
yang berlandaskan al-Quran 
dan hadis. 

Mengamalkan kepercayaan 
yang bercanggah dengan al-
Quran dan hadis 

Batasan Mentauhidkan Allah. Mensyirikkan Allah. 

Amalan Melakukan amalan dan adat 
yang selari dengan akidah 
Islam. 

Melakukan amalan dan adat 
yang bercanggah dengan akidah 
Islam. 

3. KEPENTINGAN AKIDAH DALAM KEHIDUPAN 

 

Akidah mempunyai nilai yang amat tinggi dalam kehidupan manusia. Antara 

kepentingannya dalam kehidupan adalah: 

a) Membentuk jati diri sebagai Muslim sejati; 

b) Sebagai tujuan dan sebab manusia diciptakan; 

c) Benteng daripada perkara khurafat dan syirik; 

d) Syarat suatu amalan diterima oleh Allah; 

e) Pintu kebahagiaan di dunia dan di akhirat; dan 

f) Tunjang kekuatan umat dan negara Islam. 

 

4. PERKARA YANG MEROSAKKAN DAN MEMBATALKAN AKIDAH 

 

Setiap Muslim perlu memastikan tidak melakukan perkara-perkara yang boleh 

merosakkan dan membatalkan akidah. Akidah seseorang boleh rosak dan batal 

melalui perkataan, perbuatan, dan hati seperti berikut: 

Aspek Contoh Perkara yang 
Merosakkan Akidah 

Contoh Perkara yang 
Membatalkan Akidah 

Perkataan  Bergantung kepada sebab 
yang tidak dibenarkan oleh 
syarak seperti berkata 
“nyawaku bergantung 
kepadanya” atau “sebab ubat 
inilah yang menyembuhkanku”. 

 Menghina al-Quran dan 
mengatakan al-Quran ajaran 
kolot; dan 

 Mengingkari kewajipan solat, 
zakat, dan lain-lain. 

Perbuatan  Mempercayai azimat atau 
tangkal boleh memberi kesan 
kepada pemakainya; 

 Membuang ancak bagi 
menghalau hantu; 

 Mempercayai suara burung 
hantu boleh membawa tuah 
atau sial; dan 

 Mempercayai kubur yang 
dianggap keramat. 

 Melakukan ibadat agama lain 
seperti menyembah berhala 
atau beribadat di dalam gereja; 

 Mengoyak dan meletakkan al-
Quran di tempat yang bernajis; 

 Memakai pakaian agama lain 
seperti memakai salib, pakaian 
sami atau paderi Kristian; dan 

 Melakukan pemujaan roh atau 
hantu. 

Hati  Merasa riak ketika bersedekah, 
solat malam dan lain-lain; 

 Bermegah-megah dengan 
pakaian ahli ibadah dan harta 
benda; dan 

 Berzikir menunjuk-nunjuk 
seperti bersedih. 

 Meyakini bahawa alam ini terjadi 
dengan sendiri  tanpa pencipta; 

 Meyakini dengan kekuasaan lain 
daripada kekuasaan Allah; dan 

 Meragui kebenaran agama 
Islam. 

Terdapat dua pandangan ulamak mengenai orang yang melakukan perkara-perkara 

merosakkan akidah iaitu: 

i. Tertakluk kepada kehendak Allah SWT; dan 

ii. Menerima seksaan dan balasan yang buruk. 

 

Manakala orang yang melakukan perkara yang membatalkan akidah akan terkeluar 

dari agama Islam dan kekal di dalam neraka selama-lamanya.  

  

Setiap Muslim wajib menjaga iman mereka daripada segala perkara yang boleh 

membatalkannya, sama ada menerusi perkataan, perbuatan dan niat (iktikad). 

Antara perkara utama yang merosakkan dan membatalkan iman ialah syirik, kufur, 

murtad (riddah), khurafat, sihir dan nifak. 

 

a) Syirik 

Pengertiannya ialah menyekutukan Allah dengan sesuatu pada zat, sifat dan 

perbuatan-Nya. Syirik boleh berlaku melalui pemujaan, penyembahan dan 

permintaan kepada sesuatu selain daripada Allah. Syirik dibahagikan kepada dua 

iaitu syirik jali dan syirik khafi seperti berikut: 

Bahagian 
Syirik 

Huraian 

Syirik Jali Perlakuan syirik secara terang-terangan seperti menyembah 
berhala, bulan, dan sebagainya.  

Syirik Khafi Tidak meletakkan Allah SWT sebagai yang mutlak dalam niat atau 
syirik yang dilakukan secara sembunyi seperti percaya kepada 
tangkal, khurafat, sihir, riak, ujub dan takbur.  

 

b) Kufur 

 

Pengertian kufur ialah tidak percaya kepada Allah serta mengingkari ajaran yang 

disampaikan oleh Nabi Muhammad SAW. Orang yang melakukan perbuatan ini 

digelar kafir dan dilaknat oleh Allah. Faktor-Faktor yang menyebabkan kufur: 

i. Pegangan agama yang lemah; 

ii. Terpengaruh dengan hawa nafsu yang inginkan keseronokan dan kebebasan; 

iii. Terlalu mengejar kesenangan dunia hingga mengetepikan ajaran Islam; 

iv. Kesempitan hidup menyebabkan seseorang itu sanggup melakukan 

perbuatan kufur untuk memenuhi keperluan hidup. 

 

Bahagian 
Kufur 

Huraian 

Kufur 
Hakikat 

Ingkar atau menafikan Rukun Iman dan menolak syariat yang dibawa 
oleh Rasulullah SAW. Contohnya seperti tidak mengakui adanya 
balasan di akhirat, menolak hukum yang terdapat dalam al-Quran, 
dan mengatakan solat itu membuang masa. 

Kufur 
Nikmat 

Menyalahgunakan nikmat Allah ke jalan yang tidak diredai-Nya. 
Contohnya seperti menggunakan nikmat ke jalan maksiat, 
mengabaikan zakat, dan membelanjakan harta dengan boros. 

 

c) Murtad (Riddah) 

 

Murtad (Riddah) bermaksud berpaling atau keluar daripada agama Islam. Orang 

yang keluar daripada agama Islam dihukumkan murtad. Murtad boleh berlaku dalam 

tiga perkara iaitu: 

i. Iktikad (hati): berniat hendak keluar daripada Islam; 

ii. Perkataan: mengisytiharkan diri keluar daripada Islam; 

iii. Perbuatan: menganut agama selain daripada Islam. 

 

d) Khurafat 

 

Pengertian khurafat dari segi bahasa ialah kata-kata bohong, tidak benar dan rosak. 

Dari segi istilah pula ialah kepercayaan dan perbuatan karut yang bertentangan 

dengan konsep tauhid dan syariat Islam.  

 

e) Sihir 

 

Sihir membawa maksud ilmu yang berkaitan perbuatan secara halus melalui 

pertolongan makhluk halus (ghaib) iaitu dengan bantuan jin dan syaitan. Sihir 

bertujuan memudaratkan manusia. Pengamal sihir diklasifikasikan sebagai fasik. 

Justeru, mempelajarinya dan mendekatinya adalah haram dan berdosa besar. 

Antara bentuk sihir dan amalan sihir yang masih berleluasa ialah ilmu hitam, ilmu 

guna-guna, santau dan pukau.  

f) Nifak 

 

Nifak membawa maksud berpura-pura melahirkan keimanan sedangkan hatinya 

tetap kufur kepada Allah. Orang yang mengamalkan sifat ini digelar munafik. Kita 

hendaklah berwaspada dan berhati-hati dengan orang munafik. Orang munafik lebih 

bahaya daripada orang kafir dan ibarat musuh dalam selimut. Amat penting untuk 

kita mengetahui ciri-ciri atau tanda-tanda orang munafik dan kesan buruk 

perbuatannya: 

Ciri-Ciri Munafik Akibat Buruk Munafik 

 Bercakap bohong. 

 Khianat apabila diberi 
amanah. 

 Mungkir janji. 

 Melampaui batas apabila 
bertengkar. 

 Menghilangkan sikap percaya-
mempercayai. 

 Melemahkan perpaduan masyarakat. 

 Menghancurkan kekuatan umat. 

 Menghalang usaha pembangunan 
masyarakat Islam. 

 

5.  PERKARA YANG MEMANTAPKAN AKIDAH 

 

Akidah boleh dimantapkan melalui tiga pendekatan iaitu perkataan, perbuatan dan 

hati dengan cara-cara berikut: 

Melalui Perkataan Melalui Perbuatan Melalui Hati 

 Membaca dan 
menghayati maksud al-
Quran; 

 Berselawat kepada Nabi 
dengan hati yang 
khusyuk dan cintakan 
Baginda; dan 

 Mengucap tasbih, 
tahmid dan takbir. 

 Melaksanakan ibadat 
wajib dengan sempurna; 

 Memperbanyakkan 
amalan sunat seperti 
membaca al-Quran, 
berzikir, dan lain-lain. 

 Menunaikan tuntutan 
fardu ain dan fardu 
kifayah. 

 Berusaha agar 
sentiasa mengingati 
Allah; 

 Ikhlas melaksanakan 
perintah; dan  

 Yakin dengan 
pertolongan Allah. 

 

6. AKIDAH AHLI SUNNAH WAL JAMAAH 

 

Masyarakat Islam di Malaysia secara umumnya berpegang dengan akidah Ahli 

Sunnah Wal Jamaah. Jabatan Kemajuan Islam Malaysia (JAKIM) sebagai badan 

autoriti Islam di negara kita telah pun menetapkan bahawa semua orang Islam di 

Malaysia hendaklah hanya berpegang kepada fahaman Ahli Sunnah Wal Jamaah 

dan memutuskan definisinya seperti berikut: 

“Golongan yang memahami dan berpegang kepada al-Quran dan Sunnah Nabi 

S.A.W menerusi para sahabat, tabi’in dan tabi’ tabi’in yang setia bersama mereka 

dalam prinsip-prinsip akidah, syariah dan akhlak”. 

 

6.1 Pengertian Akidah Ahli Sunnah Wal Jamaah 

 

Iaitu kumpulan yang berpegang teguh dengan al-Quran dan as-Sunnah, dan perkara 

yang dibawa oleh sahabat baginda serta menentang perkara bidaah. Mereka juga 

dikenali dengan nama Ahli Sunnah, al-Jamaah, as-Salaf as-Soleh, dan Ahlul Hadis. 

 

6.2 Kemunculan Nama Ahli Sunnah Wal Jamaah 

 

Penggunaan terawal Ahli Sunnah Wal Jamaah telah wujud sejak zaman para 

sahabat. Ini boleh dilihat menerusi tafsiran Ibn Abbas terhadap surah Ali Imran ayat 

106. Penggunaannya semakin meluas pada zaman Salaf as-Soleh sebelum 

kemunculan Imam Ahmad bin Hanbal (w: 241H) dan Imam Abu Hassan al Ash’ari 

(w: 324H). 

 

6.3 Prinsip-Prinsip Akidah Ahli Sunnah Wal Jamaah 

 

Golongan dan mazhab ini mempunyai prinsip antaranya seperti berikut: 

a) Berpegang teguh dengan al-Quran, as-Sunnah dan as-Salaf as-Soleh;  

b) Berpegang teguh dengan 6 rukun iman dan 5 rukun Islam; 

c) Wajib patuh kepada pemerintah kaum muslimin selagi mereka tidak 

menyuruh  melakukan maksiat dan kemungkaran yang melampau (kufur 

bawwah); dan 

d) Tidak mencerca dan mengkafirkan para sahabat. 

 

6.4 Pandangan Ahli Sunnah Wal Jamaah Terhadap Isu Dalam Akidah 

 

Terdapat beberapa isu dalam akidah yang diperselisihkan di kalangan kaum 

Muslimin. Pandangan dan pegangan mazhab Ahli Sunnah Wal Jamaah mengenai 

isu yang dibincangkan sebagaimana berikut: 

a) Al-Quran bukan makhluk tetapi kalam Allah yang qadim; 



Modul Kefahaman Islam PDRM 

 

19 
 

b) Melihat Allah (Rukyatullah): mukmin dapat melihat Allah di syurga pada hari 

kiamat; 

c) Pelaku dosa besar dikira mukmin tapi fasik (tidak taat kepada Allah dan 

Rasul, melakukan dosa besar atau berterusan dengan dosa kecil); 

d) Iman boleh bertambah dan berkurang: bertambah jika mentaati Allah dan 

berkurang apabila melakukan maksiat; dan 

e) Qadak dan qadar: Allah yang menentukan segala perkara yang terjadi di alam 

ini sejak azali lagi. 

 

6.5 Kepentingan Berpegang Dengan Akidah Ahli Sunnah Wal Jamaah 

 

Berpegang kepada akidah Ahli Sunnah Wal Jamaah menjanjikan kebahagiaan sejati 

di dunia dan di akhirat. Akidah yang benar amat penting, antaranya: 

a) Dapat membersihkan akidah daripada kekeliruan dan kesesatan; 

b) Kehidupan diredai dan diberkati Allah; 

c) Dapat menyatukan ummah dengan sifat rahmah, ihsan dan sangka baik 

 kedalam satu akidah yang sama dan menjauhkan sifat gemarkan perselisihan 

 dan perpecahan sehingga mengeluarkan seseorang daripada akidah tanpa 

 hak; dan 

d) Dapat menjadikn akidah sebagai membentuk sebaik-baik manusia dari segi 

 keperibadian dan penyucian jiwa dalam mentaati allah bukan 

 membentangkan akidah yang membangkitkan perdebatan antara ahli ilmu 

 dan membingungkan orang awam yang jahil. 

BAB 4 

BERIMAN KEPADA ALLAH 

 

1. PENGENALAN 

 

Maksud iman dari segi Bahasa Arab ialah membenarkan. Manakala dari segi istilah 

ialah membenarkan dengan hati, mengaku dengan lisan, dan beramal dengan 

anggota badan. Setiap Muslim wajib beriman kepada Rukun Iman. Rukun iman yang 

menjadi tonggak kepada akidah Islam merangkumi 6 perkara berikut: 

a) Beriman kepada Allah  

b) Beriman kepada malaikat 

c) Beriman kepada kitab 

d) Beriman kepada rasul 

e) Beriman kepada hari akhirat 

f) Beriman kepada qadak dan qadar 

 

2. BERIMAN KEPADA ALLAH  

 

Beriman kepada Allah bermaksud membenarkan dengan hati bahawa Allah Maha 

Pencipta, Pemilik dan Pentadbir alam ini, dan hanya Allah yang berhak disembah. 

Keyakinan ini dikuatkan dengan pengakuan lisan dan disempurnakan dengan 

kepatuhan kepada suruhan dan larangan Allah. Beriman kepada Allah merupakan 

asas kepada Rukun Iman yang lain. Manusia digalakkan untuk melihat dan berfikir 

tentang ciptaan Allah. Dalil nakli Allah Maha Pencipta, Pemilik, dan Pentadbir ialah 

firman Allah dalam Surah al-Maidah 3: 17: 

 

Maksud: “Dan (ingatlah) bagi Allah jualah kuasa pemerintahan langit dan bumi dan 
segala yang ada di antara keduanya. Ia menciptakan apa jua yang dikehendakiNya. 
Dan (ingatlah) Allah Maha Kuasa atas tiap-tiap sesuatu.” 
 

 Setiap Muslim wajib meyakini bahawa hanya Allah yang berhak disembah 

dan ditaati. Dalil nakli yang menunjukkan Allah Tuhan yang wajib disembah ialah 

firman Allah dalam Surah al-A’raf 7: 54: 

Maksud: “Wahai kaumku! Sembahlah kamu akan Allah, (sebenarnya) tidak ada 
Tuhan bagi kamu selain daripadaNya…” 
 

Dalil akli yang menunjukkan hanya Allah yang berhak disembah ialah: 

a) Allah yang mencipta dan memiliki sepenuhnya alam ini; 

b) Semua makhluk adalah ciptaan Allah dan berada di bawah kekuasaannya; 

dan 

c) Hanya Allah yang layak dan berhak disembah. 

 

Ciri-ciri orang yang beriman kepada Allah adalah seperti berikut: 

a) Mengesakan Allah dalam melakukan ibadat; 

b) Mencintai dan mematuhi perintah Allah; 

c) Takut untuk melakukan perkara yang dilarang Allah; dan 

d) Memohon doa hanya kepada Allah. 

 

 Allah mempunyai nama-nama yang indah sesuai dengan sifat kesempurnaan-

Nya yang dinamakan Asma’ Allah Al-Husna yang bersumberkan al-Quran dan hadis. 

Hadis menjelaskan himpunan 99 nama Allah SWT sebagaimana sabda Rasulullah 

SAW riwayat al-Bukhari yang bermaksud:  

“Bagi Allah 99 nama, seratus kecuali satu. Orang yang mengingati nama-nama Allah 
pasti akan masuk syurga…” 
 

Nama-nama Allah yang sesuai dengan sifat-sifat-Nya adalah seperti berikut: 

Bil Nama Allah SWT Maksud 

1.  al-Rahman الرحمن Maha Pengasih 

2.  al-Rahim الرحيم Maha Penyayang 

3.  al-Malik الملك Maha Merajai/Memerintah 

4.  al-Quddus القدوس Maha Suci 

5.  al-Salam السلام Maha Memberi Kesejahteraan 

6.  al-Mukmin المؤمن Yang Memberi Keamanan 

7.  al-Muhaimin المهيمن Maha Pemelihara 

8.  al-Aziz العزيز Maha Gagah 

9.  al-Jabbar الجبار Maha Perkasa 

10.  al-Mutakabbir المتكبر Maha Megah, Yang Memiliki Kebesaran 

11.  al-Khaliq الخالق Maha Pencipta 

12.  al-Barik البارئ Yang Melepaskan  

13.  al-Musawwir المصور Yang Membentuk Rupa (makhluknya) 

14.  al-Ghaffar الغفار Maha Pengampun 

15.  al-Qahhar القهار Yang Memaksa 

16.  al-Wahhab الوهاب Maha Pemberi Kurnia 

17.  al-Razzaq الرزاق Maha Pemberi Rezeki 

18.  al-Fattah الفتاح Maha Pembuka Rahmat 

19.  al-Alim العليم Maha Mengetahui (Memiliki Ilmu) 

20.  al-Qabid القابض Yang Menyempitkan (makhluknya) 

21.  al-Basit الباسط Yang Melapangkan (makhluknya) 

22.  al-Khafid الخافض Yang Merendahkan (makhluknya) 

23.  al-Rafik الرافع Yang Meninggikan (makhluknya) 

24.  al-Muiz المعز Yang Memuliakan (makhluknya) 

25.  al-Muzil المذل Yang Menghinakan (makhluknya) 

26.  al-Samik السميع Maha Mendengar 

27.  al-Basir البصير Maha Melihat 

28.  al-Hakam الحكم Maha Menetapkan 

29.  al-Adl العدل Maha Adil 

30.  al-Latif اللطيف Maha Lembut 

31.  al-Khabir الخبير Maha Mengetahui Rahsia 

32.  al-Halim الحليم Maha Penyantun 

33.  al-Azim العظيم Maha Agung 

34.  al-Ghafur الغفور Maha Pengampun 

35.  al-Syakur الشكور Maha Pembalas Budi (Menghargai) 

36.  al-Ali العلى Maha Tinggi 

37.  al-Kabir الكبير Maha Besar 

38.  al-Hafiz الحفيظ Maha Menjaga 

39.  al-Muqit المقيت Maha Pemberi Kecukupan 

40.  al-Hasib الحسيب Maha Membuat Perhitungan 

41.  al-Jalil الجليل Maha Mulia 

42.  al-Karim الكريم Maha Pemurah 

43.  al-Raqib الرقيب Maha Mengawasi 

44.  al-Mujib المجيب Maha Mengabulkan 

45.  al-Wasik الواسع Maha Luas 

46.  al-Hakim الحكيم Maka Bijaksana 

47.  al-Wadud الودود Maha Pencinta 

48.  al-Majid المجيد Maha Mulia 

49.  al-Bais الباعث Maha Membangkitkan 

50.  al-Syahid الشهيد Maha Menyaksikan 

51.  al-Haq الحق Maha Benar 

52.  al-Wakil الوكيل Maha Memelihara 

53.  al-Qawi القوى Maha Kuat 

54.  al-Matin المتين Maha Teguh 

55.  al-Wali الولى Maha Melindungi 

56.  al-Hamid الحميد Maha Terpuji 

57.  al Muhsi المحصى Maha Menghitung 

58.  al-Mubdik المبدئ Maha Memulai 

59.  al-Muid المعيد Maha Mengembalikan Kehidupan 

60.  al-Muhyi المحيى Maha Menghidupkan 

61.  al-Mumit المميت Maha Mematikan 

62.  al-Hai الحي Maha Hidup 

63.  al-Qayyum القيوم Maha Mandiri 

64.  al-Wajid الواجد Maha Penemu 

65.  al-Majid الماجد Maha Mulia 

66.  al-Wahid الواحد Maha Esa 

67.  al-Ahad الاحد Maha Esa 

68.  al-Samad الصمد Tempat Meminta 

69.  al-Qadir القادر Maha Menentukan, Maha Menyeimbangkan 

70.  al-Muqtadir المقتدر Maha Berkuasa 

71.  al-Muqaddim المقدم Maha Mendahulukan 

72.  al-Muakhir المؤخر Maha Mengakhirkan 

73.  al-Awwal الأول Maha Awal 

74.  al-Akhir الأخر Maha Akhir 

75.  al-Zahir الظاهر Maha Nyata 

76.  al-Batin الباطن Maha Ghaib 

77.  al-Wali الوالي Maha Memerintah 

78.  al-Mutaali المتعالي Maha Tinggi 

79.  al-Bar البر Maha Penderma 

80.  al-Tawwab التواب Maha Penerima Taubat 

81.  al-Muntaqim المنتقم Maha Penyiksa 

82.  al-Afu العفو Maha Pemaaf 

83.  al-Rauf الرؤوف Maha Pengasih 

84.  Malik al-Mulk مالك الملك Penguasa Kerajaan (Semesta) 

85.  Zu al-Jalal wa al-Ikram 
 ذو الجلال و الإكرام

Pemilik Kebesaran dan Kemuliaan 

86.  al-Muqsit المقسط Maha Adil 

87.  al-Jamik الجامع Maha Mengumpulkan 

88.  al-Ghani الغنى Maha Berkecukupan 

89.  al-Mughni المغنى Maha Memberi Kekayaan 

90.  al-Manik المانع Maha Mencegah 

91.  al-Dar الضار Maha Memberi Mudarat 

92.  al-Nafik النافع Maha Memberi Manfaat 

93.  al-Nur النور Maha Bercahaya (Menerangi, Memberi Cahaya) 

94.  al-Hadi الهادئ Maha Pemberi Petunjuk 

95.  al-Badik البديع Maha Pencipta 

96.  al-Baqi الباقي Maha Kekal 

97.  al-Waris الوارث Maha Pewaris 

98.  al-Rasyid الرشيد Maha Bijaksana 

99.  al-Sabur الصبور Maha Sabar 

BAB 5 

BERIMAN KEPADA MALAIKAT 

 

1. PENGENALAN 

 

Rukun iman kedua ialah beriman kepada malaikat iaitu yakin bahawa malaikat 

merupakan makhluk Allah yang dijadikan daripada cahaya. Malaikat sentiasa 

mentaati perintah Allah dan tidak pernah melanggar larangan-Nya. Setiap orang 

Islam wajib beriman dengan kewujudan malaikat. Percaya kepada malaikat 

termasuk dalam Rukun Iman. Terbatal iman bagi sesiapa yang mengingkari 

kewujudan malaikat. 

 

Kewajipan beriman kepada malaikat adalah berdasarkan ayat al-Quran dan hadis 

berikut: 

Sumber Ayat Al-Quran/ Hadis 

Al-Quran Firman Allah SWT dalam Surah al-Baqarah 2: 177: 

 
Maksud: “…tetapi kebajikan itu ialah berimannya seseorang kepada 
Allah, dan hari akhirat, dan segala malaikat…” 
 

Hadis Sabda Rasulullah SAW riwayat Muslim yang bermaksud:  
“Hendaklah kamu beriman kepada Allah, Malaikat, kitab, para rasul dan 
hari akhirat dan beriman dengan ketentuan Allah yang baik dan yang 
buruk.” 

 

2. NAMA DAN TUGAS MALAIKAT 

 

Setiap Muslim wajib mengenal dan meyakini nama-nama malaikat dan tugas-tugas 

yang diamanahkan kepada mereka: 

Nama Malaikat Tugas 

Jibril Menyampaikan wahyu Allah SWT kepada para rasul. 

Mikail Mengurus rezeki, menurunkan hujan dan menumbuhkan 
tanaman. 

Israfil Meniup sangkakala 

Izrail  Mencabut nyawa setiap makhluk yang bernyawa 

Raqib Mencatat amalan baik manusia 

Atid Mencatat amalan buruk manusia 

Munkar Menyoal orang yang telah meninggal dunia 

Nakir Menyoal orang yang telah meninggal dunia 

Ridwan Menjaga pintu syurga 

Malik Menjaga pintu neraka 

 

3. PERBEZAAN ANTARA MALAIKAT DENGAN MANUSIA 

 

Malaikat mempunyai ciri-ciri yang sifat-sifat yang amat berbeza dengan sifat dan 

kejadian manusia sebagaimana berikut: 

Aspek Malaikat Manusia 

Fizikal Dicipta daripada cahaya Dicipta daripada tanah (Nabi 
Adam) dan air mani manusia 

Tidak berjantina Berjantina 

Memiliki sayap Tanpa sayap 

Sifat Tidak bernafsu Bernafsu seperti berkahwin 

Tidak makan dan minum Makan dan minum 

Tidak mati sehingga kiamat Mati 

Tanggungjawab Sentiasa taat Ada yang taat dan ada yang 
ingkar kepada perintah Allah 
SWT 

Menjalankan tanggungjawab 
tanpa balasan pahala 

Mendapat pahala dan dosa bagi 
setiap tindakan 

Dalam keadaan sentiasa 
beribadat dan tidak disuruh 
mengimarahkan kehidupan di 
dunia 

Di samping beribadat, manusia 
juga disuruh mengimarahkan 
kehidupan di dunia 

 

4. HIKMAH BERIMAN KEPADA MALAIKAT 

 

Kewajipan beriman kepada malaikat mempunyai hikmah-hikmah tertentu. Antaranya 

ialah: 

a) Meningkatkan keimanan kepada Allah kerana menyedari kehebatan-Nya 

mencipta malaikat; 

b) Menambahkan rasa gerun untuk melakukan keburukan kerana yakin bahawa 

malaikat mencatat segala amalan buruk dan akan dihisab pada hari kiamat; 

c) Menjadikan seseorang sentiasa berwaspada kerana setiap amalan yang 

dilakukan akan dicatat oleh malaikat; 

d) Menggalakkan seseorang supaya sentiasa memperbanyak amal soleh kerana 

yakin bahawa malaikat mencatat segala amalan baik; dan 

e) Membentuk peribadi Muslim yang sejati dengan cara melakukan suruhan Allah 

SWT dan meninggalkan laranganNya. 

BAB 6 

BERIMAN KEPADA KITAB  

 

1. PENGENALAN 

 

Rukun iman yang ketiga ialah beriman kepada kitab Allah yang bermaksud yakin 

bahawa Allah menurunkan kitab dan suhuf kepada para nabi dan rasul sebagai 

panduan hidup manusia. Umat Islam wajib beriman dengan kitab Allah. Mengingkari 

salah satu daripada kitab-kitab suci yang diturunkan kepada para nabi dan rasul 

akan membatalkan akidah. Dalil nakli kewajipan beriman kepada kitab Allah ialah 

firman Allah dalam Surah an-Nisa’ 4: 136: 

 
Maksud: “Wahai orang-orang yang beriman! Tetapkanlah iman kamu kepada Allah 
dan RasulNya, dan kepada Kitab Al-Quran yang telah diturunkan kepada RasulNya 
(Muhammad, SAW), dan juga kepada Kitab-kitab Suci yang telah diturunkan dahulu 
daripada itu. Dan sesiapa yang kufur ingkar kepada Allah, dan Malaikat-
malaikatNya, dan Kitab-kitabNya, dan Rasul-rasulNya dan juga Hari Akhirat, maka 
sesungguhnya ia telah sesat dengan kesesatan yang amat jauh.” 
 

2. NAMA KITAB DAN PENERIMANYA 

 

Wahyu Allah yang diturunkan kepada para rasul terbahagi kepada dua iaitu kitab 

dan suhuf. Kitab mengandungi hukum dan peraturan yang lengkap manakala suhuf 

ialah helaian-helaian yang hanya mengandungi hukum dasar sahaja. Terdapat 

empat buah kitab yang diturunkan iaitu: 

Nama 
Kitab 

Rasul yang 
Menerima 

Bahasa Kaum yang 
Menerima 

Kandungan 

Zabur Nabi Daud AS Siryani Bani Israel Kata-kata hikmat dan 
nasihat 

Taurat Nabi Musa AS Ibrani Bani Israel Pengajaran dan bimbingan 

Injil Nabi Isa AS Ibrani Bani Israel Hukum-hukum khas dan 
terhad kepada Bani Israel 

Al-Quran Nabi 
Muhammad 
SAW 

Arab Bangsa Arab 
dan semua 
manusia 
hingga 

Syariat untuk membimbing 
manusia dalam seluruh 
aspek kehidupan mereka 

berlaku 
kiamat 

 

 

3. SUHUF DAN PENERIMANYA 

 

Suhuf ialah kalam Allah yang mengandungi hukum-hukum dasar, kata-kata hikmah 

dan pengajaran kepada manusia yang berbentuk lembaran sahaja. Orang Islam 

wajib mengakui bahawa suhuf diturunkan oleh Allah kepada para nabi dan rasul. 

Terdapat 100 suhuf yang diturunkan. Bilangan suhuf bagi setiap penerimanya 

seperti berikut: 

a) Nabi Musa AS: 10 

b) Nabi Ibrahim AS: 10 

c) Nabi Idris AS: 30 

d) Nabi Syeth: 50 

 

Dalil nakli tentang terjadinya penurunan suhuf kepada para nabi sebagaimana 

firman Allah dalam Surah al-A’la 87: 18 – 19: 

 

Maksud: “Sesungguhnya (keterangan-keterangan yang dinyatakan) ini ada 
(disebutkan) di dalam Kitab-kitab yang terdahulu. Iaitu kitab-kitab Nabi Ibrahim dan 
Nabi Musa.” 
 

4. KEISTIMEWAAN AL-QURAN BERBANDING KITAB LAIN 

 

Kitab al-Quran yang merupakan salah satu mukjizat Nabi Muhammad SAW 

mempunyai kedudukan yang sangat tinggi dan istimewa berbanding kitab-kitab yang 

lain. Keistimewaan Al-Quran ialah: 

Keistimewaan Al-
Quran 

Dalil Nakli 

Kandungan al-
Quran lengkap dan 
mencakupi seluruh 
aspek kehidupan 
manusia di dunia 
dan di akhirat 
seperti akidah, 

Firman Allah dalam Surah an-Nahl 16: 44: 

 
Maksud: “(Kami utuskan Rasul-rasul itu) membawa 
keterangan-keterangan yang jelas nyata (yang membuktikan 

syariat dan akhlak kebenaran mereka) dan Kitab-kitab Suci (yang menjadi 
panduan); dan kami pula turunkan kepadamu (wahai 
Muhammad) Al-Quran yang memberi peringatan, supaya 
engkau menerangkan kepada umat manusia akan apa yang 
telah diturunkan kepada mereka, dan supaya mereka 
memikirkannya.” 
 

Al-Quran 
mengesahkan dan 
juga adakalanya 
menasakhkan 
kitab-kitab yang 
terdahulu 

Firman Allah dalam Surah al-Maidah 5: 48: 

 
Maksud: “Dan Kami turunkan kepadamu (wahai Muhammad) 
Kitab (Al-Quran) dengan membawa kebenaran, untuk 
mengesahkan benarnya Kitab-kitab Suci yang telah 
diturunkan sebelumnya dan untuk memelihara serta 
mengawasinya.” 

Al-Quran 
terpelihara hingga 
hari kiamat 

Firman Allah dalam Surah al-Hijr 15: 9: 

 
Maksud: “Sesungguhnya Kamilah yang menurunkan Al-
Quran, dan Kamilah yang memelihara dan menjaganya.” 

 

5. TUJUAN AL-QURAN DITURUNKAN 

 

Al-Quran diturunkan oleh Allah mempunyai tujuan yang signifikan sebagaimana 

berikut, antaranya: 

a) Sebagai petunjuk dan panduan kepada golongan yang bertakwa; 

b) Sebagai bukti kerasulan Nabi Muhammad SAW; 

c) Sebagai mukjizat kepada Rasulullah SAW; dan 

d) Membenarkan ajaran kitab terdahulu dan menentukan sama ada sudah 

dipinda atau tidak. 

 

6. HIKMAH BERIMAN KEPADA AL-QURAN 

 

Kewajipan beriman kepada kitab suci al-Quran mempunyai beberapa hikmah, 

antaranya: 

a) Dapat menjaga jiwa, keturunan dan harta kerana al-Quran melarang 

perbuatan yang merosakkan seperti membunuh; 

b) Dapat meningkatkan keyakinan kepada Allah SWT dan kerasulan Nabi 

Muhamad SAW kerana al-Quran menjelaskan bahawa Allah mengutuskan 

nabi sebagai rahmat ke seluruh alam; 

c) Dapat membentuk masyarakat yang berperibadi mulia, berilmu dan bertakwa; 

d) Negara aman, maju dan makmur keran al-Quran menyeru manusia 

melakukan kebaikan dan menjauhi kemungkaran; 

e) Dapat meningkatkan ekonomi negara kerana al-Quran menggalakkan 

manusia bekerja mencari rezeki yang halal; dan 

f) Dapat merapatkan hubungan persaudaraan sesama Islam dan hubungan 

baik dengan bukan Islam. 

BAB 7 

BERIMAN KEPADA NABI DAN RASUL 

 

1. PENGENALAN 

 

Rukun iman yang keempat ialah beriman kepada para nabi dan rasul yang 

bermaksud meyakini bahawa Allah mengutuskan para nabi dan rasul kepada umat 

manusia dan meyakini pengutusan 25 orang rasul yang nama mereka disebut di 

dalam al-Quran secara khusus. Dalil nakli kewajipan beriman kepada rasul ialah 

firman Allah dalam Surah al-Baqarah 2: 285: 

 

Maksud: “Rasulullah telah beriman kepada apa yang diturunkan kepadanya dari 
Tuhannya, dan juga orang-orang yang beriman; semuanya beriman kepada Allah, 
dan Malaikat-malaikatNya, dan Kitab-kitabNya, dan Rasul-rasulNya. (Mereka 
berkata): "Kami tidak membezakan antara seorang dengan yang lain Rasul-
rasulnya.” 

 

2. MAKSUD NABI DAN RASUL 

 

Nabi adalah seseorang lelaki yang dipilih oleh Allah dan dikurniakan wahyu 

kepadanya tetapi tidak diperintah untuk menyampaikannya kepada orang lain. 

Manakala rasul pula adalah seseorang lelaki yang dipilih oleh Allah dan dikurniakan 

wahyu kepadanya serta diperintahkan untuk menyampaikannya kepada umat. 

 

3. RASUL YANG WAJIB DIKETAHUI 

 

Terdapat 25 orang rasul yang wajib kita ketahui iaitu Nabi Adam, Nabi Idris, Nabi 

Nuh, Nabi Hud, Nabi Soleh, Nabi Ibrahim, Nabi Lut, Nabi Ismail, Nabi Ishak, Nabi 

Ya’kub, Nabi Yusuf, Nabi Syuaib, Nabi Ayub, Nabi Zulkifli, Nabi Musa, Nabi Harun, 

Nabi Daud, Nabi Sulaiman, Nabi Ilyas, Nabi Ilyasak, Nabi Yunus, Nabi Zakaria, Nabi 

Yahya, Nabi Isa dan Nabi Muhammad SAW. 

4. SIFAT RASUL 

 

Semua rasul wajib memiliki sifat yang menunjukkan kesempurnaan mereka sebagai 

seorang pesuruh Allah dan mustahil bersifat dengan sifat kekurangan yang 

menafikan kesempurnaan mereka. Namun dalam masa yang sama mereka harus 

memiliki sifat sebagai seorang manusia. Para ulama membuat kesimpulan 

berdasarkan al-Quran dan hadis bahawa sifat wajib, sifat mustahil dan sifat harus 

bagi rasul adalah seperti berikut: 

Sifat Wajib Sifat Mustahil Sifat Harus 

 As-Sidq (Benar dalam 
percakapan dan 
perbuatan) 

 Al-Amanah (Jujur) 

 Al-Tabligh (Menyampaikan 
semua ajaran Allah) 

 Al-Fatanah (Bijaksana) 

 Al-Kizb (Berbohong) 

 Al-Khianah (Khianat) 

 Al-Kitman 
(Menyembunyikan 
wahyu) 

 Al-Baladah (Bodoh) 

Harus bagi rasul memiliki 
sifat manusia biasa yang 
tidak menjatuhkan 
martabat kerasulan 
mereka seperti 
berkahwin, makan 
minum, letih dan sakit 

 

5. TUGAS-TUGAS RASUL 

 

Para rasul telah diutuskan oleh Allah dengan misi suci dan tugas-tugas yang 

diamanahkan seperti berikut: 

a) Menyampaikan berita gembira kepada orang beriman dan berita azab 

sengsara kepada orang yang ingkar dan kafir; 

b) Menjadi contoh teladan yang baik kepada umat manusia dalam semua bidang 

kehidupan; dan 

c) Menyeru umat manusia supaya mengabdikan diri hanya kepada Allah. 

 

6. HIKMAH RASUL DIPILIH DALAM KALANGAN MANUSIA 

 

Allah menjelaskan bahawa rasul merupakan utusan Allah dalam kalangan manusia. 

Mereka menjalani kehidupan sebagai seorang manusia. Allah berfirman dalam 

Surah al-Furqan 25: 20: 

Maksud: “Dan Kami tidak mengutus Rasul-rasul sebelummu (wahai Muhammad) 
melainkan orang-orang yang tentu makan minum dan berjalan di pasar-pasar…” 
 

Hikmah rasul dipilih dalam kalangan manusia ialah: 

a) Rasul dapat menunjukkan contoh ikutan yang sempurna kerana rasul lebih 

mengetahui kehendak dan keperluan manusia; 

b) Manusia lebih mudah beriman apabila rasul dikurniakan mukjizat yang 

menunjukkan mereka mendapat pertolongan Allah SWT; 

c) Menunjukkan kemuliaan manusia yang dilipih untuk menjadi khalifah di muka 

bumi berbanding dengan makhluk lain; dan 

d) Menjadi ujian kepada manusia sama ada mengakui kebenaran rasul atau 

mendustakannya. 

 

7. MUKJIZAT NABI DAN RASUL 

 

a) Maksud Mukjizat 

Perkara luar biasa yang dikurniakan oleh Allah kepada seorang nabi dan rasul untuk 

membuktikan kebenaran kenabian dan kerasulannya. 

 

b) Jenis Mukjizat 

Terdapat dua jenis mukjizat yang dimiliki oleh para nabi dan rasul: 

Mukjizat Hissiyyah Mukjizat Maknawiyyah 

Mukjizat yang dapat dikesan dengan 
pancaindera iaitu dapat dilihat, dipegang 
dan dirasai tetapi tidak berkekalan 

Mukjizat yang dapat difahami melalui 
pemikiran dan pemerhatian berdasarkan 
ilmu. Mukjizat ini ialah al-Quran yang 
membuktikan kebenaran Rasulullah 
SAW dan agama Islam. 

 

Contoh Mukjizat Hissiyyah adalah seperti berikut: 

Rasul Contoh 

Nabi Isa  Menyembuhkan orang buta dan sopak setelah menyapu dengan 
tangan baginda. 

 Dapat menghidupkan burung yang diperbuat daripada tanah 
setelah meniupnya denga izin Allah SWT. 

Nabi Soleh Seekor unta yang sempurna sifatnya keluar daripada batu. 

Nabi Musa Tongkat baginda bertukar menjadi ular kemudian menelan ular 
jelmaan tukang sihir Firaun.  

Nabi 
Muhammad 

 Baginda membelah bulan dengan isyarat tangan baginda 
sehingga penduduk Mekah dapat melihatnya dengan jelas. 

 Keluar air dari celahjari baginda dan dapat memberi minum 
kepada ramai para sahabat. 

 Peristiwa Israk dan Mikraj. 

 

8. RASUL ULULAZMI 

 

Maksud Ululazmi ialah rasul yang mempunyai kecekalan dan ketabahan hati untuk 

menghadapi ujian dalam berdakwah sebagaimana firman Allah dalam Surah al-

Ahqaf 46: 35: 

 

Maksud: “(Jika demikian akibat orang-orang kafir yang menentangmu wahai 
Muhammad) maka bersabarlah engkau sebagaimana sabarnya Rasul-rasul "Ulil-
Azmi" (yang mempunyai keazaman dan ketabahan hati) dari kalangan Rasul-rasul 
(yang terdahulu daripadamu); dan janganlah engkau meminta disegerakan azab 
untuk mereka (yang menentangmu itu)…” 
 

Para rasul yang digelar Rasul Ululazmi adalah seramai lima orang iaitu Nabi Nuh, 

Nabi Ibrahim, Nabi Musa, Nabi Isa dan Nabi Muhammad SAW. Kecekalan mereka 

dibuktikan melalui contoh berikut: 

a) Nabi Nuh 

 Baginda berdakwah selama 950 namun hanya sebilangan kecil sahaja umat 

baginda yang beriman. Terdapat seorang anak Nabi Nuh yang menetang 

dakwah baginda termasuk isteri baginda. 

b) Nabi Ibrahim 

 Dakwah baginda ditentang oleh umat baginda sehingga dijatuhkan hukuman 

bakar oleh Raja Namrud. Baginda juga diuji oleh Allah SWT untuk 

menyembelih anak baginda iaitu Nabi Ismail. 

c) Nabi Musa 

 Baginda berhadapan dengan Firaun iaitu pemerintah Mesir yang zalim. 

Baginda juga berlawan dengan tukang sihir Firaun. Kemudian baginda 

berhijrah ke Palestin bersama kaum Bani Israel yang degil dan ingkar. 

d) Nabi Isa 

 Dakwah Nabi Isa ditentang oleh orang Yahudi sehingga mereka membuat 

konspirasi untuk membunuh baginda tetapi Allah SWT menyelamat baginda 

lalu diangkat ke langit. 

e) Nabi Muhammad 

 Baginda ditentang oleh Musyrikin Quraisy Mekah. Baginda kemudiannya 

terpaksa berhijrah ke Madinah dan membentuk negara Islam pertama di sana. 

BAB 8 

BERIMAN KEPADA HARI AKHIRAT 

 

1. PENGENALAN 

 

Rukun iman yang kelima ialah beriman kepada hari akhirat bermaksud meyakini 

dengan kewujudan hari kehancuran seluruh alam semesta dan kebangkitan semula 

yang kekal abadi untuk menerima pembalasan sama ada syurga atau neraka. Dalil 

nakli kewajipan beriman kepada hari akhirat ialah berdasarkan firman Allah dalam 

Surah al-Nisak 4: 136: 

 

Maksud: “Wahai orang-orang yang beriman! Tetapkanlah iman kamu kepada Allah 
dan RasulNya, dan kepada Kitab Al-Quran yang telah diturunkan kepada RasulNya 
(Muhammad, s.a.w), dan juga kepada Kitab-kitab Suci yang telah diturunkan dahulu 
daripada itu. Dan sesiapa yang kufur ingkar kepada Allah, dan Malaikat-
malaikatNya, dan Kitab-kitabNya, dan Rasul-rasulNya dan juga Hari Akhirat, maka 
sesungguhnya ia telah sesat dengan kesesatan yang amat jauh.” 
 

2. NAMA LAIN BAGI HARI AKHIRAT 

 

Terdapat nama-nama lain bagi hari akhirat yang disebutkan dalam al-Quran ialah 

Yaum al-Qiyamah (Hari Kiamat), Yaum al-Ba’th (Hari Kebangkitan), Yaum al-Hasrah 

(Hari Penyesalan), Yaum al-Hisab (Hari Perhitungan), Yaum al-Khuruj (Hari Keluar), 

Yaum al-Fasli (Hari Keputusan), Yaum al-Jam’ie (Hari Perhimpunan), Yaum al-

Khulud (Hari Berkekalan), Yaum al-Din dan Yaum al-Wa’id. 

 

3. TANDA-TANDA HARI KIAMAT 

 

Berlakunya hari kiamat hanya Allah yang mengetahui bila detik waktunya. Namun 

beberapa tanda-tanda kecil dan tanda-tanda besar telah berlaku dan juga akan 

berlaku sebagaimana panduan daripada al-Quran dan hadis: 

Tanda-Tanda Kecil Tanda-Tanda Besar 

 Tersebar arak dan 
perzinaan. 

 Banyak berlaku 
peperangan. 

 Bilangan ulama 
berkurangan. 

 Kejahilan berleluasa 
dalam masyarakat. 

 Amanah dikhianati. 

 Banyak dibina bangunan 
pencakar langit. 

 Orang jahil dilantik 
menjadi pemimpin. 

 Negara Arab dipenuhi 
sungai dan pohon 
menghijau. 

 Keluar Dajjal yang mengaku sebagai tuhan dan 
menyesatkan manusia. 

 Turun Nabi Isa dari langit untuk membunuh 
Dajjal. 

 Keluar Yakjuj dan Makjuj yang akan melakukan 
kerosakan dan keganasan di bumi sehingga 
mereka dibinasakan oleh Allah dengan wabak 
penyakit. 

 Keluar Dukhan iaitu asap yang meliputi seluruh 
manusia. 

 Berlaku gerhana matahari di bumi timur, barat 
dan Semenanjung Tanah Arab. 

 Keluar matahari dari sebelah barat. 

 Keluar dabbatul ard. 

 

4. PERKARA-PERKARA YANG BERKAITAN DENGAN HARI AKHIRAT 

 

a) Pahala 

Ganjaran yang dijanjikan oleh Allah kepada orang beriman yang mematuhi perintah-

Nya dan meninggalkan larangan-Nya sebagaimana firman Allah dalam Surah Ali-

Imran 3: 148: 

 

Maksud: “Oleh itu, Allah memberikan mereka pahala dunia (kemenangan dan nama 
yang harum), dan pahala akhirat yang sebaik-baiknya (nikmat Syurga yang tidak ada 
bandingannya). Dan (ingatlah), Allah sentiasa mengasihi orang-orang yang berbuat 
kebaikan.” 
 
b) Dosa 

Balasan buruk yang dijanjikan oleh Allah kepada orang yang melanggar larangan-

Nya sebagaimana firman Allah dalam Surah Ali-Imran 3: 11: 

 

Maksud: “(Keadaan orang-orang kafir itu) sama seperti keadaan kaum Firaun, dan 
orang-orang yang terdahulu dari mereka; mereka mendustakan ayat-ayat 
keterangan Kami, lalu Allah menyeksa mereka disebabkan dosa-dosa mereka. Dan 
(ingatlah), Allah Maha berat azab seksaNya.” 

c) Kematian 

Kematian ialah perpisahan antara roh dan jasad. Setiap manusia telah ditentukan 

tempoh kehidupan apabila tiba masa yang telah ditetapkan manusia akan dimatikan 

sebagaimana firman Allah dalam Surah Ali-Imran 3: 185: 

 

Maksud: “Tiap-tiap yang bernyawa akan merasai mati, dan bahawasanya pada hari 
kiamat sahajalah akan disempurnakan balasan kamu.” 

 
d) Alam Barzakh 

Alam barzakh ialah alam pemisah antara alam dunia dengan alam akhirat. Selepas 

seseorang itu mati, rohnya akan ditempatkan di alam barzakh. 

e) Kemusnahan alam 

Kemusnahan alam ialah kemusnahan seluruh ciptaan Allah seperti langit, bumi dan 

semua makhluk yang menghuninya. 

f) Kebangkitan semula 

Kebangkitan semula ialah kehidupan semula makhluk yang telah mati selepas 

Malaikat Israfil meniup sangkakala kali kedua. 

g) Mahsyar 

Mahsyar ialah tempat perhimpunan bagi semua makhluk selepas dihidupkan semula 

dan dibangkitkan daripada kubur. 

h) Hisab 

Hisab ialah perhitungan amalan manusia dalam perbicaraan di Mahsyar setelah 

menerima buku catatn amalan samada dari sebelah kanan atau sebelah kiri 

berdasarkan amalan masing-masing. 

i) Mizan 

Mizan ialah penimbang amalan yang disediakan oleh Allah untuk menimbang 

amalan baik dan buruk yang dilakukan oleh manusia. 

j) Sirat 

Sirat ialah titian yang merentang di atas neraka antara Mahsyar menuju ke syurga. 

k) Syurga 

Syurga ialah tempat yang penuh dengan nikmat yang disediakan untuk orang yang 

beriman dan beramal soleh. 

l) Neraka 

Neraka ialah tempat yang penuh dengan azab yang disediakan untuk orang kafir 

dan orang yang melanggar perintah Allah. 

BAB 9 

BERIMAN KEPADA QADAK DAN QADAR 

 

1. PENGENALAN 

 

Beriman kepada qadak dan qadar merupakan rukun Islam yang keenam. Maksud 

qadak dan qadar dijelaskan berserta contoh melalui jadual di bawah: 

Perkara Qadak Qadar 

Maksud pada 
bahasa 

Menyempurnakan sesuatu. Menjelaskan sesuatu. 

Maksud pada 
istilah 

Ketentuan Allah yang azali 
terhadap semua makhluk. 

Pelaksanaan sesuatu perkara 
mengikut ketentuan Allah 
sejak azali. 

Contoh Allah yang menentukan 
sejak azali untuk mencipta 
manusia yang akan 
menghuni bumi. 

Allah mencipta manusia yang 
telah mendiami bumi dan 
bermula Nabi Adam hingga ke 
akhir zaman. 

 

2. MAKSUD BERIMAN KEPADA QADAK DAN QADAR 

 

Maksud beriman kepada qadak dan qadar ialah meyakini bahawa hanya Allah yang 

menentukan segala apa yang berlaku kepada makhluk. Allah menentukan masa, 

tempoh dan kadar sesuatu yang akan berlaku. Apabila tiba masa yang ditentukan 

oleh-Nya maka akan berlaku ketentuan tersebut tanpa dapat dihalang oleh sesiapa. 

Semua perkara adalah tertakluk kepada ketentuan dan kekuasaan-Nya. Setiap 

ketentuan-Nya mempunyai hikmah bagi kehidupan manusia. Qadak adalah 

berkaitan dengan iradat (kehendak) dan ilmu-Nya manakala qadar pula berkaitan 

dengan qudrat (kemampuan) dan perbuatan (af’al) Allah. 

 

3. DALIL NAKLI KEWAJIPAN BERIMAN KEPADA QADAK DAN QADAR 

 

Firman Allah SWT Surah Ali-Imran 3: 47: 

 

Maksud: “…apabila Allah berkehendak melaksanakan sesuatu perkara, maka Ia 
hanyalah berfirman kepadanya: ‘Jadilah engkau’, lalu menjadilah ia.” 

4. JENIS QADAK BERSERTA CONTOH 

 

Qadak dibahagikan kepada dua jenis iaitu qadak mubram dan qadak muallaq.  

 

a) Qadak Mubram  

Qadak Mubram bermaksud ketentuan Allah yang tidak berubah dan 

dilaksanakan mengikut kehendak dan kekuasaan-Nya. Contohnya bangsa 

dan jantina seseorang yang tidak akan berubah. Firman Allah dalam Surah 

Qaf 50: 29: 

 

Maksud: “Keputusan-Ku itu tidak dapat diubah atau ditukar ganti, dan Aku 
tidak sekali-kali berlaku zalim kepada hamba-Ku.” 
 

b) Qadak Muallaq  

Qadak Muallaq bermaksud ketentuan Allah yang berubah kepada ketentuan-

Nya yang lain bersesuaian dengan usaha yang dilakukan oleh seseorang 

hamba. Contohnya seseorang yang sakit (qadak asal) menjadi sembuh 

(qadak yang berubah) dengan sebab bersedekah kepada orang miskin 

(asbab). Firman Allah dalam Surah al-Ra’d 13: 38 – 39: 

 

Maksud: “Tiap-tiap satu tempoh dan waktu ada baginya perkara dan hukum 
yang telah ditentukan oleh "Suratan Azali". Allah menghapuskan apa jua yang 
dikehendakiNya dan Ia juga menetapkan apa jua yang dikehendaki-Nya. Dan 
(ingatlah) pada sisi-Nya ada ‘Ibu Segala Suratan’.” 

BAB 10 

DOSA-DOSA BESAR DAN TUNTUTAN BERTAUBAT 

 

1. PENGENALAN 

 

Setiap manusia kecuali nabi dan rasul tidak akan terlepas daripada melakukan dosa. 

Namun demikian, usaha perlu dilaksanakan bagi menghindarkan diri daripada terus 

melakukan dosa iaitu dengan segera bertaubat. Dosa membawa maksud kesan 

buruk kerana melakukan larangan Allah dan meninggalkan suruhan-Nya. Orang 

yang akil baligh yang melanggar hukum Allah digelar ‘asi (orang yang berdosa). 

 

 Dosa dan pahala ditetapkan sebagai bukti rahmat dan keadilan Allah 

terhadap hambaNya sebagaimana firman Allah dalam Surah Fussilat 41: 46: 

 

Maksud: “Sesiapa yang mengerjakan amal soleh maka faedahnya akan terpulang 
kepada dirinya sendiri, dan sesiapa yang berbuat kejahatan maka bahayanya akan 
menimpa dirinya sendiri; dan Tuhanmu tidak sekali-kali berlaku zalim kepada 
hamba-hambaNya.” 

 

2. JENIS DOSA DAN FAKTOR PENDORONG MELAKUKANNYA 

 

Dosa terbahagi kepada dua jenis, iaitu dosa besar dan dosa kecil. Terjebaknya 

seseorang dalam melakukan dosa dipengaruhi oleh beberapa faktor yang perlu 

dihindari.  

Jenis Dosa Faktor Manusia Melakukan Dosa 

 Dosa besar: kesalahan yang 
dikenakan hukuman tertentu di dunia 
dan amaran azab di akhirat seperti 
minum arak, berzina dan membunuh. 

 Dosa kecil: kesalahan yang tidak 
diberikan peruntukan hukuman 
tertentu di dunia atau amaran azab 
seperti bercakap yang sia-sia. 

 Terpengaruh dengan perangai kawan 
yang jahat. 

 Inginkan kehidupan yang bebas tanpa 
batasan agama. 

 Bersikap angkuh dan sombong 
kerana harta dan pangkat yang 
dimiliki. 

 Memandang ringan dengan 
peringatan azab di akhirat. 

3. SENARAI DOSA-DOSA BESAR YANG MESTI DIHINDARI 

 

Antara dosa besar yang diancam dengan azab sengsara dijelaskan seperti jadual 

berikut: 

Dosa-Dosa 
Besar 

Huraian 

Menghina 
dan 
menderhakai 
ibu bapa 
 

 Menghina dan menderhaka kepada ibu bapa merupakan 
perbuatan yang sangat dilarang oleh Allah. 

 Antara perbuatannya termasuk: 
a) Melawan percakapan mereka; 
b) Meninggikan suara apabila bercakap; 
c) Tidak mendengar teguran dan nasihat mereka; dan 
d) Melayan mereka dengan kasar. 

Menipu dan 
berbohong 
 

 Menipu ialah melakukan suatu helah untuk kepentingan diri 
sendiri dan memudaratkan orang lain. Manakala berbohong 
ialah tidak jujur atau memalsukan sesuatu maklumat. 

 Penipuan boleh terjadi melalui kata-kata dan perbuatan seperti 
memalsukan dokumen. 

 Kedua perbuatan ini adalah haram dan berdosa. 

Mencuri dan 
merompak 
 

 Mencuri ialah mengambil hak orang lain secara sembunyi yang 
disimpan di tempat simpanannya tanpa izin. Hukuman hudud 
bagi perbuatan ini ialah dipotong tangan. 

 Merompak ialah mengambil hak orang lain secara kekerasan 
yang disimpan di tempat simpanannya tanpa izin. 

 Kesan daripada perbuatan mencuri dan merompak: 
a) Masyarakat hidup tidak aman dan tenteram; 
b) Dipandang hina oleh orang lain; 
c) Dipulau dan disisihkan oleh masyarakat; 
d) Timbul pergaduhan dan permusuhan; 
e) Negara tidak aman dan tenteram. 

Melakukan 
riba 
 

 Riba ialah faedah, lebihan, atau pertambahan bayaran dalam 
proses pertukaran barang, wang, hutang piutang, dan 
sebagainya. 

 Melakukan riba hukumnya haram dan berdosa besar. Orang 
yang melakukannya mendapat balasan azab di akhirat. 

 Jenis-jenis riba: 
a) Riba al-fadl: pertambahan yang berlaku kerana pertukaran 

barang yang sama jenis seperti pertukaran beras dengan beras; 
dan 

b) Riba an-nasiah: pertambahan yang berlaku kerana 
menangguhkan tempoh bayaran. 

 Hikmat pengharaman riba: 
a) Membenteras kezaliman dan penindasan sesama manusia; 
b) Mewujudkan kestabilan ekonomi masyarakat; 
c) Melahirkan sikap bantu-membantu dan tolong-menolong antara 

satu dengan yang lain; dan 
d) Mencegah sikap mementingkan diri sendiri. 

Makan harta 
anak yatim 
 

 Anak yatim ialah kanak-kanak yang kematian bapa sebelum 
umur baligh. 

 Menjaga harta anak yatim adalah suatu amanah daripada Allah 
SWT. 

 Sebab dilarang memakan harta anak yatim: 
a) Anak yatim akan kehilangan punca pendapatan apabila 

dewasa; 
b) Mengelakkan anak yatim terbiar kerana tiada harta; 
c) Mengelakkan berlakunya permusuhan yang boleh memutuskan 

silaturahim; dan 
d) Mencabuli hak anak yatim sebagai pewaris harta. 

Lari dari 
medan 
perang  
 

 Perang jihad ialah peperangan antara orang Islam dengan 
orang kafir bagi mempertahankan kesucian agama Islam. 

 Setiap rakyat yang baligh dan berakal serta berkeupayaan 
menyertai jihad wajib mempertahankan kesucian agama Islam. 

 Orang yang lari dari medan perang adalah berdosa besar dan 
dilaknat oleh Allah SWT. 

 Akibat lari dari medan perang: 
a) Dipandang hina oleh masyarakat; 
b) Umat Islam akan ditindas; 
c) Akan menerima balasan neraka di akhirat kelak; dan 
d) Merendahkan martabat agama dan umat Islam. 

Mengumpat 
dan 
memfitnah 
 

 Mengumpat bererti mengata atau menceritakan keburukan 
seseorang di masa ketiadaannya dan boleh menimbulkan 
kemarahan apabila dia mendengarnya. 

 Memfitnah pula ialah melemparkan tuduhan kepada seseorang 
tanpa bukti. Kedua-dua perbuatan keji ini adalah berdosa besar. 

Minum arak 
dan menagih 
dadah 
 

 Arak ialah minuman yang memabukkan yang diperbuat 
daripada buah-buahan yang diperam. Antara faktor segelintir 
umat Islam masih minum arak: 

a) Arak mudah didapati; 
b) Terpengaruh dengan rakan-rakan yang liar; 
c) Kurang penguatkuasaan undang-undang. 

 Dadah pula ialah sejenis bahan yang mengkhayalkan dan 
menghilangkan daya fikir sesorang. 

 Islam melarang umatnya minum arak dan menagih dadah 
kerana boleh membawa kehancuran dan terdedah kepada 
kejahatan dan pengaruh syaitan. 

 Hukum hudud terhadap peminum arak ialah sebat sebanyak 40 
kali. 

 Hikmah pengharaman arak dan penyalahgunaan dadah: 
a) Menjaga kewarasan akal fikiran; 
b) Mengelakkan berlakunya pergaduhan dan permusuhan; 
c) Mengekalkan kesihatan fizikal dan mental; 
d) Mengelakkan penyakit seperti AIDS dan sebagainya; 
e) Membendung jenayah seperti mencuri, merompak dan berzina; 
f) Menyediakan tenaga kerja yang berkualiti bagi membangunkan 

negara dan masyarakat. 

Melakukan  Zina ialah melakukan persetubuhan haram antara lelaki dengan 

zina 
 

perempuan tanpa ikatan yang sah. 

 Faktor-faktor berlakunya zina: 
a) Kurang pendidikan agama; 
b) Pergaulan bebas antara lelaki dengan perempuan; 
c) Mengunjungi tempat-tempat maksiat; 
d) Penghayatan Islam yang lemah; 
e) Membaca dan menonton bahan lucah; 
f) Terpedaya dengan kemewahan dan keseronokan hidup. 

 Kesan daripada perbuatan zina: 
a) Menjatuhkan maruah diri dan keluarga; 
b) Mendapat kemurkaan Allah SWT dan mengundang bala; 
c) Terdedah penyakit berbahaya seperti AIDS, sifilis dan 

sebagainya; 
d) Lahir generasi yang tidak jelas keturunannya; 
e) Jiwa tidak akan tenteram dan tenang. 

 Hukum terhadap penzina: 
a)  penzina yang telah berkahwin akan direjam dengan batu 

sampai mati; 
b) Penzina yang belum berkahwin akan disebat sebanyak 100 kali 

sebatan. 

Menuduh 
zina (qazaf) 
 

 Iaitu menuduh seseorang yang baik melakukan zina tanpa 
empat orang saksi lelaki yang adil; 

 Perbuatan ini akan menyebabkan maruah tertuduh tercemar, 
mengalami tekanan jiwa, dan menghancurkan masa depan 
tertuduh. 

 Hukuman pada perbuatan ini ialah 80 kali sebatan. 

 Seseorang yang menuduh orang lain berzina dikenakan 
hukuman berdasarkan syarat: 

a) Berakal; 
b) Baligh; 
c) Atas kemahuan sendiri (bukan dipaksa); 
d) Mengetahui haramnya qazaf; 
e) Bukan bapa atau datuk kepada tertuduh. 

Liwat dan 
musahaqah 
 

 Liwat ialah hubungan antara lelaki dengan lelaki (homoseks). 

 Musahaqah ialah hubungan jenis antara perempuan dengan 
perempuan (lesbian). 

 Antara faktor berlakunya liwat dan musahaqah termasuklah: 
a) Terpengaruh dengan budaya liar; 
b) Membaca dan melihat gambar lucah; 
c) Tiada undang-undang yang tegas; 
d) Kurang didikan dan pengetahuan agama. 

 Akibat daripada perbuatan liwat dan musahaqah: 
a) Institusi perkahwinan akan runtuh; 
b) Dijangkiti pelbagai jenis penyakit seperti AIDS, sifilis dan 

sebagainya; 
c) Mendapat balasan azab di akhirat; 
d) Masyarakat tidak aman dan tenteram;  
e) Maruah diri, masyarakat, dan agama tercemar. 

Membunuh  Iaitu melakukan perbuatan yang boleh memisahkan roh 

diri 
 

daripada jasad sendiri. 

 Punca berlakunya perbuatan bunuh diri: 
a) kecewa dengan rahmat Allah SWT; 
b) menganggap bahawa membunuh diri merupakan jalan 

penyelesaian terhadap masalah yang dihadapi; 
c) Tidak sanggup menghadapi kegagalan hidup. 

 Cara mengatasi perbuatan membunuh diri: 
a) Hendaklah yakin dengan rahmat Allah SWT; 
b) Berusaha memajukan diri dengan mengikut syariat Islam; 
c) Memberi pendidkan agama sejak kecil; 
d) Mengingati bahawa dunia adalah sementara, akhirat adalah 

kekal abadi. 

 

4. TUNTUTAN BERTAUBAT 

 

Taubat ialah kembali semula taat kepada Allah setelah menyesal melanggar 

perintahNya. Taubat wajib bagi mereka yang melakukan dosa dan hendaklah 

memohon secara langsung kepada Allah. Firman Allah dalam Surah at-Tahrim 66: 8: 

 

Maksud: “Wahai orang-orang yang beriman! Bertaubatlah kamu kepada Allah 
dengan "Taubat Nasuha”… 

 

 Taubat mestilah dilakukan dengan hati yang ikhlas tanpa paksaan. Kita 

dilarang menangguhkan taubat hingga umur tua dengan alasan ketika itu tidak mahu 

lagi melakukan maksiat. Fahaman ini bertentangan dengan ajaran Islam kerana 

kematian boleh datang bila-bila masa. Setiap Muslim hendaklah sentiasa beristighfar 

dan memohon keampunan Allah SWT atas setiap kesalahan yang dilakukan. 

 

5. SYARAT DAN ADAB BERTAUBAT 

 

Taubat yang diterima oleh Allah ialah dilakukan dengan memenuhi syarat serta 

rukunnya. Agar taubat menjadi lebih sempurna ia perlu dilakukan dengan meraikan 

serta mengikuti beberapa adab. 

Syarat-Syarat Taubat Adab Taubat 

 Menyesal terhadap maksiat yang dilakukan. 

 Berhenti melakukan perbuatan tersebut dengan 
segera. 

 Berazam tidak akan mengulang perbuatan 
tersebut. 

 Dilakukan dengan penuh 
ikhlas. 

 Yakin serta mengharapkan 
bahawa rahmat Allah luas. 

 Mendirikan solat sunat 



Modul Kefahaman Islam PDRM 

 

46 
 

 Memohon maaf jika kesalahan tersebut berkaitan 
dengan manusia. 

 Menggantikan semua amalan wajib yang 
ditinggalkan 

taubat. 

 Melakukan muhasabah diri. 

 Membaca zikir istighfar. 

 

 

6. HIKMAH BERTAUBAT 

 

Antara hikmat bertaubat ialah: 

a) Memberi peluang kepada orang yang berdosa kembali ke jalan Allah SWT; 

b) Memberi ketenangan hati kepada Muslim yang bertaubat; 

c) Mendapat keampunan dan petunjuk Allah; 

d) Sebagai suatu  cara mendekatkan diri dengan Allah SWT; 

e) Meningkatkan keimanan kepada Allah SWT dan mendapat balasan syurga; 

dan 

f) Mengembalikan silaturahim. 

KANDUNGAN 

BAHAGIAN B: FIQAH 

BIL BAB 

1. Konsep Ibadat, Jenis Hukum dan Kefarduan 

2. Bersuci 

3. Solat 

4. Puasa  

5. Zakat 

6. Haji dan Umrah 

7. Perkahwinan 

8. Pengurusan Jenazah 

9. Sumber Utama Hukum Islam 

 RUJUKAN 

BAB 1 

KONSEP IBADAT, JENIS HUKUM DAN KEFARDUAN 

 

1. PENGERTIAN IBADAT 

 

Dari segi bahasa ibadat membawa erti tunduk dan patuh kepada Allah. Manakala 

dari segi istilah ibadat bermaksud semua perkataan atau perbuatan zahir atau batin 

yang disukai dan diredai oleh Allah. Allah menjelaskan bahawa tujuan utama 

manusia diciptakan ialah untuk beribabat kepada-Nya. Firman Allah dalam Surah az-

Zariyat 51: 56: 

 

Maksud: “Dan tidaklah Aku menciptakan jin dan manusia kecuali untuk beribadat 
kepada-Ku.” 
 

 Sesuatu ibadat yang dilakukan dengan niat yang ikhlas kerana Allah akan 

mendapat pahala. 

 

2. JENIS IBADAT 

 

Ibadat terbahagi kepada dua jenis iaitu khusus dan umum sebagaimana berikut: 

Ibadat Khusus Ibadat Umum 

 Ibadat yang telah ditetapkan 
oleh syariat Islam dari segi 
cara, rukun, dan syaratnya 
serta tidak boleh diubah. 

 Contoh: Solat, zakat, haji 

 Ibadat yang meliputi semu aspek kehidupan 
sama ada yang berkaitan dengan hubungan 
manusia sesama manusia atau makhluk 
lain dan tidak bertentangan dengan syariat 
Islam. 

 Contoh: Tidur, makan, berniaga 

 

3. JENIS HUKUM 

 

Hukum pula terbahagi kepada beberapa jenis iaitu wajib, sunat, harus, makruh dan 

haram sebagaimana berikut: 

Wajib Sunat Harus Makruh Haram 

Mendapat 
pahala apabila 
dilakukan dan 
berdosa 

Mendapat 
pahala apabila 
dilakukan dan 
tidak berdosa 

Tidak 
berdosa jika 
dilakukan 
atau 

Mendapat 
pahala apabila 
ditinggalkan dan 
tidak berdosa 

Mendapat 
pahala 
apabila 
ditinggalkan 

apabila 
ditinggalkan 

apabila 
ditinggalkan 

ditinggalkan apabila 
dilakukan 

dan berdosa 
apabila 
dilakukan 

  

4. KONSEP FARDU AIN DAN FARDU KIFAYAH 

 

Maksud fardu ain ialah tuntutan (kewajipan) yang telah ditetapkan oleh Allah ke atas 

setiap orang Islam yang mukalaf. Sekiranya tuntutan ini tidak dilaksanakan, maka 

seseorang itu akan berdosa besar dan akan diazab di akhirat kelak. Contoh perkara 

fardu ain ialah menunaikan solat fardu, berpuasa Ramadan dan menutup aurat. 

 

 Fardu kifayah pula bermaksud tuntutan (kewajipan) yang telah ditetapkan 

oleh Allah ke atas sebahagian masyarakat Islam untuk menjaga kepentingan seluruh 

masyarakat Islam. Sekiranya sebahagian umat Islam melakukan fardu kifayah ini, 

maka gugurlah kewajipan tersebut kepada orang Islam yang lain. Contoh perkara 

fardu kifayah ialah solat berjemaah, menguruskan jenazah, dan menjalankan 

perusahaan makanan halal. 

BAB 2 

TAHARAH (BERSUCI) 

 

1. KONSEP TAHARAH 

 

Pengertian dari segi bahasa ialah suci dan bersih. Dari segi istilah pula bermaksud 

suci dan bersih daripada hadas dan najis. Setiap Muslim yang ingin melakukan 

ibadat seperti solat disyaratkan suci daripada hadas dan bersih daripada sebarang 

najis pada badan, pakaian, dan tempat ibadat. Hukum bersuci daripada hadas sama 

ada hadas kecil atau hadas besar adalah wajib bagi setiap Muslim. Hadas kecil 

boleh disucikan dengan cara berwuduk manakala hadas besar pula boleh disucikan 

dengan cara mandi wajib (mandi hadas besar) sebelum melakukan ibadat-ibadat 

tertentu seperti menunaikan solat dan tawaf. Wajib bersuci sebelum menunaikan 

solat dan tawaf dengan cara membersihkan tubuh badan, pakaian, dan tempat 

ibadat tersebut daripada najis dan kotoran. Firman Allah dalam Surah al-Baqarah 2: 

222:  

 

Maksud: “SesungguhNya Allah mengasihi orang-orang yang banyak bertaubat, dan 
mengasihi orang-orang yang sentiasa mensucikan diri.” 
 
 

Alat Bersuci 

Terdapat tiga jenis bahan digunakan untuk bersuci dan membersihkan daripada 

najis iaitu air, tanah dan batu atau benda keras sebagaimana huraian berikut: 

a) Air: merupakan alat yang digunakan secara meluas untuk bersuci. Sumber air 

terdiri daripada air hujan, air mata air, air sungai, air laut, air perigi, air salji dan 

air embun. 

b) Tanah: debu tanah yang suci daripada najis boleh digunakan untuk 

bertayammum sebagai ganti kepada wuduk dan mandi wajib apabila ketiadaan 

air atau tidak boleh menggunakan air. 

c) Batu atau benda kesat: batu atau alat lain yang mempunyai permukaan kesat 

yang suci daripada najis dan boleh digunakan untuk beristinjak. 

Jenis-Jenis Air 

Terdapat empat jenis air iaitu air mutlak, mustakmal, musyammas dan mutanajjis 

sebagaimana berikut: 

   

2. PERBEZAAN ANTARA SUCI DENGAN BERSIH 

 

Terdapat perbezaan antara suci dengan bersih yang perlu difahami: 

Bersih 
Pakaian yang terkena najis dan 

dibasuh dengan sabun tetapi tidak 
menggunakan air mutlak. 

Suci 
Pakaian yang terkena kotoran yang 
bukan najis dan boleh dibersihkan 
dengan hanya menggunakan tisu. 

Bersih tetapi tidak suci Tidak bersih tetapi suci 

Tidak boleh digunakan untuk solat Boleh digunakan untuk solat 

 

 

Jenis Air Pengertian Sifat Kegunaan 

Mutlak Air yang suci 
dan boleh 
digunakan 
untuk bersuci. 

 Air bersih yang belum 
digunakan untuk bersuci 
atau mengangkat hadas. 

 Air yang tidak berubah 
sama ada warna, bau 
atau rasa dengan sebab 
dimasuki sesuatu bahan. 

Mandi wajib, 
berwuduk, dan 
membasuh 
sesuatu yang 
terkena najis. 

Mustakmal Air yang suci 
tetapi tidak 
boleh 
digunakan 
untuk bersuci. 

Air mutlak yang telah 
digunakan untuk bersuci. 

Boleh diminum 
dan digunakan 
untuk perkara yan 
tidak berkaitan 
dengan bersuci 
atau mengangkat 
hadas. 

Musyammas Air yang 
disimpan di 
dalam bekas 
logam yang 
terdedah 
kepada cahaya 
matahari kecuali 
bekas emas 
dan perak. 

Air yang terdedah kepada 
cahaya matahari di negeri 
yang iklimnya terlalu panas. 

Makruh apabila 
digunakan ketika 
masih panas. 

Mutanajjis Air yang 
dimasuki atau 
terkena najis. 

Air yang dimasuki najis dan 
jumlahnya tidak sampai dua 
kolah walaupun tidak 
mengubah warna, bau dan 
rasa. 

Tidak sah bersuci 
dengan air ini dan 
tidak boleh 
diminum. 

3. PENGERTIAN NAJIS 

 

Najis dari segi bahasa ialah semua benda yang kotor. Manakala dari segi istilah 

ialah benda kotor yang menyebabkan solat tidak sah. Jenis-jenis najis ada tiga iaitu: 

Najis Mukhaffafah Najis Mutawassitah Najis Mughallazah 

Najis ringan, iaitu air 
kencing kanak-kanak 
lelaki yang umurnya 
di bawah dua tahun 
yang minum susu 
ibunya sahaja. 

Najis pertengahan, iaitu 
semua jenis najis selain 
daripada najis mukhaffafah 
dan najis mughallazah 
seperti nanah, muntah, 
darah, tahi, dan bangkai. 

Najis berat, iaitu anjing, 
babi, dan keturunan 
daripada kedua-duanya. 

Cara menyucikan: 

 Lap tempat najis 

 Renjis air pada 
tempat terkena 
najis 

 Lap tempat 
terkena najis 
hingga kering 

Cara menyucikan: 

 Buang najis 

 Basuh tempat terkena 
najis dengan air yang 
mengalir 

 Bersihkan hingga hilang 
bau, rasa, dan warna 

Cara menyucikan: 

 Buang najis 

 Basuh tempat terkena 
najis dengan satu kali 
basuhan air bercampur 
tanah 

 Basuh dengan enam kali 
basuhan air mutlak 
hingga hilang bau, rasa 
dan warna 

 

 Kebanyakan benda-benda najis pada syarak tergolong dalam najis 

mutawassitah. Contohnya air kencing, tahi, darah, nanah, muntah dan sebagainya. 

Dalam Islam terdapat bangkai yang halal dimakan iaitu ikan dan belalang, manakala 

darah yang halal dimakan ialah hati dan limpa. 

 

4. PENGERTIAN ISTINJAK 

 

Dari segi bahasa istinjak bermaksud selamat daripada penyakit. Dari segi istilah pula 

ialah perbuatan menghilangkan najis yang keluar dari qubul ataupun dubur. Hukum 

beristinjak ialah wajib bersandarkan kepada hadis Rasulullah SAW riwayat Al-

Bukhari yang bermaksud:  

“Anas bin Malik r.a berkata, jika Nabi SAW keluar menunaikan qadak hajat, maka 
aku dan budak suruhanku akan membawa bekas yang berisi air agar baginda dapat 
beristinjak dengannya.” 
 

 Kewajipan beristinjak berkait rapat dengan ibadat solat dan haji kerana antara 

syarat sah ibadat-ibadat tersebut ialah bersih daripada najis pada tubuh badan, 

pakaian dan tempat ibadat. Membiarkan diri tidak bersih juga termasuk dalam 

perkara yang menjatuhkan maruah dan tidak berakhlak. Oleh itu setiap Muslim wajib 

melakukan istinjak dengan betul dan sempurna. Hukum orang yang tidak beristinjak 

dengan sengaja ialah berdosa malah ibadat yang dilakukan seperti solat tidak sah 

kerana berada dalam kekotoran. Allah menyuruh umat Islam sentiasa menjaga 

kebersihan melalui firman-Nya dalam Surah al-Muddassir 74: 4 – 5: 

 

Maksud: “Dan pakaianmu, maka hendaklah engkau bersihkan. Dan segala 
kejahatan, maka hendaklah engkau jauhi.” 

 

Alat-Alat Istinjak 

Alat yang digunakan untuk beristinjak ada dua iaitu air mutlak dan batu atau benda-

benda kesat sebagaimana berikut: 

a)  Air mutlak: alat yang paling baik untuk beristinjak kerana dapat  

menghilangkan rupa, warna, bau dan rasa najis. Contohnya: air hujan, air 

sungai dan air paip. 

b) Batu atau benda kesat. Contohnya: tisu, batu, kertas dan daun kering. 

 

Alat-alat yang haram digunakan untuk beristinjak ialah: 

a) Kertas yang mengandungi tulisan al-Quran, hadis dan nama-nama Allah; 

b) Bahan makanan manusia dan jin seperti roti dan tulang; 

c) Benda yang bernilai seperti emas, perak dan perhiasan lain; 

d) Benda yang terkena najis; 

e) Benda yang berbahaya kepada kesihatan dan tubuh badan; dan 

f) Benda najis seperti tahi lembu yang kering. 

 

5. ADAB QADAK HAJAT 

 

Qadak hajat hendaklah dilakukan dengan beradab dan cara yang betul. Antara 

adab-adab yang diajarkan dalam syariat Islam ialah: 

a) Tidak membawa masuk ke tandas sesuatu yang tertulis ayat al-Quran, hadis, 

atau nama-nama Allah. 

b) Menutup kepala dan memakai selipar. 

c) Membaca basmalah dan isti’azah ketika hendak masuk tandas serta 

membaca doa. 

d) Melangkah masuk ke tandas dengan kaki kiri. 

e) Tidak mengadap kiblat bagi tempat yang tidak berdinding. 

f) Tidak bercakap semasa membuang air atau memegang qubul atau dubur 

dengan tangan kanan. 

g) Tidak membuang air di tempat yang dilarang seperti laluan orang ramai, 

dalam lubang tanah, dalam air tenang seperti tasik dan tempat berteduh. 

h) Membersihkan tandas selepas digunakan. 

i) Melangkah keluar dengan kaki kanan dan membaca doa. 

 

6. PENGERTIAN WUDUK 

 

Dari segi bahasa wuduk bermaksud bersih, elok dan berseri. Dari segi istilah pula 

ialah membasuh anggota tertentu berserta niat. Hukum wuduk seperti berikut: 

Wajib Berwuduk Sunat Berwuduk 

 Semasa menunaikan solat 

 Semasa melakukan tawaf 

 Semasa memegang atau 
membawa mushaf al-Quran 

 Semasa membaca al-Quran 

 Semasa berhadas kecil 

 Semasa melaungkan azan atau iqamah 

 

Dalil kewajipan wuduk sebagaimana firman Allah dalam Surah al-Maidah 5: 6: 

 

Maksud: “Wahai orang-orang yang beriman, apabila kamu hendak mengerjakan 
sembahyang (padahal kamu berhadas kecil), maka (berwuduklah) iaitu basuhlah 
muka kamu, dan kedua belah tangan kamu meliputi siku, dan sapulah sebahagian 
dari kepala kamu, dan basuhlah kedua belah kaki kamu meliputi buku lali…” 
 

Rukun Wuduk 

Rukun wuduk adalah seperti berikut: 

1. Niat 

 Berniat mengambil 
wuduk ketika air 
sampai ke muka 

 
Lafaz niat: Sahaja 
aku mengangkat 

2. Membasuh muka 

 Bermula dari tempat 
tumbuh rambut di dahi 
hingga ke dagu dan 
daripada anak telinga kiri 
hingga ke anak telinga 
kanan. 

3. Membasuh kedua-dua 
tangan 

 Bermula dari hujung 
jari hingga ke siku. 

hadas kecil kerana 
Allah Taala. 

  Sekiranya ada rambut, 
misai dan janggut dalam 
kawasan muka, wajib 
diratakan air hingga 
sampai ke kulitnya. 

4. Menyapu sebahagian 
kepala 
 

 Sekurang-kurangnya 
tiga helai rambut. 

 Sekiranya tidak 
mempunyai rambut, 
memadai dengan 
menyapu kulit kepala 
sahaja. 

5. Membasuh kedua-dua 
kaki 

 Bermula dari hujung jari 
kaki hingga ke buku lali. 

6. Tertib 

 Melakukan semua 
rukun tersebut 
mengikut urutan. 

 

Perkara-perkara sunat ketika berwuduk adalah seperti berikut: 

a) Memulakan berwuduk dengan membaca basmalah iaitu 

“bismillahirrahmanirrahim” 

b) Mendahulukan anggota kanan daripada yang kiri. 

c) Mengulangi sebanyak tiga kali pada setiap perbuatan. 

d) Membasuh kedua-dua tangan hingga ke pergelangan. 

e) Memasukkan air ke dalam hidung dan mengeluarkannya semula berkumur-

kumur. 

f) Membasuh kedua-dua telinga menyapu dan menyapu air ke seluruh kepala. 

g) Membaca doa selepas berwuduk. 

 

Perkara Makruh Wuduk Perkara Membatalkan Wuduk 

 Berkumur-kumur secara berlebihan 

 Menggunakan air secara berlebihan 

 Mendahulukan anggota kiri daripada 
yang kanan 

 Membasuh anggota wuduk lebih 
daripada tiga kali. 

 Berbual-bual ketika berwuduk. 

 Mengelap anggota wuduk selepas 
berwuduk 

 Keluar sesuatu dari qubul dan 
dubur. 

 Bersentuh kulit lelaki dengan kulit 
perempuan yang bukan mahram 

 Menyentuh kemaluan manusia 
dengan tapak tangan 

 Hilang akal kerana mabuk, 
pengsan atau gila 

 Tidur yang tidak tetap punggung 

 

 

 

 



Modul Kefahaman Islam PDRM 

 

57 
 

7. MANDI WAJIB  

 

Dari segi Bahasa ialah mengalirkan air ke atas sesuatu. Dari segi istilah pula ialah 

mengalirkan air ke atas badan dengan niat tertentu. Dalil nakli mandi wajib 

sebagaimana firman Allah dalam Surah al-Maidah 5: 6: 

 

Maksud: “…dan jika kamu junub (berhadas besar) maka bersucilah dengan mandi 
wajib…” 
 

Sabda Rasulullah SAW riwayat Muttafaqun ‘Alaih yang bermaksud:  

“Ummu Salamah iaitu Ummu Mukminin berkata bahawa Ummu Salim, iaitu isteri 
Abu Talhah menemui Rasulullah SAW lalu berkata, “Wahai Rasulullah, 
sesungguhnya Allah tidak pada sesuatu kebenaran. Adakah perempuan wajib mandi 
bila bermimpi (bersetubuh)?” Rasulullah SAW menjawab, “Ya, sekiranya dia melihat 
air mani.” 
 

Perkara yang mewajibkan mandi bagi lelaki dan wanita seperti berikut: 

Bagi Lelaki dan 
Perempuan 

Bagi Perempuan Sahaja 

 Keluar mani 

 Jimak 

 Mati selain 
mati syahid 

 Haid: darah kotor yang keluar dari pangkal Rahim 
perempuan yang telah baligh dalam keadaan sihat pada 
waktu tertentu. 

 Wiladah: Proses kelahiran anak sama ada dengan keluar 
darah ataupun tidak. 

 Nifas: Darah yang keluar selepas kelahiran anak atau 
sesudah keguguran. 

 

Terdapat larangan semasa berhadas besar sebagaimana berikut: 

Larangan Semasa Berhadas Besar 
Bagi Lelaki dan Perempuan 

Larangan Tambahan Semasa 
Haid dan Nifas bagi 

Perempuan 

 Solat fardu dan sunat 

 Membaca, menyentuh, dan membawa mushaf 
al-Quran 

 Tawaf 

 Berhenti atau duduk dalam masjid 

 Jimak 

 Puasa sama ada fardu atau 
sunat 

 

Rukun mandi wajib: 

a) Niat - ketika air mula sampai ke anggota badan 

Lafaz niat: Sahaja aku mengangkat hadas besar kerana Allah Taala. 



Modul Kefahaman Islam PDRM 

 

58 
 

b) Meratakan air ke seluruh anggota badan 

Pastikan air sampai ke kawasan yang sukar dicapai termasuklah telinga, celah-

celah jari kaki dan tangan, kuku, rambut, ketiak, pusat, dan kemaluan. 

 

Perkara sunat ketika mandi wajib ialah: 

i. Membasuh pergelangan tangan. 

ii. Membersihkan qubul dan dubur dengan tangan kiri sambil mencangkung. 

iii. Mengambil wuduk. 

iv. Dahulukan menjirus air ke anggota badan sebelah kanan. 

v. Membasuh kepala dan menyelat rambut. 

vi. Gosok badan berturut-turut antara basuhan anggotanya. 

vii. Sempurnakan basuhan pada lipatan badan. 

Hikmah mandi wajib: 

a) Mendapat ganjaran pahala daripada Allah; 

b) Membolehkan seseorang melakukan ibadat kepada Allah dengan khusyuk 

dan tenang; 

c) Mengembalikan kesegaran dan kesihatan tubuh badan; 

d) Menghilangkan bau peluh dan darah yang melekat pada badan; 

e) Membersihkan anggota badan daripada segala kekotoran dan kuman yang 

membawa penyakit; 

f) Memelihara maruah dan kehormatan diri; 

g) Memberi keselesaan semasa berkomunikasi dengan orang ramai. 

 

Jenis-Jenis Mandi Sunat: 

Antaranya: Hari Jumaat, selepas mandi jenazah,  hari raya (aidilfitri dan aidiladha), 

sebelum solat gerhana (bulan dan matahari), sebelum solat minta hujan, sembuh 

daripada gila atau pitam, selepas masuk Islam dan berkaitan ibadah haji/ umrah 

(sebelum masuk Mekah atau Madinah, sebelum ihram, sebelum berwuquf, sebelum 

melontar jamrah). 

8. KONSEP TAYAMMUM 

 

Maksud tayammum dari segi bahasa ialah melakukan sesuatu dengan tujuan. Dari 

segi istilah pula ialah menyapu debu tanah yang suci ke muka dan dua tangan 

dengan cara tertentu berserta niat bagi menggantikan wuduk atau mandi wajib. 

Sebab Diharuskan Bertayammum Syarat-Syarat Tayammum 

 Tiada air atau tidak cukup kerana 
keperluan lain seperti untuk minum 

 Terlalu sejuk yang memudaratkan 
kesihatan 

 Tidak dapat menggunakan air 
disebabkan penyakit 

 Air berada di tempat yang terlalu jauh 

 Telah masuk waktu solat 

 Cari air selepas masuk waktu solat 

 Tentukan arah kiblat sebelum 
tayammum 

 Guna debu tanah yang tidak 
bercampur bahan lain 

 Menghilangkan najis terlebih dahulu 

 

Rukun Tayammum: 

a) Niat (di dalam hati) 

“Sahaja aku bertayammum untuk mengharuskan solat fardu kerana Allah 

Taala” 

b) Menyapu debu ke muka 

c) Menyapu debu ke tangan 

d) Tertib 

 

Perkara yang Membatalkan Tayammum: 

a) Semua perkara yang membatalkan wuduk; 

b) Ada air sebelum memulakan solat; dan 

c) Boleh menggunakan air semula seperti sembuh daripada penyakit yang 

menghalang penggunaan air. 

 

 

Perkara Sunat Tayammum 

Membaca basmalah Merenggangkan jari 
ketika menepuk debu 

Menipiskan debu dengan 
melagakan kedua-dua 
tangan 

Melebihkan sedikit 
sapuan dari sempadan 
muka 

Mendahulukan tangan 
sebelah kanan 

Mendahulukan sebelah 
atas muka 

Berturut-turut antara 
sapuan muka dan 
tangan 

Melebihkan sedikit 
sapuan hingga 
pertengahan lengan 

Berdoa 

9. JENIS-JENIS DARAH WANITA 

 

Seseorang wanita yang normal secara umumnya akan mengalami proses semula 

jadi yang berkait dengan beberapa jenis darah iaitu darah haid, darah nifas dan 

darah istihadah. 

Jenis 
Darah 

Maksud Huraian 

Haid Darah kotor yang 
keluar dari rahim 
wanita yang bukan 
darah penyakit 

 Tempoh: Minimumnya sehari semalam 
iaitu 24 jam. Maksimumnya 15 hari 15 
malam. Kebiasaannya 6 atau 7 hari 7 
malam dan berlaku setiap bulan. 

 Warna: merah kehitaman, kuning tua atau 
coklat.  
- Jika yang keluar berwarna putih maka 

tidak dipanggil haid (sama ada wadi 
atau penyakit keputihan) 

- Perempuan mengandung tiada haid 

 Tempoh suci: minimum 15 hari 15 malam, 
maksudnya antara dua haid mestilah 15 
hari 15 malam minimumnya tetapi tiada 
tempoh maksimumnya. 

Nifas  Darah yang keluar 
daripada Rahim 
selepas melahirkan 
anak (bersalin). 

 Mazhab Syafie: 
darah yang keluar 
selepas selesai 
melahirkan anak  

 Jika bayi masih 
belum keluar 
kesemuanya, bukan 
darah nifas 

 Darah selepas 
keguguran anak juga 
nifas. 

 Tempoh: minimum satu lahzah (sedetik). 
Biasanya 40 hari dan maksimumnya 60 
hari. 

Istihadah  Darah yang keluar 
dari faraj wanita 
bukan semasa haid 
atau nifas 

 Disifatkan sebagai 
darah penyakit 

 Tidak dikenakan sebarang larangan 
seperti ke atas orang haid atau nifas. 

 Perlu sentiasa memperbaharui wuduk 
ketika hendak solat dan ibadah lain yang 
diwajibkan berwuduk 

Perkara yang diharamkan ketika haid dan nifas ialah: 

a) Solat; 

b) Membaca, menyentuh dan membawa al-Quran; 

c) Tawaf; 

d) Puasa (wajib diganti); 

e) Bersetubuh; 

f) Bercerai (tetapi talaknya jatuh); dan 

g) Iktikaf (berhenti) di dalam masjid 

BAB 3 

SOLAT 

 

1. PENGENALAN 

 

Maksud solat dari segi bahasa ialah doa. Dari segi istilah solat bermaksud perbuatan 

dan perkataan (bacaan) tertentu yang dimulai dengan takbiratul ihram dan diakhiri 

dengan salam. Solat ialah ibadat yang paling utama bagi setiap Muslim keran solat 

merupakan tiang agama dan penghubung antara hamba dengan pencipta-Nya. 

Solat lima waktu adalah rukun Islam yang kedua selepas mengucap Dua Kalimah 

Syahadah. Solat mula difardukan pada malam Israk dan Mikraj, iaitu dua tahun 

sebelum Hijrah. Solat merupakan tuntutan fardu ain kepada setiap mukalaf. Orang 

Islam yang meninggalkan solat adalah berdosa besar. Mereka akan menjadi 

penghuni neraka dan menjadi kafir jika menolak kefarduan solat. Firman Allah SWT 

Surah al-Baqarah 2: 43: 

 

Maksud: “Dan dirikanlah kamu akan sembahyang dan keluarkanlah zakat, dan 
rukuklah kamu semua (berjemaah) bersama-sama orang-orang yang rukuk.” 
 

2. SYARAT WAJIB DAN SYARAT SAH SOLAT 

 

Syarat-syarat solat terbahagi dua kategori iaitu syarat wajib dan syarat sah. Syarat 

wajib ialah perkara yang menentukan seseorang itu wajib mengerjakan solat atau 

tidak. Orang yang cukup syarat-syaratnya wajib menunaikan solat dan berdosa 

besar jika meninggalkannya. Manakala syarat sah solat ialah perkara yang 

menentukan solat seseorang itu sah atau tidak. Solat yang dilaksanakan tidak sah 

dan tidak diterima oleh Allah sekiranya perkara yang menjadi syarat sah tidak 

mencukupi. 

Syarat Wajib Syarat Sah 

 Islam 

 Baligh 

 Berakal 

 Suci daripada haid dan nifas 
bagi wanita 

 Suci daripada hadas kecil dan besar  

 Suci daripada najis pada badan, pakaian, 
dan tempat  

 Menutup aurat 

 Menghadap kiblat 

 Yakin masuk waktu 

Penjelasan mengenai syarat sah solat 

Syarat Sah Solat Huraian 

a) Suci daripada 
hadas kecil 
dan besar  

 Wajib bersuci daripada hadas kecil dengan berwuduk dan 
bersuci daripada hadas besar dengan mandi wajib. 

 Sekiranya tiada air untuk berwuduk dan mandi serta tiada 
debu untuk bertayammum, makan wajib solat untuk 
menghormati waktu. Apabila cukup syarat hendaklah 
diulangi kembali solat tersebut. 

b) Suci daripada 
najis pada 
badan, 
pakaian dan 
tempat  

 Iaitu suci daripada najis yang tidak dimaafkan. 

 Najis yang sedikit seperti najis nyamuk yang terkena pada 
baju adalah dimaafkan. 

 Maksud tempat solat ialah kawasan yang disentuh ketika 
menunaikan solat. Sekiranya najis terdapat di atas tikar 
tetapi tidak disentuh ketika solat tidak dikira sebagai 
tempat solat. 

c) Menutup 
aurat 

 Aurat lelaki: antara pusat dengan lutut. 

 Aurat wanita: seluruh badan kecuali muka dan tapak 
tangan. 

d) Menghadap 
kiblat 

 Semua solat wajib menghadap kiblat kecuali dua jenis 
solat iaitu: 
- Solat di atas kenderaan semasa bermusafir. 
- Solat khauf iaitu solat dalam peperangan. 

e) Yakin masuk 
waktu 

 Solat sebelum masuk waktu adalah tidak sah. 

 Wajib memastikan masuk waktu sebelum menunaikan 
solat. 

 

3. PERKARA YANG MEMBATALKAN SOLAT 

 

Terdapat beberapa perkara yang boleh membatalkan solat: 

a) Membuka aurat dengan sengaja; 

b) Berhadas sebelum salam yang pertama; 

c) Berpaling dada dari arah kiblat; 

d) Meninggalkan salah satu rukun solat; 

e) Sengaja bercakap walaupun sedikit; 

f) Makan dan minum; 

g) Terkena najis pada badan, pakaian, atau tempat solat; dan 

h) Menggerakkan anggota besar badan seperti kaki, tangan, badan, dan kepala 

sebanyak tiga kali berturut-turut. 

4. RUKUN SOLAT 

 

Rukun solat ialah perbuatan dan perkataan (bacaan) yang wajib dilakukan dalam 

solat. Sekiranya salah satu daripada rukun ini tidak dilakukan menyebabkan solat 

tidak sah. Rukun solat terbahagi kepada tiga bahagian iaitu: 

a) rukun qalbi: wajib berniat dalam hati; 

b) rukun qauli: wajib dilafazkan dengan sekadar didengari oleh telinga sendiri; 

dan 

c) rukun fikli: semua perbuatan dalam solat yang wajib dilakukan. 

 

Terdapat 13 perkara yang termasuk dalam rukun solat: 

Rukun Solat Keterangan 

1.  Niat (qalbi) Perkara asas yang wajib diniatkan di dalam hati ketika 
takbiratul ihram: 
- menyatakan perlakuan: Sahaja aku solat 
- menyatakan fardu atau sunat (ta’arud): Fardu 
- menyatakan solat tertentu (ta’yin): Subuh 

2.  Berdiri bagi 
yang mampu 
(fikli) 

- Wajib berdiri dalam solat fardu 
- Sekiranya tidak mampu berdiri hendaklah dilakukan 

mengikut kemampuan seperti secara duduk atau 
berbaring 

- Solat sunat boleh dilakukan secara duduk walaupun 
mampu berdiri 

3.  Takbiratul ihram 
(qauli) - Wajib melafazkan Allahu Akbar   

4.  Membaca surah 
al-Fatihah 
(qauli) 

- Mengandungi tujuh ayat yang dimulai dengan lafaz 
basmalah 

- Hendaklah memelihara hukum tajwid 
- Didengari oleh diri sendiri 

5.  Rukuk serta 
tamakninah 
(fikli) 

- Membongkokkan badan dengan tujuan rukuk bukan 
bertujuan lain 

- Meratakan belakang ketika rukuk 
- Tamakninah ialah diam dan tenang sebentar tanpa 

menggerakkan anggota badan 

6.  Iktidal serta 
tamakninah 
(fikli) 

- Berdiri tegak selepas bangun dari rukuk 

7.  Sujud serta 
tamakninah 
(fikli) 

- Sujud dengan tujuh anggota 
- Kepala lebih rendah dari punggung 
- Dahi hendaklah terbuka 

8.  Duduk antara 
dua sujud serta 
tamakninah 
(fikli) 

- Hendaklah dipelihara niat supaya tidak ada niat selain 
tujuan beribadat 

9.  Duduk ketika 
membaca 
tahiyat akhir 
(fikli) 

- Hendaklah dipelihara niat supaya tidak ada niat selain 
tujuan beribadat 

10.  Membaca 
tahiyat akhir 
(qauli) 

- Membaca tahiyat dengan memelihara 21 tempat sabdu 
(tasydid) 

11.  Berselawat 
dalam tahiyat 
akhir (qauli) 

- Lafaz selawat sekurang-kurangnya ialah: 

 

12.  Memberi salam 
(qauli) 

- Salam yang pertama 

- Lafaz salam sekurang-kurangnya ialah:  

13.  Tertib - Mengikut urutan iaitu bermula dengan niat ketika 
takbiratul ihram hingga memberi salam yang pertama. 

 

5. PERKARA SUNAT DALAM SOLAT 

 

Terdapat dua kategori iaitu sunat haiat dan sunat ab’ad. Sunat haiat ialah perbuatan 

sunat yang jika ditinggalkan tidak disunatkan diganti dengan sujud sahwi. Sunat 

ab’ad pula ialah perbuatan sunat yang jika ditinggalkan tidak membatalkan solat, 

tetapi sunat diganti dengan sujud sahwi sebelum memberi salam. Huraiannya 

seperti jadual berikut: 

Sunat Haiat Sunat Ab’ad 

 Mengangkat kedua-dua 
tangan ketika 
mengangkat 
takbiratulihram, rukuk, 
iktidal, dan bangun dari 
tahiyat awal. 

 Meletakkan tangan 
kanan di atas belakang 
tangan kiri ketika berdiri. 

 Membaca doa iftitah 

 Melihat tempat sujud. 

 Membaca isti’azah 
sebelum membaca al-
Fatihah. 

 Melafazkan takbir ketika 
berpindah dari satu rukun 
ke rukun yang lain. 

 Membaca mana-mana 
ayat al-Quran selepas 
membaca al-Fatihah. 

 

 Membaca tasbih ketika 
rukuk dan sujud. 

 Menyebut “amin” 
selepas membaca 
surah al-Fatihah. 

 Duduk secara iftirasy 
ketika duduk antara 
dua sujud, istirahah dan 
tahiyat awal. 

 Duduk secara tawarruk 
ketika membaca tahiyat 
akhir. 

 Membaca selawat 
Ibrahimiyyah. 

 Berpaling muka ke 
kanan ketika memberi 
salam yang pertama. 

 Memberi salam kedua 
dan berpaling muka ke 
kiri. 

 Duduk untuk 
membaca tahiyat 
awal. 

 Membaca tahiyat 
awal. 

 Berselawat kepada 
Nabi Muhammad 
SAW selepas tahiyat 
awal. 

 Berselawat kepada 
keluarga Nabi SAW 
selepas tahiyat akhir. 

 Membaca doa qunut 
dalam solat subuh. 

 Berdiri ketika 
membaca doa qunut. 

 Membaca selawat 
kepada Nabi 
Muammad SAW dan 
keluarga baginda 
dalam doa qunut. 

6. AKIBAT MENINGGALKAN SOLAT 

 

Orang yang meninggalkan solat dengan sengaja telah melakukan dosa besar. 

Mereka juga tidak akan mendapat perlindungan dan jauh daripada rahmat Allah 

serta akan menjadi penghuni neraka. Firman Allah dalam Surah al-Muddassir 74: 

42-43: 

 

Maksud: “(Setelah melihat orang-orang yang bersalah itu, mereka berkata): "Apakah 
yang menyebabkan kamu masuk ke dalam (neraka) Saqar?" Orang-orang yang 
bersalah itu menjawab: "Kami tidak termasuk dalam kumpulan orang-orang yang 
mengerjakan sembahyang.” 
 

7. HIKMAH SOLAT DALAM KEHIDUPAN MUKMIN 

 

a) Mendapat kebahagiaan dalam hidup; 

b) Mendapat ketenangan hati dan perasaan; 

c) Melahirkan masyarakat yang aman dan harmoni; 

d) Mewujudkan suasana kehidupan yang diberkati Allah; 

e) Menyembuhkan penyakit dengan izin Allah; 

f) Melatih diri berdisiplin dalam kehidupan; 

g) Membentuk akhlak mulia dalam diri; 

h) Mencegah perbuatan keji dan mungkar. 

 

8. KHUSYUK DALAM SOLAT 

 

Khusyuk dari segi bahasa ialah senyap, tunduk, dan menyerah diri. Dari segi istilah 

ialah menumpukan hati di hadapan Allah dengan menetapkan anggota, memahami 

serta menghayati setiap perkataan dan perbuatan yang dilakukan dari awal hingga 

akhir solat. 

Kepentingan Khusyuk Dalam Solat Penghalang Khusyuk Dalam Solat 

 Jaminan solat diterima oleh Allah 
SWT. 

 Memperoleh kejayaan dan 
kebahagiaan dalam hidup. 

 Dapat merasai kemanisan iman. 

 Banyak melakukan dosa dan maksiat. 

 Solat dalam keadaan tergesa-gesa. 

 Tidak menjaga adab semasa 
berwuduk. 

 Makanan dan minuman daripada 

 Penghalang daripada melakukan 
kemungkaran. 

 Mendapat keampunan Allah SWT 

sumber yang haram. 

 Tidak memahami maksud bacaan 
dalam solat 

 

Cara Mendapatkan Khusyuk Solat 

Sebelum Menunaikan Solat: 

 Menyempurnakan wuduk dengan 
menjaga perkara sunat dan adab-
adab wuduk. 

 Menunaikan solat pada awal waktu. 

 Mendahulukan solat sunat rawatib 
terlebih dahulu. 

 Memastikan tempat sujud bebas 
daripada sebarang ganguan ketika 
solat. 

Peranan Hati Ketika Solat: 

 Yakin bahawa Allah SWT 
mengetahui perbuatan kita. 

 Merasakan seolah-olah kita melihat 
Allah SWT dan Dia melihat kita. 

 Melahirkan rasa gerun terhadap 
kehebatan Allah SWT. 

 Menganggap setiap solat yang 
ditunaikan seperti solat yang 
terakhir. 

Peranan Akal  Fikiran Ketika Solat: 

 Menghayati dan memahami maksud 
bacaan dalam solat. 

 Tidak memikirkan perkara 
keduniaan. 

 

Peranan Anggota Ketika Solat: 

 Mata sentiasa melihat tempat 
sujud. 

 Tidak berpaling, menjeling atau 
melakukan pergerakan yang bukan 
daripada perbuatan solat. 

 

9. SOLAT BERJEMAAH 

 

Maksud dari segi bahasa adalah berasal daripada perkataan jama’a yang 

bermaksud berkumpul. Dari segi istilah bermaksud solat makmum bersama imam 

sekurang-kurangnya seorang imam dan seorang makmum dengan syarat-syarat 

tertentu. Hukumnya sunat muakkad untuk setiap individu, manakala untuk komuniti 

masyarakat hukumnya fardu kifayah. 

Syarat Menjadi Imam 

Imam boleh membaca 
Surah al-Fatihah dengan 
bacaan yang betul. 

Imam lelaki bagi semua 
makmum. Imam wanita 
untuk makmum wanita 
sahaja. 

Makmum meyakini 
sahnya solat imam. 

 

Ciri Keutamaan Dipilih Sebagai Imam 

 Pemimpin 

 Lebih merdu suaranya 

 Lebih baik akhlaknya 

 Lebih warak 

 Lebih fasih bacaannya 

 Tuan Rumah 

 Lebih tua 

 Lebih bersih dan 
kemas pakaiannya 

 Lebih alim 

 Telah berkahwin 

 Imam dilantik 
pemerintah 

Syarat Solat Jemaah 

a) Makmum berniat mengikut imam; 

b) Makmum mengetahui pergerakan imam; 

c) Pergerakan makmum mengikut semua rukun fikli imam; 

d) Kedudukan makmum adalah di belakang imam; 

e) Makmum berniat mengikut imam; dan 

f) Jarak di antara saf terakhir makmum dalam masjid dengan saf pertama luar 

masjid tidak melebihi 150 meter. 

 

Jenis Makmum 

Makmum Muafik Makmum Masbuk 

 Makmum yang mempunyai masa yang 
mencukupi untuk membaca al-Fatihah 
dengan sempurna bersama imam 
sebelum imam rukuk. 

 Sekiranya makmum muafik dapat 
menyempurnakan bacaan fatihah 
bersama imam hendaklah dia rukuk 
bersama-sama imam. 

 Sekiranya makmum muafik tidak dapat 
menyempurnakan bacaan fatihah 
sehingga imam rukuk dia hendaklah 
menyempurnakan fatihahnya dan 
dibenarkan lewat tiga rukun panjang dari 
imam. 

 Makmum yang tidak sempat 
membaca surah al-Fatihah 
dengan sempurna bersama imam 
sebelum imam rukuk rakaat 
pertama. 

 Jika sempat rukuk dan 
tamakninah bersama imam, 
maka makmum mendapat rakaat 
tersebut. 

 Makmum hendaklah 
menyempurnakan rakaat yang 
tertingal selepas imam memberi 
salam. 

 

Hikmat Solat Berjemaah 

a) Menyatukan hati umat Islam dalam saf yang satu dalam solat berjemaah;  

b) Diberi ganjaran pahala 27 kali ganda berbanding solat bersendirian; 

c) Melatih diri menjadi pemimpin yang berkualiti kerana mengikut kaifiat solat 

berjemaah yang betul; 

d) Melahirkan masyarakat berdisiplin dan patuh pada arahan pemimpin; 

e) Tubuh badan menjadi segar dan bertenaga kerana keseimbangan cas negatif 

dan positif dalam badan ketika merapatkan saf. 

10. SOLAT JUMAAT 

 

Maksud dari segi bahasa adalah berasal daripada perkataan al-Jumu’ah atau al-

Jum’ah yang bermaksud perhimpunan (segala kebaikan). Dari segi istilah ialah solat 

dua rakaat secara berjemaah pada hari Jumaat dalam waktu zuhur yang didahului 

dua khutbah berserta rukun dan syarat-syarat tertentu. Solat ini menggantikan solat 

Zuhur. Hukum solat Jumaat adalah fardu ain bagi setiap yang mukalaf. Firman Allah 

dalam Surah al-Jumu’ah 62: 9: 

 

Maksud: “Wahai orang-orang yang beriman! Apabila diserukan azan (bang) untuk 
mengerjakan sembahyang pada hari Jumaat, maka segeralah kamu pergi (ke 
masjid) untuk mengingati Allah (dengan mengerjakan sembahyang jumaat) dan 
tinggalkanlah berjual-beli (pada saat itu), yang demikian adalah baik bagi kamu, jika 
kamu mengetahui (hakikat yang sebenarnya)” 
 

Syarat Wajib Solat Jumaat Syarat Sah Solat Jumaat 

 Lelaki 

 Islam 

 Baligh 

 Berakal 

 Sihat tubuh badan 

 Bermastautin 

 Merdeka 

 Didirikan dalam bangunan seperti masjid 

 Didirikan dalam waktu zuhur 

 Didirikan secara berjemaah 

 Didahulukan dengan dua khutbah 

 Hanya satu solat Jumaat bagi satu tempat 

 Bilangan Jemaah sekurang-kurangnya 40 
orang yang bermastautin termasuk imam 

 

Pengertian Mastautin, Mukim dan Musafir 

Perkara Mastautin Mukim Musafir 

Maksud Orang yang tinggal 
tetap di suatu 
tempat. 

Orang yang menetap 
di satu tempat lebih 
daripada tiga hari 
tidak termasuk hari 
perjalannya. 

Orang yang sedang 
dalam perjalanan 
dengan jarak 
melebihi dua 
marhalah (81 
kilometer). 

Hukum 
menunaikan 
solat Jumaat 

Wajib solat 
Jumaat. 

Wajib solat Jumaat 
jika mendengar azan. 

Wajib solat Jumaat 
jika memulakan 
perjalanan selepas 
waktu Subuh. 

11. PENGERTIAN SOLAT SUNAT 

 

a) Rawatib: Solat sunat yang mengiringi solat fardu dan waktunya mengikut waktu 

solat fardu. 

b) Tarawih: Solat sunat yang menghidupkan malam Ramadan. 

c) Witir: Solat sunat yang dilaksanakan sebagai penutup bagi solat malam 

d) Solat sunat yang lain seperti: tahiyyatul masjid, tahajjud, hajat, tasbih, taubat 

dan wuduk. 

 

Pelaksanaan Solat Sunat Rawatib 

Solat Solat Sunat Rawatib 

Sebelum Solat dan Hukum Selepas Solat dan Hukum 

Subuh 2 rakaat Sunat Muakkadah - - 

Zuhur 2 rakaat Sunat Muakkadah 2 rakaat Sunat Muakkadah 

Solat Jumaat 2 rakaat Sunat Muakkadah 2 rakaat Sunat Muakkadah 

Asar 2 rakaat Sunat Muakkadah - Sunat Muakkadah 

Maghrib 2 rakaat Sunat Muakkadah 2 rakaat Sunat Muakkadah 

Isyak 2 rakaat Sunat Muakkadah 2 rakaat Sunat Muakkadah 

Catatan: Sunat Muakkad ialah sunat yang sangat dituntut untuk dilakukan. 

 

Kaifiat Menunaikan Solat Sunat 

Perkara Solat Sunat 

Rawatib Tarawih Witir 

Bilangan 
Rakaat 

2 rakaat dengan 1 
salam atau 4 rakaat 
dengan 2 salam 

20 rakaat tetapi 
boleh 
dilaksanakan 
dengan 8 rakaat, 
mengikut 
kemampuan 

Dalam bilangan ganjil, iaitu  
3 rakaat (2 salam) hingga 
11 rakaat (6 salam)  
- Makruh dilaksanakan 1 

rakaat. 

Waktu Sebelum solat fardu 
(qabliah) atau 
selepas solat fardu 
(ba’diah) 

Antara solat Isyak 
dan solat Subuh 
sebelum solat 
witir pada malam-
malam Ramadan 

Setiap malam, selepas 
solat Isyak dan solat sunat 
yang lain sebelum terbit 
fajar (subuh) – sunat 
dilakukan pada akhir 
malam 

Bersendirian/ 
Berjemaah 

Bersendirian Boleh dilakukan 
bersendirian 
tetapi berjemaah 
lebih afdal 

Bersendirian (jika ingin 
bangun malam) atau 
berjemaah (jika solat 
tarawih bersama imam) 

Bacaan 
Selepas Al-
Fatihah 

Rasulullah SAW 
membaca surah al-
Kafirun (rakaat 
pertama) dan al-

Tidak ditentukan 
surahnya. 
Sebaiknya imam 
cuba khatamkan 

 Rakaat pertama: surah 
al-A’la 

 Rakaat kedua: surah al-
Kafirun 

Ikhlas (rakaat kedua) 
dalam waktu Subuh 
dan Isyak. Dalam 
solat lain tidak 
ditentukan surahnya 

bacaan al-Quran 
dalam masa 
sebulan 

 Rakaat ketiga: surah al-
Ikhlas, al-Falak dan an-
Nas 

Qunut - - Sunat membaca doa qunut 
ketika iktidal pada rakaat 
terakhir mulai malam ke-16 
Ramadan 

 

Hikmah Solat Sunat 

a) Menampung kekurangan yang ada ketika menunaikan solat fardu; 

b) Menghadirkan perasaan khusyuk ketika menunaikan solat fardu; 

c) Menambah kesihatan badan melalui peningkatan aktiviti otot badan dan 

peningkatan kadar metabolism badan; dan 

d) Membantu pembakaran tenaga daripada makanan ketika berbuka kerana solat 

terawih menyamai aktiviti senaman sederhana. 

BAB 4 

PUASA 

 

1. PENGENALAN 

 

Dari segi bahasa puasa bermaksud menahan diri. Dari segi syarak pula puasa 

bermaksud menahan diri daripada makan dan minum serta perkara yang 

membatalkan puasa bermula dari terbit fajar (masuk waktu Subuh) hingga terbenam 

matahari (masuk waktu Maghrib) mengikut syarat tertentu dan disertai dengan niat 

puasa. Hukum berpuasa pada bulan Ramadan ialah wajib bagi setiap Muslim. Dalil 

kewajipan berpuasa ialah sebagaimana firman Allah SWT dalam Surah al-Baqarah 

2: 183: 

 

Maksud: “Wahai orang-orang yang beriman! Kamu diwajibkan berpuasa 
sebagaimana diwajibkan atas orang-orang yang dahulu daripada kamu, supaya 
kamu bertaqwa.” 

 

2. SYARAT WAJIB DAN SYARAT SAH PUASA 

 

Syarat wajib puasa ialah: 

a) Islam; 

b) Baligh; 

c) Berakal; 

d) Tidak uzur syarie yang menghalang puasa.  

Seperti musafir, sakit yang memudaratkan, orang tua yang tidak berdaya dan 

pesakit yang tiada harapan untuk sembuh; dan 

e) Tidak uzur syarie yang mengharuskan berbuka puasa. 

Seperti haid, nifas, gila walaupun seketika dan pitam sepanjang hari. 

 

Syarat sah puasa ialah: 

a) Islam; 

b) Mumaiyiz; dan 

c) Tidak uzur syarie yang menghalang puasa seeprti haid, nifas, gila walaupun 

seketika, dan pitam sepanjang hari. 

Catatan: Muamaiyiz ialah kanak-kanak yang belum baligh tetapi sudah boleh 

mengurus diri sendiri seperti boleh makan sendiri, boleh membersihkan diri sendiri, 

dan tahu membezakan antara makanan dengan najis. 

 

3. RUKUN PUASA 

 

Rukun puasa ialah 

a) Berniat puasa; dan 

b) Meninggalkan perkara-perkara yang membatalkan puasa. 

 

4. PERKARA-PERKARA YANG MEMBATALKAN PUASA 

 

Perkara-perkara tersebut ialah: 

a) Makan dan minum walaupun sedikit; 

b) Haid dan nifas; 

c) Muntah dengan sengaja; 

d) Bersetubuh; 

e) Mengeluarkan air mani dengan sengaja; 

f) Pitam sepanjang hari; 

g) Hilang akal sepanjang hari bermula dari terbit fajar sehingga masuk waktu 

Maghrib; 

h) Murtad; 

i) Memasukkan sesuatu ke dalam anggota badan melalui rongga terbuka seperti 

hidung, telinga dan dubur. 

 

5. PERKARA SUNAT PUASA 

 

Perkara-perkara tersebut ialah: 

a) Bersahur, iaitu makan sebelum waktu subuh dengan tujuan untuk berpuasa; 

b) Melambatkan sahur iaitu antara 15 hingga 30 minit sebelum terbit fajar; 

c) Mandi wajib sebelum terbit fajar; 

d) Bersegera untuk berbuka apabila masuk waktu berbuka; 

e) Membaca doa ketika berbuka; 

f) Mendahulukan buah kurma, air atau makanan yang manis ketika berbuka; 

g) Menjamu orang lain berbuka puasa walaupun hanya dengan sebiji kurma; 

h) Mengerjakan solat terawih, solat witir dan solat-solat sunat yang lain; 

i) Beriktikaf di masjid terutama pada sepuluh hari terakhir bulan Ramadan; 

j) Memperbanyakkan sedekah teruatama kepada fakir miskin; 

k) Memperbanyakkan membaca al-Quran, berzikir, berselawat, dan berdoa 

l) Menahan lidah daripada perkara yang haram seperti mengumpat 

 

6. PERKARA MAKRUH KETIKA BERPUASA 

 

a) Mandi wajib selepas terbit fajar; 

b) Berkumur-kumur atau memasukkan air ke dalam hidung secara berlebih-

lebihan; 

c) Menggosok gigi selepas gelincir matahari (selepas waktu zuhur); 

d) Berbekam; 

e) Merasa makanan di lidah tanpa menelannya; 

f) Mandi secara berlebih-lebihan dengan tujuan menyegarkan badan; 

g) Melewatkan berbuka puasa; 

h) Tidur berlebihan pada siang hari. 

 

7. JENIS PUASA 

 

Terdapat empat jenis puasa iaitu: 

Jenis  Contoh 

Puasa wajib  Puasa Ramadan 

 Puasa nazar 

 Puasa qadak 

 Puasa kaffarah 

Puasa sunat  Puasa pada hari Isnin dan Khamis 

 Puasa pada hari Arafah (9 Zulhijah) 

 Puasa pada hari Tasu’a (9 Muharam) dan hari Asyura (10 
Muharam) 

 Puasa enam hari bulan Syawal selepas Aidilfitri 

 Puasa pada 13, 14, dan 15 setiap bulan 

 Puasa selang sehari (puasa Nabi Daud) 

Puasa  Puasa pada hari Jumaat sahaja 

makruh  Puasa pada hari Sabtu sahaja 

 Puasa pada hari Ahad sahaja 

 Puasa sepanjang tahun 

Puasa haram  Puasa pada hari Aidilfitri dan Aidiladha 

 Puasa pada hari Tasyrik (11, 12, dan 13 Zulhijah) 

 Puasa pada hari syak (30 Syaaban) 

 

8. GOLONGAN YANG DIHARUSKAN BERBUKA PUASA 

 

Golongan tersebut ialah: 

a) Musafir yang diharuskan syarak; 

b) Orang yang ditimpa sakit yang memudaratkan diri; 

c) Orang yang terlalu dahaga atau lapar sehingga boleh membahayakan diri; 

d) Orang yang melakukan pekerjaan berat sehingga boleh memudaratkan dirinya 

jika meneruskan puasa; 

e) Ibu yang mengandung atau menyusukan anak yang bimbang akan kesihatan 

diri atau anaknya; dan 

f) Orang tua yang tidak mampu berpuasa. 

 

9. QADAK, FIDYAH DAN KAFFARAH PUASA 

 

Maksud qadak, fidyah dan kaffarah puasa adalah sebagaimana berikut: 

Perkara Contoh 

Qadak 
Puasa 

Mengganti hari puasa Ramadan bagi setipa hari yang ditinggalkan 

Fidyah 
Puasa 

Memberi makan kepada fakir miskin dengan kadar secupak makanan 
asasi sesebuah negara bagi sehari puasa yang ditinggalkan. Secupak 
bersamaan dengan 675 gram makanan. 

Kaffarah 
Puasa 

Denda yang dikenakan kepada suami yang membatalkan puasa pada 
bulan Ramadan dengan melakukan persetubuhan. Denda mengikut 
urutan ialah: 

 Memerdekakan seorang hamba; 

 Jika tidak mampu, hendaklah berpuasa dua bulan berturut-turut; 

 Jika tidak mampu, hendaklah memberi makan kepada 60 orang 
miskin dengan kadar secupak seorang. 

Jadual di bawah menunjukkan golongan yang wajib qadak puasa sahaja, wajib 

fidyah sahaja, wajib qada dan fidyah, dan wajib qadak dan kaffarah puasa. 

Wajib Qadak 
Puasa 

Wajib Fidyah Wajib Qada dan 
Fidyah 

Wajib Qadak dan 
Kaffarah 

 Wanita haid 
dan nifas 

 Musafir yang 
diharuskan 
syarak 

 Ibu yang 
mengandung 
atau 
menyusukan 
anak yang 
bimbang akan 
kesihatan diri  

 Orang tua yang 
tidak mampu 
berpuasa 

 Pesakit yang 
tiada harapan 
sembuh 

 Orang yang 
mati sebelum 
qadak puasa. 
Jika diganti 
oleh pewaris, 
tidak dikenakan 
fidyah 

 Ibu yang 
mengandung 
atau 
menyusukan 
anak yang 
bimbang akan 
kesihatan 
anaknya 

 Tidak qadak 
puasa tanpa 
keuzuran 
sehingga 
masuk bulan 
Ramadan 
berikutnya 

 Suami yang 
membatalkan 
puasa 
Ramadan 
dengan 
melakukan 
persetubuhan 

 

10. HIKMAH PUASA 

 

Dengan melakukan ibadat puasa, kita dapat: 

a) Meningkatkan ketaatan kepada Allah kerana melaksanakan ibadat; 

b) Mengekang hawa nafsu dan mengurangkan syahwat; 

c) Mendidik hati agar dapat memiliki sifat mahmudah seperti amanah dan ihsan 

dalam melakukan ibadat; 

d) Melatih diri supaya bersifat sabar dalam menghadapi ujian kesusahan; 

e) Memelihara kesihatan tubuh badan kerana merehatkan sistem pencernaan; 

f) Melahirkan rasa belas kasihan dan keinsafan kepada orang fakir miskin. 

BAB 5 

ZAKAT 

 

1. PENGENALAN 

 

Maksud zakat pada bahasa ialah suci, subur, berkat dan berkembang. Manakala 

dari dari segi istilah ialah mengeluarkan sebahagian daripada harta tertentu untuk 

diberikan kepada golongan yang berhak menerimanya dengan syarat-syarat yang 

ditetapkan oleh hukum syarak. Hukum mengeluarkan zakat ialah wajib bagi orang 

yang memiliki harta dan mencukupi syarat. Orang yang tidak mengeluarkan zakat 

hukumnya haram dan berdosa besar manakala orang yang menolak kefarduan 

zakat hukumnya terkeluar daripada Islam atau murtad. Zakat terbahagi kepada dua 

bahagian iaitu zakat fitrah dan zakat harta. Dalil nakli kewajipan zakat sebagaimana 

firman Allah SWT dalam Surah al-Baqarah 2: 43: 

 

Maksud: “Dan dirikanlah kamu akan sembahyang dan keluarkanlah zakat, dan 
rukuklah kamu semua (berjemaah) bersama-sama orang-orang yang rukuk.” 
 
 

2. GOLONGAN ASNAF YANG BERHAK MENERIMA ZAKAT 

 

Lapan golongan asnaf yang berhak mendapat zakat: 

a) fakir – orang yang tidak cukup perbelanjaan asasi lebih daripada separuh 

keperluannya; 

b) miskin - orang yang tidak cukup perbelanjaan asasi kurang daripada separuh 

keperluannya; 

c) amil – petugas yang bertugas memungut dan membahagi zakat; 

d) mualaf – orang yang baru memeluk Islam dan masih perlu diberi bimbingan 

dan perhatian supaya dia tidak meninggalkan agama Islam; 

e) Hamba – Golongan hamba yang ingin memerdekakan diri mereka; 

f) orang yang berhutang – orang yang dibebani hutang untuk menyara diri dan 

keluarga dan tidak mampu membayarnya; 

g) ibnu sabil – orang yang bermusafir dengan tujuan yang diharuskan syarak dan 

terputus perbelanjaannya; dan 

h) Fi Sabilillah – orang yang berjuang pada jalan Allah SWT. 

 

3. JENIS ZAKAT 

 

Terdapat dua jenis zakat iaitu zakat fitrah dan zakat harta. 

 

4. ZAKAT FITRAH 

 

Maksud zakat fitrah ialah mengeluarkan harta tertentu bagi setiap orang yang 

mukalaf dan orang di bawah tanggungannya dengan syarat-syarat dan tempoh 

masa yang ditetapkan syarak. Hukum mengeluarkan zakat fitrah ialah wajib apabila 

memenuhi syarat wajib zakat fitrah. 

 

Syarat wajib zakat fitrah ialah: 

a) Islam; 

b) Hidup pada akhir Ramadan dan awal Syawal; dan 

c) Memiliki harta yang melebihi keperluan makan dan minum untuk diri dan 

keluarga pada malam dan siang hari raya. 

 

Kadar zakat fitrah ialah satu gantang Baghdad bersamaan 2.7 kilogram makanan 

asasi bagi sesebuah negara. Contohnya beras bagi penduduk Malaysia dan Asia 

Tenggara dan gandum, jagung, kurma bagi penduduk di Timur Tengah dan Barat. 

 

Waktu Mengeluarkan Zakat Fitrah 

Jadual di bawah menerangkan waktu mengeluarkan zakat fitrah: 

Wajib Bermula selepas terbenam matahari pada hari terakhir Ramadan 

Sunat Sebelum solat Aidilfitri 

Harus Sepanjang bulan Ramadan 

Makruh Selepas solat Aidilfitri sehingga sebelum terbenam matahari 

pada 1 Syawal  

Haram Selepas terbenam matahari pada 1 Syawal 

5. ZAKAT HARTA 

 

Jenis harta yang dikenakan zakat ialah: 

a) Tanaman dan buah-buahan; 

b) Binatang ternakan; 

c) Emas, perak dan matawang; 

d) Perniagaan; dan 

e) Galian dan rikaz. 

 

Syarat wajib mengeluarkan zakat harta ialah: 

a) Islam; 

b) Cukup haul (genap tempoh setahun); 

c) Cukup nisab (kadar tertentu yang diwajibkan zakat); 

d) Sempurna milik; dan 

e) Merdeka (bukan hamba). 

 

5.1 Zakat Tanaman dan buah-buahan 

Penjelasan mengenainya boleh dirujuk di jadual berikut: 

Maksud Tanaman dan buah-buahan yang menjadi makanan asasi, boleh 
disimpan, dan tidak mudah rosak. 

Contoh Tanaman: Padi, barli, gandum dan jagung. 
Buah-buahan: Kurma dan anggur kering. 

Nisab 5 ausuq bersamaan 363 gantang Malaysia iaitu 1300 kilogram. 

Kadar 
Zakat 

 5% bagi tanaman yang menggunakan jentera dan tenaga yang 
banyak dan menggunakan kos perbelanjaan yang tinggi. 

 10% bagi tanaman yang menggunakan air hujan atau bergantung 
kepada aliran air sungai serta parit yang tidak menggunakan kos 
perbelanjaan yang banyak. 

 

5.2 Zakat Binatang ternakan 

Penjelasan mengenainya boleh dirujuk di jadual berikut: 

 

Jenis Haiwan Nisab Kadar Zakat Umur Haiwan yang 
Dizakatkan 

Kambing dan biri-
biri 

40 ekor 1 ekor kambing atau 
biri-biri 

2 tahun (kambing) atau 1 
tahun (biri-biri) 

Lembu dan kerbau 30 ekor 1 ekor lembu jantan 1 tahun lebih 

Unta 5 ekor 1 ekor biri-biri 1 tahun lebih 

Syarat wajib zakat haiwan ternakan ialah: 

a) Dipelihara di padang rumput yang bebas; 

b) Tidak digunakan untuk bekerja seperti membajak, mengangkut barang dan 

sebagainya. 

 

5.3 Zakat Emas, perak dan mata wang 

Penjelasan mengenainya boleh dirujuk di jadual berikut: 

 

Jenis Nisab Kadar Zakat 

Emas 20 misqal (85 gram)  
2.5% Perak 200 dirham (595 gram) 

Mata Wang 20 misqal (85 gram emas) 

 

5.4 Zakat Perniagaan 

Penjelasan mengenainya boleh dirujuk di jadual berikut: 

 

Maksud  Zakat yang wajib dikeluarkan hasil daripada harta perniagaan 
sama ada yang melibatkan barangan atau perkhidmatan 

Nisab 85 gram emas 

Kadar Zakat 2.5% 

Syarat Wajib 
Zakat Harta 
Perniagaan 

 Harta yang halal 

 Niat menjalankan perniagaan 

 Harta yang boleh menjana pendapatan 

 Harta tersebut bukan untuk kegunaan peribadi 

 Sumber harta adalah melalui cara pembelian atau 
pertukaran asset 

 

5.5 Zakat Galian dan rikaz 

Galian ialah bahan galian yang dikeluarkan daripada bumi, diproses dan 

menghasilkan logam galian. Contoh bahan galian ialah emas, perak, bijih timah, 

petroleum, dan bahan mineral. Kadar zakat galian yang wajib dikeluarkan ialah 2.5% 

apabila cukup nisab iaitu 85 gram emas. Manakala rikaz ialah harta yang tertanam di 

dalam tanah. Kadar zakat rikaz yang wajib dikeluarkan ialah 20% atau 1/5 apabila 

cukup nisab iaitu 85 gram emas. 

6. HIKMAH PENSYARIATAN ZAKAT 

 

Hikmah tersebut dibahagikan mengikut kategori berikut: 

 

Golongan Hikmah 

Hikmah 
kepada 
Pemberi 
Zakat 

 Membersihkan diri daripada sifat bakhil dan kedekut 

 Meningkatkan keimanan dan ketaqwaan kepada Allah 

 Melahirkan individu yang bersyukur, ikhlas dan 
bertanggungjawab. 

Hikmah 
kepada 
Penerima 
Zakat 

 Syukur dan reda dengan ketentuan Allah 

 Mengikis perasaan dengki dan bermusuhan 

 Dapat bersama-sama orang lain menyambut hari raya 
dalam suasana gembira 

Hikmah 
kepada 
Masyarakat 

 Mengeratkan silaturahim dan mengukuhkan persaudaraan 
Islam 

 Melahirkan masyarakat harmoni dan penyayang 

 Menyemai perasaan saling hormat-menghormati antara 
satu sama lain 

Hikmah 
kepada 
Negara 

 Mengukuhkan ekonomi negara 

 Imej negara di mata dunia mulia dan dihormati 

 Meningkatkan perkapita negara 

BAB 6 

HAJI DAN UMRAH 

 

1. PENGENALAN 

 

Haji adalah rukun Islam yang kelima. Haji dari segi bahasa ialah mengunjungi 

tempat yang mulia. Manakala dari segi istilah ialah mengunjungi Baitullah al-Haram 

di Mekah kerana mengerjakan ibadat tertentu pada masa tertentu dengan syarat-

syarat tertentu. Umrah pula dari segi bahasa ialah ziarah. Manakala dari segi istilah 

ialah mengunjungi Baitullah al-Haram di Mekah kerana mengerjakan ibadat tertentu 

pada bila-bila masa dengan syarat-syarat tertentu. Hukum mengerjakan ibadah 

umrah adalah wajib mengikut mazhab syafie.  

 

 Haji dan umrah merupakan suatu ritual rohani yang di dalamnya terdapat 

pengorbanan, ungkapan rasa syukur, berbuat kebajikan dengan kerelaan hati, 

melaksanakan perintah Allah, serta mewujudkan pertemuan besar dengan umat 

Islam lainnya di seluruh dunia. Firman Allah dalam Surah al-Baqarah 2: 125: 

 
 
 
 
 
 
 
Maksud: “Dan (ingatlah), ketika Kami menjadikan rumah itu (Baitullah) tempat 
berkumpul bagi manusia dan tempat yang aman. Dan jadikanlah sebahagian 
maqam Ibrahim tempat solat. Dan telah Kami perintahkan kepada Ibrahim dan 
Ismail: "Bersihkanlah rumahKu untuk orang-orang yang tawaf, yang iktikaf, yang 
rukuk dan yang sujud”. 
 

2. SYARAT WAJIB HAJI DAN UMRAH 

 

Syarat-syarat yang mewajibkan sesorang menunaikan haji termasuklah: 

a) Islam: tidak wajib terhadap orang kafir dan murtad; 

b) Baligh: tidak wajib ke atas kanak-kanak; 

c) Berakal: tidak wajib ke atas orang gila; 

d) Merdeka: tidak wajib  ke atas hamba; dan 

e) Berkuasa: tidak wajib ke atas orang yang tidak berkemampuan. 

Maksud ‘Berkuasa’ (Istita’ah) ialah: 

a) Sihat tubuh badan; 

b) Cukup perbelanjaan pergi dan balik; 

c) Mempunyai nafkah yang mencukupi untuk tanggungan yang ditinggalkan; 

d) Mempunyai kenderaan pergi dan balik; 

e) Terjamin keselamatan pergi dan balik; 

f) Ada kesempatan masa; dan 

g) Mendapat keizinan daripada suami bagi isteri dan ditemani oleh dua orang 

muhrim. 

 

3. RUKUN HAJI 

 

Rukun haji ialah amalan yang mesti dilakukan dalam ibadah haji. Jika tertinggal 

salah satu daripadanya, haji tidak sah dan wajib ditunaikan sekali lagi pada masa 

akan datang. Rukun-rukun haji tersebut ialah: 

Rukun Huraian 

Niat ihram Niat menunaikan haji di miqat setelah memakai ihram 

Wukuf di 
Padang Arafah 

Berada di Padang Arafah walaupun hanya sekejap antara 
gelincir matahari pada 9 Zulhijah hingga terbit fajar pada 10 
Zulhijah 

Tawaf Mengelilingi Kaabah sebanyak 7 kali dengan syarat-syarat 
tertentu untuk beribadat kepada Allah 

Saie Berjalan berulang alik dari Bukit Safa ke Marwah sebanyak 7 
kali. Ia dilakukan selepas tawaf. 

Bercukur Bercukur atau bergunting rambut sekurang-kurangnya 3 helai 
rambut 

Tertib Melakukan rukun-rukun haji mengikut susunan 

 

4. WAJIB HAJI DAN UMRAH 

 

4.1 Wajib Haji 

 

Wajib haji ialah amalan yang wajib dilakukan oleh Jemaah haji. Jika tertinggal salah 

satu daripadanya, sah hajinya tetapi dikenakan dam atau denda. Perkara-perkara 

wajib haji ialah: 

Perkara Wajib Haji Huraian 

Berniat ihram di Miqat ialah sempadan tempat (Makani) atau masa (Zamani) 

Miqat yang ditentukan untuk berniat ihram haji atau umrah 

Bermalam di 
Muzdalifah 

Muzdalifah ialah tempat antara Arafah dengan Mina. 
Jemaah mesti berada di Muzdalifah selepas separuh 
malam ke 10 Zulhijah 

Melontar Jamratul 
Aqabah 

Waktu melontar ialah selepas tengah malam pada 10 
Zulhijah dan berlanjutan sehingga terbenam matahari pada 
13 Zulhijah 

Bermalam di Mina Bermalam di Mina pada hari Tasyrik iaitu 11, 12 dan 13 
Zulhijah 

Melomtar ketiga-tiga 
Jamrah 

Melontar di Jamratul Ula, Jamratul Wusta dan Jamratul 
Aqabah dengan menggunakan 7 biji anak batu setiap 
Jamrah 

Meninggalkan 
perkara-perkara 
yang dilarang 
semasa ihram 

 Memakai pakaian yang berjahit bagi lelaki 

 Memakai wangi-wangian 

 Memotong kuku 

 Memotong rambut atau menghilangkan bulu pada 
anggota badan 

 Menutup kepala bagi lelaki 

 Menutup muka dan tapak tangan bagi wanita 

 Memakai minyak rambut 

 Bernikah atau menikahkan 

 

4.2 Wajib Umrah 

 

Perkara wajib dilakukan ketika mengerjakan umrah ialah: 

a) Berniat ihram di Miqat: berniat ihram di tempat yang sama dengan ibadat haji; 

dan 

b) Meninggalkan perkara-perkara yang dilarang semasa ihram 

 

5. CARA PELAKSANAAN HAJI 

 

Terdapat tiga cara melaksanakan haji dan umrah sebagaimana berikut: 

i. Ifrad: mengerjakan haji dan umrah secara berasingan, sama ada umrah dahulu 

atau haji dahulu, kemudian umrah 

ii. Tamattu’: mengerjakankan umrah dahulu dalam bulan-bulan haji, kemudian 

melaksanakan haji dalam tahun hijriah yang sama 

iii. Qiran: mengerjakan haji dan umrah secara serentak 

6. DAM (DENDA DALAM HAJI) 

 

Denda yang dikenakan ke atas jemaah haji kerana meninggalkan perkara wajib atau 

melakukan perkara yang dilarang atau mengerjakan haji secara tamattu’ atau qiran. 

 

6.1 Jenis-jenis Dam 

a) Tertib – dibayar mengikut susunan; 

b) Ta’dil – boleh dibayar mengikut nilaian harga dam; 

c) Takdir – dibayar mengikut kadar yang ditentukan mengikut kemampuan; dan 

d) Takhyir – boleh memilih mana-mana yang ditetapkan. 

 

6.2 Hikmah Dam 

a) Supaya manusia sentiasa bertanggungjawab terhadap segala kekurangan 

dalam ibadat; 

b) Supaya sentiasa menjaga disiplin semasa menunaikan haji; 

c) Supaya bersungguh-sungguh menumpukan perhatian dalam ibadat haji; dan 

d) Supaya menunaikan ibadat haji dengan teratur. 

BAB 7 

PERKAHWINAN 

 

1. PENGENALAN 

 

Pensyariatan perkahwinan dalam Islam adalah untuk memenuhi kehendak fitrah 

manusia yang memerlukan kasih sayang dan perhatian. Iman, kasih saying dan 

pergaulan yang baik adalah asas yang perlu ada dalam kehidupan berkeluarga. 

Suami bertindak sebagai ketua keluarga yang bertanggungjawab memberi nafkah. 

Isteri pula wajib mentaati suami dan mendidik anak-anak. 

 

 Maksud perkahwinan dari segi bahasa ialah himpun atau cantum. Manakala 

dari segi istilah ialah lafaz nikah yang menghalalkan persetubuhan antara lelaki dan 

wanita. Islam menggalakkan umatnya berkahwin kerana mereka yang mendirikan 

rumahtangga akan diberkati dan dikurniakan rezeki. Firman Allah dalam Surah An-

Nur 24: 32: 

 

Maksud: “Dan kahwinkanlah orang yang belum berkahwin dalam kalangan kamu, 
dan yang layak daripada kalangan hamba-hamba kaum lelaki dan perempuan. Jika 
mereka miskin, Allah akan memberi kekayaan kepada mereka daripada kurniaan-
Nya kerana Allah Maha Luas (kurniaan-Nya) lagi Maha Mengetahui.” 
 

 Allah menjadikan manusia itu berpasang-pasangan, menghalalkan 
perkahwinan dan mengharamkan perbuatan zina. Allah berfirman dalam Surah adz-
Dzariyyat 51: 49: 
 
 
 
 
Maksud: “Dan tiap-tiap jenis Kami ciptakan berpasangan, supaya kami dan 
mengingati (kekuasaan kami dan mentauhidkan Kami)”. 

 

 Keinginan untuk berkahwin adalah fitrah manusia, yang bererti sifat 

pembawaan manusia sebagai makhluk Allah. Setiap manusia yang sudah dewasa 

dan sihat fizikal dan rohaninya, pasti memerlukan teman hidup yang berlainan jenis. 

Teman hidup yang dapat memenuhi keperluan biologi yang boleh dicintai dan 

mencintai, yang dapat mengasihi dan dikasihi, yang boleh diajak bekerjasama untuk 

mewujudkan ketenteraman, ketenangan dan kesejahteraan hidup berumah tangga. 

 

2. HUKUM PERKAHWINAN 

 

Hukum perkahwinan berbeza mengikut keadaan individu seperti berikut: 

Hukum Huraian 

Harus Tidak terdesak untuk berkahwin. 

Wajib Mampu memberi nafkah zahir dan batin, sihat dan ditakuti tidak 
dapat mengawal nafsu.  

Sunat Mampu memberi nafkah zahir dan batin, sihat dan ingin berkahwin 
tetapi mampu mengawal nafsu. 

Makruh Ingin berkahwin tetapi tidak mampu memberi nafkah zahir kepada 
isteri. 

Haram Tidak mampu memberi nafkah zahir dan batin dan diyakini akan 
menzalimi pasangannya. 

 

3. HIKMAH PERKAHWINAN 

 

Antara hikmah perkahwinan adalah seperti berikut: 

a) Memenuhi tuntutan rohani dan jasmani: hubungan seksual sah dan halal; 

b) Memupuk kasih sayang: saling mengasihi antara suami dan isteri; 

c) Menjamin kesihatan: terhindar daripada penyakit AIDS dan sifilis; 

d) Silaturahim: merapatkan hubungan antara dua keluarga (suami dan isteri); 

e) Memberi ketenteraman kepada suami dan isteri; dan 

f) Mendapat pahala dan keberkatan hidup. 

 

4. PEMILIHAN CALON SUAMI DAN ISTERI 

 

Islam menyuruh umatnya memilih bakal suami atau isteri yang baik agama dan 

akhlaknya, berharta, dan berketurunan baik. Sabda Rasulullah SAW riwayat al-

Bukhari yang bermaksud: 

“Daripada Abu Hurairah r.a. daripada Nabi SAW sabdanya: Perempuan itu dikahwini 
kerana hartanya, keturunannya, kecantikannya, dan kerana agamanya. Maka 
pilihlah yang beragama, bahagialah engkau.” 

4.1 Ciri-Ciri Bakal Suami dan Isteri 

 

Antara ciri-ciri suami atau isteri yang baik termasuklah: 

a) Beriman dan bertakwa kepada Allah; 

b) Berketurunan baik; 

c) Berilmu pengetahuan; 

d) Bertanggungjawab dan bertimbang rasa; dan 

e) Penyayang. 

 

4.2 Perempuan Yang Haram Dikahwini 

 

Perempuan yang haram dikahwini terbahagi dua iaitu haram sementara dan haram 

selama-lamanya. 

 

a) Haram Sementara 

i. Perempuan yang diceraikan talak tiga; 

ii. Isteri orang; 

iii. Perempuan yang masih dalam iddah; 

iv. Perempuan yang hamil hasil perzinaan; 

v. Perempuan yang tidak beragama samawi; 

vi. Emak saudara isteri; 

vii. Saudara perempuan kepada isteri/ anak saudara perempuan kepada 

isteri dan 

viii. Perempuan kelima untuk lelaki yang mempunyai empat isteri. 

 

b) Haram Selama-lamanya 

Persemendaan Penyusuan Keturunan 

 Ibu tiri dan ke atas 

 Menantu perempuan 
dan isteri cucu lelaki 
dan ke bawah sama 
ada disetubuhi atau 
tidak 

 Ibu mertua dan ke 
atas 

 Anak tiri dan ke 
bawah apabila 

 Ibu susuan dan ke 
atas 

 Anak susuan dan 
ke bawah 

 Adik beradik 
susuan 

 Emak saudara 
susuan dan ke 
atas (adik beradik 
ibu susuan dan 

 Ibu, nenek dan ke atas 

 Anak perempuan, cucu dan ke 
bawah 

 Adik beradik perempuan seibu 
sebapa, sebapa, atau seibu 
sahaja 

 Emak saudara sebelah bapa 
dan sebelah ibu ke atas 

 Anak-anak saudara daripada 
adik beradik seibu sebapa, 

ibunya telah 
disetubuhi 

adik beradik 
suaminya) 

seibu dan ke bawah. 

 

 

5. PEMINANGAN DAN BATAS-BATAS PERGAULAN 

 

5.1 Pengertian Merisik dan Meminang 

 

a) Merisik ialah bertanya kepada seseorang atau melihat sendiri bakal isteri 

yang sesuai atau menepati ciri-ciri yang dikehendaki. Merisik adalah langkah awal 

dalam proses memilih calon. 

 

b) Meminang ialah lamaran daripada seorang lelaki kepada seorang perempuan 

untuk dijadikan isteri. 

 

5.2 Batas Pergaulan Dalam Tempoh Pertunangan 

 

 Perhubungan antara pasangan yang bertunang dikira sebagai orang asing 

(ajnabi). Mereka diharamkan bergaul bebas dan berdua-duaan tanpa mahram. 

Pergaulan mereka hendaklah dibataskan mengikut batasan syarak. 

 

6. RUKUN NIKAH 

 

Perkara yang menjadi rukun dalam pernikahan ialah: 

a) Bakal suami 

b) Bakal isteri 

c) Wali 

d) Dua orang saksi 

e) Ijab dan Kabul (Sighah) 

 

6.1 Syarat Bakal Suami dan Isteri 

Bakal Suami Bakal Isteri 

 Islam 

 Lelaki 

 Tidak beristeri empat dalam satu 
masa 

 Islam atau ahli kitab 

 Perempuan 

 Bukan isteri orang, dan bukan dalam 
iddah talak raj’i 

 Bukan dalam ihram haji atau umrah 

 Bukan mahram kepada isteri seperti 
mahram nasab, persemendaan atau 
keturunan 

 Bukan dalam ihram haji atau umrah 

 Bukan mahram kepada suami 
seperti mahram nasab, 
persemendaan atau keturunan 

 

6.2 Wali 

 

Wali bermaksud orang yang berkuasa mengahwinkan seorang perempuan.  

 

a) Terdapat dua bahagian wali iaitu wali nasab dan wali hakim sebagaimana 

berikut: 

Wali Nasab Wali Hakim 

 Bermaksud: wali keturunan 

 Terbahagi  kepada 2 iaitu: 
- Wali mujbir: mereka ialah bapa dan datuk yang 

berhak mengahwinkan anak gadisnya tanpa 
persetujuannya terlebih dahulu dengan syarat 
bakal suami sekufu dengannya; 

- Wali bukan mujbir: mereka yang selain bapa 
dan datuk seperti saudara lelaki seibu sebapa 
atau seibu 

Bermaksud: mereka yang 
diberi kuasa oleh sultan 
atau pemerintah untuk 
mengahwinkan 
perempuan ketika 
ketiadaan wali, 
keengganannya, atau wali 
nasab hilang kelayakan 
untuk mengahwinkannya. 

 

 

b) Syarat-syarat untuk menjadi wali ialah: 

Syarat-syarat Wali 

 Islam 

 Lelaki 

 Baligh 

 Berakal 

 Merdeka  

 Tidak dalam ihram haji atau umrah 

 Tidak ditegah kuasanya daripada 
membelanjakan hartanya 

 

c) Susunan wali nikah adalah seperti berikut: 

1- bapa 
2- datuk 
3- saudara lelaki seibu 
sebapa 
4- saudara lelaki sebapa 
5- anak saudara lelaki 
daripada saudara lelaki 
seibu sebapa dan ke atas 
 

6- anak saudara lelaki 
daripada saudara lelaki 
sebapa dan ke atas 
7- bapa saudara seibu 
sebapa dan ke atas 
8- bapa saudara sebapa 
 

9- sepupu daripada bapa 
saudara seibu sebapa 
dan ke atas 
10- sepupu daripada 
bapa saudara sebapa dan 
ke atas 
11-wali hakim 
 

 

d) Sebab perpindahan kuasa kepada wali hakim: 

 1- tidak terdapat wali nasab mengikut susunan; 

 2- wali nasab tidak dapat dikesan, tidak diketahui sama ada hidup atau mati 

 3- wali tinggal jauh melebihi dua marhalah 

 4- wali akrab dalam tahanan dan tidak dapat dihubungi 

 5- wali sedang dalam ihram haji atau umrah 

 6- wali menyembunyikan diri 

 7- wali setaraf bergaduh dan tidak dapat diselesaikan 

 8- wali sendiri yang hendak berkahwin dengan perempuan itu dan tiada wali 

 lain yang setaraf dengannya 

 9- wali enggan mewalikan perempuan itu 

 

6.3 Saksi Nikah 

 

Syarat bagi saksi dan hikmah adanya saksi dalam pernikahan ialah: 

Syarat Saksi Hikmah Saksi 

 Islam 

 Lelaki 

 Baligh 

 Adil (tidak melakukan dosa 
besar) 

 Memahami lafaz ijab dan Kabul 

 Sempurna pancaindera iaitu 
tidak buta, pekak dan bisu 

 Boleh memberi keterangan 
sekiranya berlaku pertelingkahan 

 Memuliakan perkahwinan dan 
majlis akad nikah 

 Menjamin suatu perkahwinan itu 
sah 

 

6.4 Ijab dan Kabul (Sighah Nikah) 

 

a) Ijab: lafaz yang diucapkan oleh wali seperti katanya, ’Aku nikahkan engkau 

Arif Naufal dengan anakku Fatin binti Fakhrul dengan mas kahwin RM6,000.00 

tunai’. 

b) Kabul: jawapan penerimaan yang diucapkan oleh bakal suami seperti 

katanya, ‘Aku terima nikahnya Fatin binti Fakhrul dengan mas kahwin RM6,000.00 

tunai’. 

7. MAHAR DAN WALIMATUL URUS 

 

7.1 Mahar (Mas kahwin) 

 

Mahar: Suatu pemberian wajib daripada suami kepada isteri dalam bentuk wang 

atau suatu yang bernilai selepas akad nikah. Pemberian mahar hukumnya wajib, 

sebagaimana firman Allah dalam Surah an-Nisa’: 4 yang bermaksud: 

 

“Dan berikanlah kepada perempuan-perempuan itu mahar kahwin mereka sebagai 
pemberian wajib.” 
 
a) Jenis-jenis mahar 

Mahar Musamma Mahar Misl 

Iaitu mahar yang ditentukan kadarnya 
dan dipersetujui oleh kedua-dua belah 
pihak 

Iaitu mahar yang ditentukan kadarnya 
mengikut kadar mahar saudara-saudara 
perempuan pihak isteri 

 

b) Kadar mahar bergantung kepada persetujuan dan budi bicara kedua-dua 

pihak. Sebaik-baik mahar yang sederhana kadarnya. 

 

c) Syarat mahar ialah semua barang bermanfaat yang boleh dijadikan bayaran 

atau upah seperti wang dan emas. 

 

7.2 Walimatul Urus 

 

Walimatul Urus ialah kenduri atau jamuan untuk meraikan sesebuah perkahwinan. 

Hukum mengadakannya adalah sunat muakkad. Adab-adab walimatul urus seperti 

berikut: 

a) Diadakan secara sederhana; 

b) Tiada unsur khurafat atau maksiat;  

c) Tiada pergaulan bebas antara lelaki dengan perempuan; dan 

d) Mendoakan pengantin dengan ucapan tahniah dan selamat. 

8. TANGGUNGJAWAB SUAMI DAN ISTERI 

 

8.1      Tanggungjawab Suami 

 

Tanggungjawab suami ialah: 

a) memberi nafkah zahir dan batin iaitu menunaikan keperluan seks isteri dan 

menyediakan keperluan asas dalam rumah tangga. 

b)  memberi didikan agama yang cukup meliputi ilmu fardhu ain dan fardhu 

kifayah. 

c)  memberi layanan yang baik iaitu bersikap lemah lembut, pengasih dan ramah 

mesra terhadap isteri. 

 

8.2      Tanggungjawab Isteri 

 

Tanggungjawab isteri ialah:  

a) mentaati suami. 

b)  memelihara maruah dan kehormatan diri. 

c)  menjaga harta suami dengan baik. 

d)  memberi layanan yang baik kepada suami. 

e)  tinggal bersama suami di rumahnya (tidak tinggal berasingan). 

 

8.3      Tanggungjawab Bersama 

 

Tanggungjawab bersama suami isteri ialah: 

a) memelihara dan mendidik anak-anak dengan baik. 

b) menghubungkan silaturahim antara keluarga suami dengan isteri. 

c) memenuhi keperluan dan hak masing-masing. 

d) saling menghormati dan menjaga keaiban. 

e) nasihat-menasihati dengan lembut dan berhikmah. 

 

8.4 Kesan Pengabaian Tanggungjawab Terhadap Keluarga 

a) kerukunan rumah tangga tergugat. 

b) timbul pertelingkahan antara suami dengan isteri. 

c) anak-anak hidup tanpa penjagaan yang sempurna. 

d) anak-anak membesar tanpa kasih sayang yang secukupnya. 

 

8.5 Kesan Kerukunan Rumah Tangga Terhadap Pembangunan Ummah 

a) mewujudkan masyarakat yang sejahtera dan harmoni. 

b) melahirkan generasi yang bijak dan cemerlang. 

c) melahirkan masyarakat dan negara yang maju dan produktif. 

 

8.6 Persiapan Ke Arah Keluarga Yang Bahagia: 

a) memiliki ilmu pengetahuan yang mendalam khususnya ilmu agama yang 

berkaitan dengan kekeluargaan. 

b)  merancang ekonomi keluarga dengan bijak. 

c)  berakhlak mulia bagi menjamin keutuhan keluarga yang bahagia. 

BAB 8 

PENGURUSAN JENAZAH 

 

1. PENGENALAN 

 

Pengurusan jenazah bermaksud menguruskan jenazah mengikut cara tertentu yang 

telah ditetapkan oleh hukum syarak. Hukum menguruskan jenazah ialah fardu 

kifayah. 

 

2. TINDAKAN KETIKA NAZAK 

 

Tindakan ketika menghadapi orang yang sedang nazak: 

a)  Diajarkan kalimah “La ilaha illallah” yang bermaksud: “Tiada Tuhan yang 

 disembah melainkan Allah”, dengan cara yang lemah lembut.  
 

b) Dibacakan ayat al-Quran seperti Surah Yasin, Surah ar-Ra’d dan sebagainya 

di sisi pesakit. 

 

3. TINDAKAN AWAL TERHADAP JENAZAH 

 

Tindakan awal terhadap jenazah (oleh orang terdekat) ketika berlakunya kematian: 

a) Menutup mata jenazah; 

b) Mengikat dagu jenazah dengan kain supaya mulutnya tidak terbuka; 

c) Meletakkan jenazah di tempat yang tinggi daripada lantai seperti katil; 

d) Menghadapkan jenazah ke arah kiblat; dan 

e) Melembutkan sendi-sendi tulang jenazah. 

 

4. ADAB MENZIARAHI JENAZAH 

 

Antara adab yang perlu dilakukan ketika menziarahi jenazah: 

a) Mengucapkan takziah kepada keluarga si mati; 

b) Mendoakan keampunan dan rahmat Allah untuk si mati; dan 

c) Tidak meratapi pemergian si mati seperti meraung. 

 



Modul Kefahaman Islam PDRM 

 

96 
 

 

5. KEWAJIPAN TERHADAP JENAZAH 

 

Apabila berlaku kematian, kewajipan terhadap jenazah yang perlu dilakukan oleh 

keluarga atau komuniti setempat ialah: 

a) Memandikan jenazah; 

b) Mengapankan jenazah; 

c) Menyembahyangkan jenazah; dan 

d) Mengebumikan jenazah. 

 

Kewajipan Tujuan 

Memandikan 
jenazah 

Membersihkan jenazah dan memuliakannya 

Mengapankan 
jenazah 

Menutup aurat dan menjaga kehormatannya 

Menyembahyangkan 
jenazah 

Mendoakan jenazah agar mendapat rahmat dan 
keampunan Allah 

Mengebumikan 
jenazah 

 Supaya jenazah tidak berbau 

 Supaya jenazah tidak digali dan dimakan oleh binatang 
buas 

BAB 9 

SUMBER UTAMA HUKUM ISLAM 

 

1. PENGENALAN 

 

Sebagai individu Muslim, kita perlu mengetahui sumber-sumber utama hukum Islam 

yang menjadi asas atau dasar sesuatu hukum atau ketetapan. Pada asasnya, 

sumber-sumber hukum Islam terbahagi kepada dua iaitu sumber primer (al-Quran 

dan as-Sunnah) dan sumber sekunder (Ijmak dan Qiyas). 

 

 

2. SUMBER PRIMER HUKUM ISLAM 

 

2.1 Al-Quran 

 

Al-Qur’an merupakan sumber utama hukum Islam. Keaslian yang ada pada al-

Qur’an tetap terjamin. Oleh kerana syariah Islam bersumberkan al-Qur’an, maka 

dengan sendiri syariah Islam merupakan syariah yang terbaik, bahkan yang dipilih 

oleh Allah. Al-Qur’an sesuai digunakan sebagai panduan dan rujukan untuk 

kehidupan semasa kerana isi kandungannya yang lengkap merangkumi pelbagai 

bidang seperti sosial, ekonomi, undang-undang, sejarah dan sains. 

 

 Al-Qur’an mempunyai 114 surah dan jumlah ayatnya sebanyak 6,236 ayat. 

Daripada jumlah ayat tersebut, lebih kurang 500 ayat sahaja yang berhubung 

dengan perundangan dan selebihnya menjelaskan tentang akidah dan pembentukan 

akhlak. Dalam kebanyakan aspek perundangan, al-Qur’an didatangkan dengan nas 

secara prinsip-prinsip umum dan kaedah kulliyah supaya hukum-hukumnya dapat 

diperkembangkan. 

 

2.2 Al-Sunnah 

 

Al-Sunnah ialah segala yang disandarkan kepada Rasulullah SAW sama ada 

perkataan (qawl), perbuatan (fi’il), pengakuan (taqrir), sifat kejadian dan riwayat 

hidup Baginda, sebelum dan sesudah Baginda dilantik menjadi Rasul. Al-Sunnah 

diriwayatkan daripada para sahabat, tabi’in dan seterusnya sehingga ditulis oleh 

para ulamak pengumpul hadis. Al-Sunnah juga merupakan wahyu daripada Allah. 

Perbezaan antara wahyu al-Qur’an dan wahyu al-Sunnah ialah al-Qur’an 

diwahyukan oleh Allah secara menyeluruh meliputi lafaz dan maknanya, manakala 

al-Sunnah pula diwahyukan oleh Allah dalam bentuk maknanya sahaja, dan lafaznya 

datang daripada Rasulullah SAW. 

 

Contoh: 

 

 Umat Islam bersepakat bahawa selain al-Qur’an, al-Sunnah juga menjadi 

sumber syariah termasuk dalam aspek perundangan. Buktinya ialah apabila 

Rasulullah SAW mengirim Mu’az ibn Jabal ke Yaman sebagai Gabenor, Rasulullah 

SAW menguji Mu’az tentang sumber rujukannya apabila menghadapi sesuatu 

masalah perundangan. Mu’az menjawab bahawa beliau akan merujuk kepada al-

Qur’an, al-Sunnah dan berijtihad jika tiada nas dari al-Qur’an dan al-Sunnah. Lantas 

Rasulullah SAW memuji Mu’az atas jawapannya itu. 

Walaupun wahyu al-Qur’an sudah lengkap dan sempurna, namun manusia masih 

memerlukan al-Sunnah sebagai panduan hidup mereka. Ini kerana al-Sunnah 

memainkan beberapa peranan penting di samping al-Qur’an. 

 

Antara peranan tersebut ialah: 

 

 Ini bermakna al-Sunnah merupakan sumber yang amat penting bagi umat 

Islam. Mereka mesti sentiasa merujuk kepada al-Sunnah dalam menghadapi 

sebarang masalah hidup, sama seperti mereka merujuk kepada al-Qur’an. Ini kerana 

kedua-duanya saling bergantungan dan tidak dapat dipisahkan sama sekali. 

 

3. SUMBER SEKUNDER HUKUM ISLAM 

 

3.1 Al-Ijmak 

 

Al-Ijmak bererti kata sepakat semua ulamak Islam yang mujtahid pada suatu masa 

tertentu selepas wafatnya Rasulullah SAW mengenai sesuatu hukum syariah. Ini 

bermakna apabila para ulamak bersepakat tentang sesuatu hukum syariah, iaitu 

sama ada wajib atau haram atau sunat atau makruh atau harus, maka ia menjadi 

ijmak. Apabila sesuatu hukum telah dicapai secara ijmak, maka wajib bagi anda 

selepas itu mentaati hukum tersebut. 

 

3.2 Al-Qiyas 

 

Al-Qiyas bermaksud menentukan hukum sesuatu dengan sesuatu yang lain. Ia juga 

dikatakan sebagai membandingkan sesuatu dengan sesuatu yang lain, untuk 

mengetahui ukuran setiap sesuatu daripada yang satu lagi. 

 

 Al-qiyas merupakan salah satu dari sumber hukum di dalam Islam. Ia 

merupakan sumber hukum yang ke empat selepas al-quran, al-sunnah dan Ijma’. Al-

qiyas adalah sumber hukum yang tidak mempunyai nasnya daripada al-Quran dan 

al-Hadis iaitu dengan cara menetapkan hukum secara perbandingan dengan 

sesuatu yang ditetapkan hukum berdasarkan kepada nas. Al-qiyas sangat 

diperlukan pada masa kini berdasarkan kepada isu-isu semasa yang perlu 

diselesaikan. 

 

 

 

 

 

 

 

 

 

 

 

 

 

 

 

 

 

 



Modul Kefahaman Islam PDRM 

 

101 
 

 

RUJUKAN BAHAGIAN FIQAH 

 

1. Dato’ Ismail Kamus. 2018. Indahnya Hidup Bersyariat. Kuala Lumpur: Telaga 
Biru. 
 

2. Ustaz Sulaiman Endut. 2005. Asas-Asas Fardu Ain. Kuala Lumpur:  Pustaka 
Haji Abdul Majid. 
 

3. Dr. Mustafa Al-Khin, Dr. Mustafa Al-Bugha & Ali Asy-Syarbaji. 2015. Al-Fiqh 
Al-Manhaji, Feqah Mazhab Al-Syafie, Terj. Dr. Zulkifli Bin Mohamad Al-Bakri 
& Rakan-Rakan. Putrajaya: Jabatan Kemajuan Islam Malaysia (JAKIM).  
 

4. Wahbah al-Zuhaili. 1997. Fiqh dan Perundangan Islam Jilid 1. Kuala Lumpur: 
Dewan Bahasa dan Pustaka. 
 

5. Buku rujukan Ujian (UPKK), Peperiksaan Taksiran Tingkatan 3 (PT3) dan Sijil 
Peperiksaan Malaysia (SPM). 
 
 

 

 

 

 

 

 

 

 

 

 

 

 

 

 

 

 

 

 

 



Modul Kefahaman Islam PDRM 

 

102 
 

 

 

 

 

 

KANDUNGAN  

BAHAGIAN C: AKHLAK 

 

BIL BAB 

1. Konsep Akhlak 

2. Memelihara amanah 

3. Menuntut Ilmu 

4. Menjaga Maruah Diri 

5. Malu Perisai Iman 

 RUJUKAN 

 

 

 

 

 

 

 

 

 

 

 



Modul Kefahaman Islam PDRM 

 

103 
 

BAB 1 

KONSEP AKHLAK 

 

1. PENGENALAN 

 

Akhlak berasal daripada perkataan bahasa Arab ‘khuluqun’ yang bermaksud budi 

pekerti, watak, kelakuan dan tabiat. Maksud akhlak daripada segi istilah ialah sifat 

yang tertanam dalam jiwa yang mendorong lahirnya sesuatu perbuatan yang mudah 

tanpa pertimbangan dan pemikiran yang mendalam. Kesimpulannya, akhlak ialah 

sifat dalaman yang melahirkan tindakan lahiriah yang menjelaskan peribadi 

seseorang. Akhlak terbahagi dua iaitu akhlak mahmudah dan akhlak mazmumah. 

 

2. AKHLAK MAHMUDAH 

 

Akhlak mahmudah ialah sifat dan tingkah laku terpuji yang terdapat dalam diri 

seseorang yang bertepatan dengan nilai dan perakuan syarak. Nilai mahmudah 

menurut Islam berbeza dengan nilai baik (moral) menurut falsafah barat yang 

semata-mata bergantung kepada akal dan pemikiran cetek manusia. 

 

 Contoh akhlak mahmudah kepada Allah ialah syukur, reda, sabar, qanaah 

dan tawakal. Contoh akhlak mahmudah dengan manusia ialah amanah, tawaduk, 

menghormati orang lain, penyayang, tekun bekerja, menepati masa, menepati janji, 

tolong menolong dalam perkara kebaikan dan sebagainya. Akhlak mahmudah boleh 

diperoleh dan dimiliki oleh seseorang dengan latihan dan pendidikan yang 

berterusan sehingga benar-benar dapat dihayati dalam diri. 

 

3. AKHLAK MAZMUMAH 

 

Akhlak mazmumah ialah sifat dan tingkah laku keji yang terdapat dalam diri 

seseorang yang berlawanan dengan nilai dan perakuan syarak. Nilai akhlak 

mazmumah menurut Islam berbeza dengan nilai buruk (tidak bermoral) menurut 

falsafah barat yang semata-mata bergantung kepada akal cetek manusia. 

 Contoh akhlak mazmumah kepada Allah ialah riak, putus asa, lalai, sangka 

buruk, syirik dan sebagainya. Contoh akhlak mazmumah dengan manusia ialah 

menipu, khianat, menyalahgunakan kuasa, bakhil, sombong, memfitnah, 

mengumpat, memberi atau menerima rasuah, menagih dadah, minum arak, 

mengular ketika bekerja dan sebagainya. Akhlak mazmumah boleh dibuang dengan 

latihan dan pendidikan yang berterusan dalam diri. 

 

4, KELEBIHAN BERAKHLAK 

 

Orang yang berakhlak mahmudah mendapat kedudukan yang tinggi dan mulia di sisi 

Allah. Sabda Rasulullah SAW riwayat Abu Daud yang bermaksud: 

“Abu Hurairah menyatakan bahawa Rasulullah SAW bersabda: Orang mukmin yang 
paling sempurna imannya ialah yang paling baik akhlaknya.” 

 

Sabda Rasulullah SAW riwayat Al-Tirmizi yang bermaksud: 

“Abu Darda’ meriwayatkan bahawa Rasulullah SAW bersabda: Tidak ada sesuatu 
yang lebih berat timbangan seorang mukmin (di akhirat) daripada keelokan akhlak.” 

 

5. TUJUAN MEMELIHARA AKHLAK 

 

Tujuan memelihara akhlak berkait rapat dengan hubungan dengan Allah, hubungan 

dengan masyarakat dan hubungan dengan negara. 

Hubungan dengan 
Allah 

 Mendapat keredaan dan kasih sayang Allah 

 Mendapat ketenangan dan kebahagiaan di dunia dan 
akhirat 

 Sentiasa berada dalam bimbingan dan pemeliharaan 
Allah 

hubungan dengan 
masyarakat 

 Mendapat kasih saying manusia 

 Menjalinkan hubungan akrab dengan masyarakat 

 Mewujudkan masyarakat harmoni dan tenteram 

 Menjauhi jenayah dan suasana porak peranda  

hubungan dengan 
negara 

 Mewujudkan kestabilan politik 

 Menyediakan warganegara prihatin yang membantu 
membina negara bertamadun tinggi 

 Melahirkan rakyat yang setia dan bertanggungjawab 
kepada negara 

6. IMPLIKASI TIDAK MEMELIHARA AKHLAK 

 

Implikasinya boleh memberi kesan terhadap individu, kesan terhadap masyarakat 

dan kesan terhadap negara. 

kesan terhadap 
individu 

 Hati menjadi semakin keras 

 Susah mendapat kawan dan dipinggirkan oleh 
masyarakat 

 Tidak dihormati masyarakat 

 Tidak menjadi contoh teladan yang baik 

 Mendapat kemurkaan Allah 

kesan terhadap 
masyarakat 

 Kehidupan tidak harmoni 

 Berlaku pertelingkahan dalam masyarakat 

 Terdedah kepada bala daripada Allah 

kesan terhadap 
negara 

 Banyak berlaku penyalahgunaan kuasa 

 Ekonomi tidak stabil 

 Negara terdedah kepada ancaman dari dalam dan luar 

BAB 2 

MEMELIHARA AMANAH 

 

1. PENGENALAN 

 

Maksud amanah menurut bahasa ialah menunaikan janji. Manakala dari segi istilah 

amanah bermaksud setiap sesuatu yang dipertanggungjawabkan dalam urusan 

harta benda, kehormatan dan kerahsiaan. Firman Allah dalam Surah an-Nisa’ 4: 58: 

 

Maksud: “Sesungguhnya Allah menyuruh kamu supaya menunaikan segala amanah 
kepada ahli yang berhak menerimanya, dan apabila kamu memutuskan hukum 
antara manusia, (Allah) menyuruh kamu menghukum secara adil. Sesungguhnya 
Allah memberi pengajaran yang sebaik-baiknya kepadamu. Sesungguhnya Allah 
Maha Mendengar lagi Maha Melihat.” 

 

2. KEPENTINGAN SIFAT AMANAH 

 

Antara kepentingan bersifat amanah dalam kehidupan ialah: 

a) segala urusan berjalan baik dan lancar iaitu selamat daripada sebarang 

perbuatan rasuah dan penyelewengan. Oleh itu kualiti dan produktiviti akan 

meningkat; 

b) dipercayai dan disenangi. Orang yang amanah mudah mendapat 

kepercayaan seperti Rasulullah SAW sejak sebelum dilantik menjadi rasul 

telahpun dipercayai dan disenangi oleh masyarakat Arab; 

c) sifat amanah merupakan tanda orang beriman, manakala orang yang khianat 

dan pecah amanah termasuk dalam golongan orang munafik; dan 

d) orang yang menjaga amanah mampu melintas titian as-Sirat dengan cepat 

dan lancar. 

 

3. CARA MENGAMALKAN SIFAT AMANAH 

 

Berikut adalah cara mengamalkan sifat amanah dalam kehidupan: 

Terhadap Diri Sendiri  Mematuhi suruhan dan larangan Allah 

 Memelihara penampilan diri (termasuk menutup 
aurat) 

 Berdisiplin dan patuh kepada peraturan 

 Bersungguh-sungguh dan rajin melakukan 
sesuatu perkara kebaikan 

Terhadap Keluarga  Taat kepada ibu bapa 

 Bertanggungjawab terhadap keluarga 

 Menyayangi adik-beradik 

 Memastikan adik-beradik melaksanakan perintah 
Allah 

Terhadap Masyarakat  Menghormati orang di sekeliling 

 Menyertai program kemasyarakatan 

 Melaksanakan tanggungjawab sebaiknya 
apabila diberi jawatan 

Terhadap Organisasi  Taat kepada ketua selagi tidak berlawanan 
dengan syarak 

 Bertanggungjawab terhadap organisasi 

 Menyayangi rakan sepejabat 

 Memastikan pegawai bawahan dan rakan 
sepejabat melaksanakan perintah Allah 

 Berdisiplin dan patuh kepada peraturan 

 Bersungguh-sungguh dan rajin melakukan 
pekerjaan 

 

4. IMPLIKASI TIDAK AMANAH 

 

Sifat amanah jika tidak diamalkan akan memberi implikasi terhadap diri sendiri, 

implikasi terhadap keluarga, implikasi terhadap masyarakat dan implikasi terhadap 

organisasi. 

Implikasi Terhadap 
Diri Sendiri 

 Menjejaskan iman seseorang 

 Tidak diredai dan dimurkai oleh Allah 

 Hilang kepercayaan orang ramai 

 Dibenci dan dihina 

 Disisih oleh kawan-kawan menyebabkan sukar 
mendapat bantuan 

Implikasi Terhadap 
Keluarga 

 Menjadi anak yang derhaka 

 Mencemar nama baik keluarga 

 Hubungan kekeluargaan yang renggang 

 Berlaku permusuhan antara sesama adik beradik dan 
ahli keluarga 

Implikasi Terhadap 
Masyarakat 

 Tidak menghormati orang sekeliling 

 Kehidupan masyarakat tidak harmoni 

 Keselesaan awam terganggu 

 Masyarakat hidup dalam keadaan tertekan 

 Berlaku permusuhan dan persengketaan dalam 
masyarakat 

Implikasi Terhadap 
Organisasi 

 Berlaku kepincangan dalam organisasi 

 Rasuah berleluasa 

 Berlaku pecah amanah dan penyalahgunaan kuasa 

 Penyampaian perkhidmatan yang tidak berkualiti 

 Pandangan buruk masyarakat terhadap organisasi 

 Tidak mendapat keberkatan dan petunjuk daripada 
Allah 

 

 Salah satu gejala negatif yang berleluasa yang merupakan dosa besar ialah 

amalan rasuah, sama ada memberi atau mengambil rasuah. Larangan mengenai 

dinyatakan oleh Allah dalam Surah al-Baqarah 2: 188: 

 

Maksud: “Dan janganlah kamu makan (atau mengambil) harta (orang-orang lain) di 
antara kamu dengan jalan yang salah, dan jangan pula kamu menghulurkan harta 
kamu (memberi rasuah) kepada hakim-hakim kerana hendak memakan (atau 
mengambil) sebahagian dari harta manusia dengan (berbuat) dosa, padahal kamu 
mengetahui (salahnya).” 
 

5. CIRI-CIRI AMANAH DALAM PEKERJAAN 

 

a) Mengetahui bidang tugas dan berusaha menyiapkannya sebelum atau tepat 

pada masanya; 

b) Mempunyai rasa tanggungjawab dan tidak membebankan orang lain untuk 

menyelesaikannya; 

c) Melakukan setiap tugas dengan bersungguh-sungguh dan yang terbaik; 

d) Menunjukkan sifat komitmen kepada kerja dan tidak berdalih. Sentiasa ada 

ketika diperlukan dan lebih mementigkan kerjanya daripada tugas-tugas yang 

tidak berkaitan; dan 

e) Menjauhkan diri daripada sebarang sifat khianat dan tidak bermaruah, seperti 

rasuah, pecah amanah, dan membuat sesuatu untuk kepentingan sendiri. 

BAB 3 

MENUNTUT ILMU 

 

1. PENGENALAN 

 

Setiap individu Muslim wajib menuntut ilmu sama ada ilmu fardu ain ataupun fardu 

kifayah. Tuntutan ini sangat penting untuk menjamin kebahagiaan hidup seseorang 

di dunia dan di akhirat. Hanya orang yang berilmu yang mampu menjalani kehidupan 

di atas garis panduan hidup seseorang. Orang yang menuntut ilmu mendapat 

ganjaran yang besar di sisi Allah kerana dengan ilmu manusia dapat mengenal Allah 

dan melaksanakan syariat-Nya dengan sempurna. Menuntut ilmu dikira suatu ibadat, 

malah orang yang menuntut ilmu lebih baik daripada melakukan solat sunat. 

Dalilnya, sabda Nabi SAW riwayat Ibnu Majah yang bermaksud: 

“Anas bin Malik berkata, Rasulullah SAW bersabda: Menuntut ilmu itu wajib bagi 
setiap orang Islam.” 
 

 Ilmu terbahagi kepada dua, iaitu ilmu fardu ain dan ilmu fardu kifayah. Ilmu 

fardu ain ialah ilmu yang wajib dituntut dan dipelajari oleh setiap Muslim. Manakala 

ilmu fardu kifayah wajib dipelajari untuk memelihara maslahah umat Islam. Orang 

yang tidak menuntut ilmu fardu ain berdosa kerana amalan yang dilaksanakan tanpa 

ilmu tidak akan diterima oleh Allah. Contoh-contoh ilmu fardu ain dan ilmu fardu 

kifayah ialah seperti berikut: 

 Contoh Ilmu Fardu Ain Contoh Ilmu Fardu Kifayah 

 Ilmu tauhid 

 Ilmu akhlak 

 Ilmu fiqah 

 Ilmu al-Quran 

 Ilmu hadis  

 Ilmu tajwid 
 

 Ilmu pertahanan dan keselamatan 

 Ilmu kedoktoran dan perubatan 

 Ilmu kejuruteraan 

 Ilmu ekonomi 

 Ilmu astronomi atau ilmu falak 

 Ilmu sains dan teknologi 

 

2. ADAB MENUNTUT ILMU 

 

Adab dalam menuntut ilmu amat penting kerana untuk memastikan ilmu yang 

diperoleh mendapat keberkatan daripada Allah bagi membentuk manusia berakhlak 

cemerlang. Islam telah menggariskan beberapa adab ketika menuntut ilmu, 

antaranya: 

a) Memuliakan guru pada setiap masa; 

b) Menjauhi maksiat dan meninggalkan perbuatan sia-sia; 

c) Mengisi masa lapang dengan perkara berfaedah; 

d) Beramal dengan ilmu yang telah dipelajari; 

e) Tidak malu bertanya guru sekiranya menghadapi masalah pembelajaran; 

f) Rajin berusaha, berdoa dan bertawakal kepada Allah; dan 

g) Niat ikhlas kerana Allah ketika menuntut ilmu. 

 

3. KEPENTINGAN BERADAB KETIKA MENUNTUT ILMU 

 

Kelebihan pelajar yang menjaga adab ketika menuntut ilmu ialah: 

a) Memperoleh keberkatan ilmu dan ganjaran pahala di sisi Allah; 

b) Dipermudahkan menguasai sesuatu ilmu; 

c) Mudah melakukan kebaikan dan ketaatan; 

d) Dijauhi sifat sombong dan bangga diri; 

e) Berjaya dengan cemerlang dalam pelajaran; dan 

f) Dihormati dan disayangi oleh guru dan murid-murid lain. 

 

4. AKIBAT TIDAK BERADAB KETIKA MENUNTUT ILMU 

 

Akibat pelajar yang tidak menjaga adab ketika menuntut ilmu ialah: 

a) Susah untuk mengingati pelajaran; 

b) Dipandang hina oleh guru dan rakan-rakan; 

c) Tidak mendapat keberkatan ilmu yang dipelajari; 

d) Mudah terpengaruh dengan pelbagai unsur negatif; 

e) Ilmu yang diperoleh tidak membawa kebaikan kepada dirinya; dan 

f) Mendapat kemurkaan Allah dan berdosa. 

 

5. KELEBIHAN ORANG YANG BERILMU 

 

Antara kelebihan orang yang menuntut ilmu ialah: 

a) Allah mengangkat darjat dan kedudukan orang berilmu; 

b) Orang berilmu menjadi pewaris nabi; 

c) Orang berilmu menjadi contoh dan teladan dalam masyarakat; 

d) Orang yang menyampaikan ilmu akan didoakan kebaikan oleh orang lain; dan 

e) Dimudahkan oleh Allah untuk dimasukkan ke dalam syurga. 

BAB 4 

MENJAGA MARUAH DIRI 

 

1. PENGENALAN 

 

Menurut Bahasa, perkataan maruah berasal daripada kata nama dalam bahasa 

Arab iaitu muruah yang bermaksud keelokan peribadi. Maksud menjaga maruah 

ialah usaha memelihara diri daripada melakukan larangan Allah dan perkara yang 

boleh mencemarkan kehormatan diri, keluarga, masyarakat dan juga organisasi. 

Setiap individu Muslim wajib menjaga diri dan maruah daripada perbuatan yang 

mencemarkan nama baik dan kehormatan diri. Umat yang bermaruah ialah umat 

yang memiliki jati diri dengan berpegang kepada ajaran Islam dan tidak terpengaruh 

dengan unsur-unsur asing yang merosakkan. Hukum menjaga maruah diri ialah 

wajib. 

 

Dalil kewajipan menjaga maruah diri sepertimana berikut: 

a) Hadis Nabi SAW riwayat Al-Tabrani yang bermaksud: 

“Sesungguhnya Allah suka kepada perkara yang bernilai tinggi dan mulia serta 
membenci kepada perkara keji.” 
 

b) Kata-kata Saiyidina Umar al-Khattab yang bermaksud: 

“Kemuliaan seorang mukmin terleyak pada ketaqwaannya, agama dan nilai diri dan 
maruah pada akhlak.” 
 

 Dalil-dalil di atas menunjukkan bahawa Muslim yang bermaruah ialah orang 

yang mempunyai akhlak yang baik. Seseorang yang mempunyai akhlak yang baik 

akan sentiasa menjaga pergaulannya dan keperibadiannya. 

 

2. CARA MENJAGA MARUAH DIRI 

 

Setiap Muslim wajib menjaga maruah diri dengan mengelakkan diri daripada 

melakukan perkara-perkara yang boleh menjatuhkan maruah. Antara perkara yang 

mesti dilakukan oleh setiap individu untuk menjaga maruah ialah: 

a) Menunaikan kewajipan yang diperintahkan oleh Allah; 

b) Meninggalkan perkara haram; 

c) Beramal dengan sifat-sifat mulia; 

d) Menjauhi sifat-sifat keji; 

e) Melakukan perkara yang bermanfaat untuk umat Islam; dan 

f) Menghindari perkara yang merugikan umat Islam. 

 

Cara menjaga maruah diri terbahagi kepada tiga aspek iaitu cara berpakaian, cara 

percakapan dan tingkah laku. 

Panduan Pakaian Yang Bermaruah 

 Memakai pakaian yang menutup aurat 

 Kemas sopan dan bersih 

 Bukan fesyen pakaian orang yang 
tidak berakhlak 

 Tidak menyerupai pakaian agama lain 

 Berpakaian mengikut suasana 
majlis 

 Tidak berpakain berlainan jantina 

 Tiada lambang atau tulisan yang 
dilarang 

 Tiada riak apabila berpakaian 
cantik 

 

Panduan tingkah laku yang bermaruah adalah seperti berikut: 

a) Menjaga batas pergaulan antara berlainan jantina yang bukan mahram; 

b) Menggunakan harta awam dengan berhemah; 

c) Memelihara dan memulihara alam sekitar; 

d) Menghormati golongan orang berilmu; 

e) Bersikap belas kasihan kepada binatang; 

f) Menghormati orang tua dan mengasihi kanak-kanak; 

g) Saling membantu dalam perkara kebaikan; 

h) Mengamalkan budaya berjabat tangan dengan mahram; 

i) Mematuhi undang-undang dan adab di jalan raya; dan 

j) Menggunakan media sosial dengan berhemah dan beretika. 

 

Panduan Percakapan Yang Bermaruah 

 Bercakap perkara yang berfaedah 

 Bercakap dengan tenang dan 
mesra 

 Tidak menghina orang lain 

 Menajuhi percakapan lucah dan 
melalaikan 

 Tunjukkan muka manis dan berikan 
senyuman 

 Memanggil dengan panggilan yang 
sesuai 

 Ucapan yang disenangi orang lain 

 Bercakap dengan suara yang jelas dan 
terang 

3. AKIBAT TIDAK MENJAGA MARUAH DIRI  

Aspek 
Contoh Amalan Tidak 

Bermaruah 
Akibat 

Individu   Bercakap bohong 

 Mendedahkan aurat 

 Menipu dalam 
menguruskan kewangan 

 Mendapat kemurkaan Allah  

 Tidak mendapat penghormatan 

 Dipinggirkan oleh masyarakat 

 Tidak boleh menjadi contoh 
kepada orang lain 

Masyarakat  Mengadu domba 

 Saling memfitnah 

 Merosakkan harta benda 
awam 

 Kehidupan masyarakat tidak 
harmoni 

 Berlaku porak-peranda 

 Tidak dihormati masyarakat lain 

Negara   Pecah amanah 

 Menyalahgunakan kuasa 

 Melakukan kezaliman 

 Terdedah kepada serangan 
musuh luar 

 Pembangunan terencat 

 Ekonomi tidak berkembang 
dengan baik 

 

4. HIKMAH MENJAGA MARUAH DIRI 

Aspek Contoh Amalan Bermaruah Hikmah 

Individu   Bercakap benar 

 Menghormati orang lebih tua 

 Menunaikan tugas dengan 
jujur dan amanah 

 Disayangi dan dihormati oleh 
orang lain 

 Menjadi contoh kepada orang 
lain 

Masyarakat   Menggunakan harta awam 
dengan sebaiknya dan 
bertanggungjawab 

 Menyampaikan dakwah islam 

 Memakai pakaian yang 
menutup aurat dan sopan 

 Mewujudkan kasih saying 

 Membantu orang lain 
melakukan kebaikan  

 Mewujudkan suasana 
harmoni dan mesra 

Negara   Memerintah dengan adil 

 Menyediakan kemudahan dan 
prasarana yang mencukupi 

 Membasmi kemiskinan 

 Rakyat mendapat pembelaan 

 Kehidupan harmoni dana 
man 

 Ekonomi umat meningkat  

Akhirat   Mengharapkan keredaan Allah  

 Reda dengan ketentuan dan 
pemberian Allah 

 Mendapat ganjaran syurga 

 Mendapat darjat yang tinggi 
di sisi Allah  

BAB 5 

MALU PERISAI IMAN 

 

1. PENGENALAN 

 

Malu dari segi bahasa bermaksud kembali kepada perasaan fitrah dan rasa segan. 

Malu dari segi istilah pula bermaksud berasa aib atau perasaan tidak selesa untuk 

melakukan sesuatu yang buruk kerana tidak mahu dihina. 

 

 Ayat al-Quran yang menjelaskan sifat malu ialan sebagaimana firman Allah 

dalam Surah al-Qasas 28: 25: 

 

Maksud: “Kemudian salah seorang perempuan dua beradik itu dating mendapatkan 
Musa dengan berjalan dalam keadaan tersipu-sipu malu sambil berkata, 
‘sebenarnya bapaku menjemputmu untuk membalas budimu kerana memberi minum 
binatang ternak kami’. Maka ketika Musa datang mendapatkannya dan 
menceritakan kepadanya kisah-kisah kejadian yang berlaku (mengenai dirinya) 
berkatalah orang tua itu kepadanya: "Janganlah engkau bimbang, engkau telah 
selamat dari kaum yang zalim itu ". “… 
 

 Hadis berkaitan sifat malu ialah sebagaimana sabda Rasulullah SAW riwayat 

Mutatafaqun Alaih yang bermaksud: 

“Sesungguhnya orang yang mempunyai sifat malu ada kemuliaan dan ketenangan 
jiwa”. 
 

2. SIFAT MALU YANG DITUNTUT 

 

Berikut merupakan sifat malu yang dituntut dalam Islam:  

 Malu Yang Dituntut 

 Malu melakukan perkara maksiat 
dan haram seperti berjudi, berzina, 
dan mengumpat 

 Malu melanggar perintah Allah SWT 
seperti tidak meninggalkan solat 
fardhu 

 Malu melakukan perkara makruh 
seperti bercakap tidak sopan dan 
berbual kosong 

 Malu meninggalkan perkara sunat 
seperti tidak melakukan solat sunat 
rawatib 

3. SIFAT MALU YANG DILARANG 

 

Jadual di bawah menjelaskan sifat malu yang dilarang:  

 

Malu belajar  Malu tampil di hadapan kelas 

 Malu membaca di khalayak ramai 

 Malu hadir ke majlis ilmu  

 Malu bertanya guru 

 Malu berdamping dengan para ilmuwan 

Malu melakukan 
perintah agama 

 Malu mengimami solat  

 Malu menyampaikan ilmu di khalayak ramai 

 Malu mengakui ibu bapa yang miskin 

Malu melakukan 
kebaikan  

 Malu bertanya 

 Malu berhadapan dengan masyarakat  

 Malu menolong orang yang susah 

 

4. HUBUNGAN SIFAT MALU DENGAN IMAN 

 

Orang beriman sentiasa berasa malu untuk meninggalkan suruhan Allah SWT. 

Orang yang tiada sifat malu lebih cenderung untuk melakukan larangan Allah SWT 

tanpa segan silu. Tahap keimanan seseorang bergantung kepada sifat malu dalam 

diri. Semakin tinggi sifat malu seseorang seseorang, semakin tinggi tahap 

keimanannya. Itulah malu yang elari dengan kehendak syarak. Rasulullah SAW 

riwayat Mutatafaqun Alaih bersabda yang bermaksud: 

“Malu itu sebahagian daripada iman” 
 

5. KEPENTINGAN SIFAT MALU 

Kepentingan Sifat Malu 

 Orang yang bersifat malu akan menjaga 
maruah daripada tejebak dalam gejala 
social. Itu merupakan benteng keimanan 
baginya 

 Orang yang pemalu akan terhindar 
daripada maksiat 

 Orang yang memiliki sifat malu akan 
mempunyai akhlak yang terbaik 

 Orang yang malu akan 
berlumba-lumba melaksanakan 
perintah Allah SWT. 

 Menjadikan seseorang itu malu 
melakukan maksiat seperti 
berdua-duaan dengan yang 
bukan mahram 

RUJUKAN BAHAGIAN AKHLAK 

 

1. Zakaria Stapa. 1999. Akidah dan Akhlak Dalam Kehidupan. Utusan 

Publications. 

2. Dato’ Ismail Kamus. Cetakan Jun 2018. Indahnya Hidup Bersyariat. Telaga 

Biru. 

3. Ustaz Sulaiman Endut. Cetakan ketiga: 2005. Asas-Asas Fardu Ain, Pustaka 

Haji Abdul Majid, Kuala Lumpur. 

MAKLUMAT MENGENAI PANEL PENULIS 

 

P/SAC Hj. Ghazali bin Hj. Daud ketika ini memegang jawatan sebagai Ketua 

Penolong Pengarah, Bahagian Agama dan Kaunseling (BAKA), Jabatan Integriti dan 

Pematuhan Standard (JIPS) mulai 3 Februari 2020. Sebelum itu, beliau adalah 

Penolong Pengarah Agama di BAKA. Beliau adalah antara pegawai kanan polis 

yang lama berkhidmat dalam BAKA.  

 

Imlah binti Abd Aziz kini memegang jawatan sebagai Pegawai Turus Agama S48, 

Bahagian Agama dan Kaunseling (BAKA), Jabatan Integriti dan Pematuhan 

Standard (JIPS) Bukit Aman mulai 15 Mac 2018. Beliau memulakan kerjaya dalam 

perkhidmatan awam mulai 8 Februari 1999 dan memulakan tugas di PDRM pada 2 

September 2014 dengan menjawat sebagai Ketua Unit Hal Ehwal Sahsiah. Beliau 

adalah pemegang Ijazah Sarjana Muda Usuluddin dan Sarjana Syariah dan 

Pengurusan dari Universiti Malaya.  

 

Eizzul A’la bin Bajuri adalah adalah Pegawai Hal Ehwal Islam S44 serta selaku 

Ketua Unit Dakwah di Bahagian Agama dan Kaunseling (BAKA) sejak 16 Ogos 

2016. Sebelum ke PDRM, beliau pernah berkhidmat di Jabatan Agama Islam 

Selangor (JAIS) dan Bahagian Penyelidikan, Jabatan Kemajuan Islam Malaysia 

(JAKIM). Beliau mempunyai kelulusan Diploma Pengurusan Kehakiman Islam dan 

Ijazah Sarjana Muda Syariah dari Universiti Islam Madinah. 

 

Mohamad Saidi bin Jaafar adalah Pegawai Hal Ehwal Islam S44 dan kini 

memegang jawatan sebagai Ketua Unit Pengimarahan Masjid/Surau/Kafa PDRM di 

Bahagian Agama dan Kaunseling (BAKA), Jabatan Integriti dan Pematuan Standard 

(JIPS) Bukit Aman sejak September 2018. Beliau mempunyai kelulusan Sarjana 

Muda Pengajian Islam pengkhususan Syariah Undang-Undang dari Universiti 

Kebangsaan Malaysia. Beliau telah berkhidmat dalam perkhidmatan awam selama 

15 tahun di beberapa buah agensi Kerajaan termasuk Majlis Keselamatan Negara 

(MKN). 

 

Mazliza Suriayana Binti Dollah adalah Pegawai Hal Ehwal Islam S44 dan 

menjawat jawatan Ketua Unit Hal Ehwal Sahsiah di Bahagian Agama dan 

Kaunseling (BAKA), Jabatan Integriti dan Pematuan Standard (JIPS) Bukit Aman 

sejak 15 Januari 2019. Walaupun masih lagi baru di PDRM, namun beliau amat 

komited dengan tugas yang digalas sekarang. Sebelum ini beliau pernah berkhidmat 

di Jabatan Agama Islam Wilayah Persekutuan (JAWI). Beliau mempunyai kelulusan 

Ijazah Sarjana Muda Syariah dan Undang-Undang dari Universiti Malaya. 

 

Sharifuddin bin Shamsuddin kini bertugas sebagai Penolong Pegawai Hal Ehwal 

Islam S38 di Bahagian Agama dan Kaunseling (BAKA), Jabatan Integriti dan 

Pematuhan Standard (JIPS) Bukit Aman sejak tahun 2011. Beliau memiliki kelulusan 

Sijil Tinggi Ugama (STU) dari Kuliah Sultan Abu Bakar, Pekan Pahang. 

 

Yusoff bin Mat Ail kini bertugas sebagai Penolong Pegawai Hal Ehwal Islam S38 di 

Bahagian Agama dan Kaunseling (BAKA), Jabatan Integriti dan Pematuhan 

Standard (JIPS) Bukit Aman sejak 2015. Beliau memiliki kelulusan Sijil Tinggi 

Ugama (STU) dan Sijil Tinggi Pelajaran Malaysia. 

 

Ghazali bin Mohd Ghani kini bertugas sebagai Penolong Pegawai Hal Ehwal Islam 

S38 di Bahagian Agama dan Kaunseling (BAKA), Jabatan Integriti dan Pematuhan 

Standard (JIPS) Bukit Aman sejak 2018. Beliau memiliki kelulusan Sijil Tinggi 

Pelajaran Malaysia. 

 

Abdul Halim bin Jurami kini bertugas sebagai Penolong Pegawai Hal Ehwal Islam 

S32 di Bahagian Agama dan Kaunseling (BAKA), Jabatan Integriti dan Pematuhan 

Standard (JIPS) Bukit Aman sejak 2014. Beliau memiliki kelulusan Diploma 

Pengajian Islam dari Universiti Malaya. 

 

Sarjan Razlee @ Roslee bin Asmat telah berkhidmat di dalam PDRM selama 18 

tahun dan kini bertugas di Bahagian Tadbir Urus/ Kepolisan Am (TU/KA), Jabatan 

Integriti dan Pematuhan Standard (JIPS) Bukit Aman. 

 

Mohd Nashriq Fizal bin Saupi kini bertugas sebagai Penolong Pegawai Hal Ehwal 

Islam S29 di Bahagian Agama dan Kaunseling (BAKA), Jabatan Integriti dan 

Pematuhan Standard (JIPS) Bukit Aman sejak 2015. Beliau memiliki kelulusan 

Diploma Pengajian Islam dan Dakwah dari Institut Kemahiran Islam Malaysia 

Sarawak (IKMAS), JAKIM. 

 

Jamaliah binti Ismail kini bertugas sebagai Penolong Pegawai Hal Ehwal Islam 

S29 di Bahagian Agama dan Kaunseling (BAKA), Jabatan Integriti dan Pematuhan 

Standard (JIPS) Bukit Aman sejak 2010. Beliau memiliki kelulusan Diploma Amalan 

Kehakiman dan Guaman Syarie dan Ijazah Sarjan Muda Pengajian Islam (Syariah) 

dari Universiti Kebangsaan Malaysia. 

 

Mohd Aqil bin Mohd Ghazali bertugas sebagai Penolong Pegawai Hal Ehwal Islam 

S29 selaku Penolong Ketua Imam di Masjid Bukit Aman sejak April 2019. Beliau 

memiliki kelulusan Diploma Pengajian Islam Syariah dari Universiti Sultan Zainal 

Abidin. 

 

Mohamad Sabor bin Sidam kini bertugas sebagai Pembantu Hal Ehwal Islam S28 

di Bahagian Agama dan Kaunseling (BAKA), Jabatan Integriti dan Pematuhan 

Standard (JIPS) Bukit Aman sejak 2018. 

 

Mohd Ibrahirul Hisham bin Mohd Ibrahim kini bertugas sebagai Pembantu Hal 

Ehwal Islam S22 di Bahagian Agama dan Kaunseling (BAKA), Jabatan Integriti dan 

Pematuhan Standard (JIPS) Bukit Aman sejak September 2019. Beliau memiliki 

kelulusan Diploma Pengajian Islam dari Universiti Malaya. 

 

Muhammad Fahrurradzi bin Sahibul Ghani kini bertugas sebagai Pembantu Hal 

Ehwal Islam S19 di Bahagian Agama dan Kaunseling (BAKA), Jabatan Integriti dan 

Pematuhan Standard (JIPS) Bukit Aman sejak 2008. Beliau memiliki kelulusan 

Diploma Tahfiz al-Quran dan Qiraat dari Kolej Universiti Islam Antarabangsa 

Selangor (KUIS). 

 

Mohammad Ihsan bin Subhi kini bertugas sebagai Pembantu Hal Ehwal Islam S19 

di Bahagian Agama dan Kaunseling (BAKA), Jabatan Integriti dan Pematuhan 

Standard (JIPS) Bukit Aman sejak 2009. Beliau memiliki kelulusan Sijil Tinggi 

Agama Malaysia. 

Maznum binti Endut kini bertugas sebagai Pembantu Hal Ehwal Islam S19 di 

Bahagian Agama dan Kaunseling (BAKA), Jabatan Integriti dan Pematuhan 

Standard (JIPS) Bukit Aman sejak 2009. Beliau memiliki kelulusan Sijil Tinggi 

Agama (STA) dari Kuliah Sultan Abu Bakar, Pekan Pahang. 

 

Mohd Helmi bin Zakaria kini bertugas sebagai Pembantu Tadbir (Kewangan) W19 

di Bahagian Tadbir Urus/ Kepolisan Am (TU/KA), Jabatan Integriti dan Pematuhan 

Standard (JIPS) Bukit Aman sejak 2008. Beliau memiliki kelulusan Diploma 

Pengajian Syariah dari Kolej Dar Al-Hikmah. 

 

Mohamad Hasbi bin Md Akip kini bertugas sebagai Pembantu Hal Ehwal Islam 

S19 merangkap bilal di Masjid Bukit Aman sejak April 2019. 

 

 

 


